
ᑐᓴᒐᒃᓴᐃᑦ - ᓴᖅᑭᐊᓯᒪᔪᑦ ᐊᒻᒪᓗ ᓯᕗᓪᓕᐅᔾᔭᐅᖁᔭᐃᑦ ᖃᓄᐃᒋᐊᖁᔭᐅᔪᓄᑦ 
ᐱᓕᕆᐊᖑᑎᓪᓗᒍ ᐱᓂᕐᓗᒃᑕᐅᖃᑦᑕᖅᑐᑦ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ ᓂᕕᐊᖅᓯᐊᑦ  
 
ᕕᕝᕗᐊᕆ 26, 2016 ᐅᐃᓂᐸᐃ, ᒫᓂᑑᕙ:   ᐃᓄᐃᑦ, ᐊᓪᓚᐃᑦ ᐊᒻᒪᓗ ᓄᓇᖃᖅᑳᖅᓯᒪᔪᑦ ᓯᕗᓕᖅᑏᑦ, ᐃᓚᔮᖏᑦ 
ᐊᓯᐅᔨᔭᐅᓯᒪᔪᑦ ᐊᒻᒪᓗ ᐃᓄᐊᖅᑕᐅᓯᒪᔪᑦ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ ᓂᕕᐊᖅᓯᐊᑦ, ᒫᓂᑑᕙᒧᑦ ᓯᕗᓕᖅᑎ ᒍᕋᐃ 
ᓕᓯᔾᔪ, ᐋᓐᑎᐅᕆᐅᒧᑦ ᓯᕗᓕᖅᑎ ᑳᑎᓕᓐ ᕕᓐ, ᒐᕙᒪᑐᖃᒃᑯᓐᓄᑦ, ᑲᓇᑕᒥ ᐊᕕᑦᑐᖅᓯᒪᔪᓄᑦ ᐊᒻᒪᓗ ᐅᑭᐅᖅᑕᖅᑐᒥ 
ᐊᕕᑦᑐᖅᓯᒪᔪᓄᑦ ᒥᓂᔅᑕᐃᑦ ᐅᓪᓗᒥ ᐱᓇᓱᐊᕐᓂᖅᑖᖅᑲᐅᕗᑦ ᑲᔪᓰᓐᓇᕐᓂᐊᖅᑐᒃᑯᑦ ᑐᐊᕕᕐᓇᖅᑑᑎᑦᑎᓪᓗᑎᒃ ᐊᒻᒪᓗ 
ᑲᑐᔾᔭᐅᔪᒃᑯᑦ ᖃᓄᐃᒋᐊᖁᔨᓪᓗᑎᒃ ᓄᖅᑲᖓᑎᑦᑎᓂᕐᒥᑦ ᐊᒻᒪᓗ ᐱᓕᕆᐊᖃᕐᓂᕐᒥᑦ ᐋᓐᓂᖅᑎᖅᑕᐅᕙᑦᑐᓄᑦ 
ᓄᓇᖃᖅᑳᖅᓯᒪᔪᓄᑦ ᐊᕐᓇᓄᑦ ᐊᒻᒪᓗ ᓂᕕᐊᖅᓯᐊᓄᑦ ᐊᒻᒪᓗ ᑲᔪᓯᑎᑕᐅᖁᓪᓗᒍ ᑕᒪᓐᓇ ᐱᓕᕆᐊᖅ ᑲᓇᑕᒥ 
ᐅᖃᐅᓯᖃᖅᑎᓪᓗᒋᑦ ᐊᓯᐅᔨᔭᐅᓯᒪᔪᑦ ᐊᒻᒪᓗ ᐃᓄᐊᖅᑕᐅᓯᒪᔪᑦ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ ᓂᕕᐊᖅᓯᐊᑦ ᒥᒃᓵᓄᑦ.  
 
ᐅᓪᓗᒥ ᑲᑎᖅᑲᐅᕗᑦ ᐅᐃᓂᐸᐃᒥ 2016-ᒥ ᑲᓇᑕᒥ ᑲᑎᓐᓇᐅᑎᓪᓗᒍ ᐊᓯᐅᔨᔭᐅᓯᒪᔪᑦ ᐊᒻᒪᓗ ᐃᓄᐊᖅᑕᐅᓯᒪᔪᑦ 
ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ ᓂᕕᐊᖅᓯᐊᑦ ᒥᓵᓄᑦ ᑐᓐᖓᓱᑎᑦᑎᑦᑎᔨᐅᓪᓗᓂ ᒫᓂᑑᕙᒧᑦ ᓯᕗᓕᖅᑎ ᒍᕋᐃ ᓯᓕᓐᔪ 
ᐊᒻᒪᓗ ᐊᖏᕈᑎᖃᖅᑐᑎᒃ ᖃᓄᐃᒋᐊᕈᑕᐅᓂᐊᖅᑐᒧᑦ ᑲᑎᑎᕆᓂᐊᖅᑐᑎᒃ ᓇᓗᓇᐃᖅᑕᐅᓯᒪᔪᒥᑦ ᑕᕝᕙᓂ ᑎᑎᖅᑲᒥᑦ: 
‘2016-ᒥ ᑲᓇᑕᒥ ᑲᑎᒪᓐᓇᖅ ᐊᓯᐅᔨᔭᐅᓯᒪᔪᑦ ᐊᒻᒪᓗ ᐃᓄᐊᖅᑕᐅᓯᒪᔪᑦ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ ᓂᕕᐊᖅᓯᐊᑦ 
ᒥᒃᓵᓄᑦ: ᓴᖅᑭᐊᔪᖅᑦ ᐊᒻᒪᓗ ᓯᕗᓪᓕᐅᔾᔭᐅᖁᔭᐃᑦ ᖃᓄᐃᒋᐊᕈᑕᐅᓂᐊᖅᑐᓄᑦ ᓄᖅᑲᖓᑎᑦᑎᒐᓱᐊᕐᓂᕐᒧᑦ ᐊᒻᒪᓗ 
ᐅᖃᐅᓯᖃᕐᓂᕐᒧᑦ  ᐊᑭᕋᖅᑐᖅᑐᑎᒃ ᓂᖓᖅᑕᐅᕙᑦᑐᓄᑦ ᓄᓇᖃᖅᑳᖅᓯᒪᔪᓄᑦ ᐊᕐᓇᓄᑦ ᐊᒻᒪᓗ ᓂᕕᐊᖅᓯᐊᓄᑦ.’ ᑖᓐᓇ 
ᐊᖅᑯᑕᐅᓂᐊᖅᑐᖅ ᑎᑎᖅᑲᖅ ᐃᓗᓕᖃᖅᐳᖅ ᐅᖃᐅᓯᐅᔪᓂᑦ ᒐᕙᒪᒃᑯᓐᓄᑦ ᑐᕌᖓᔪᓂᑦ 20-ᓄᒃ ᓯᕗᓪᓕᐅᔾᔭᐅᖁᔭᐅᔪᓄᑦ 
ᖃᓄᐃᒋᐊᕈᑕᐅᓂᐊᖅᑐᓄᑦ ᐱᖓᓱᐃᓕᖅᑲᖓᓪᓗᐊᑕᖅᑐᓄᑦ: ᓄᖅᑲᖓᑎᑦᑎᒐᓱᐊᕐᓂᖅ ᐊᒻᒪᓗ ᐅᔾᔨᕈᓱᑦᑎᑦᑎᓂᖅ; 
ᓄᓇᓕᒻᒥᐅᓂᑦ ᐅᓗᕆᐊᓇᖅᑐᒦᑦᑕᐃᓕᑎᑦᑎᒐᓱᐊᕐᓂᖅ; ᐊᒻᒪᓗ ᐃᓕᖅᑯᓯᑐᖃᕐᒧᑦ ᑐᕌᖓᔪᑦ ᒪᓕᒐᐃᑦ ᐊᒻᒪᓗ ᒪᓕᒐᕐᔪᐊᑦ 
ᐱᓕᕆᐊᐊᖑᓂᖏᑦ, ᐊᒻᒪᓗ ᐱᕈᖅᐹᓪᓕᕐᓂᖏᑦ ᐱᓇᓱᐊᕐᓂᐅᓚᐅᖅᑐᓂᒃ 2015-ᒥ ᐅᖃᓪᓚᖃᑎᒌᓐᓂᖃᖅᑎᓪᓗᒋᑦ 
ᑲᑎᒪᓐᓇᕐᒥᑦ ᐋᑐᕚᒥ.  
 
 
ᐃᓚᐅᖃᑕᐅᓚᐅᖅᑐᑦ 2016-ᒥ ᑲᓇᑕᒥ ᑲᑎᒪᓂᖃᖅᑎᓪᓗᒋᑦ ᐊᖏᕈᑎᖃᓚᐅᖅᐳᑦ ᐱᓕᕆᖃᑎᖃᕐᓂᐊᕐᓂᕋᖅᑐᑎᒃ 
ᐃᓚᔮᕇᓂᑦ ᐊᒻᒪᓗ ᓄᓇᓕᒻᒥᐅᓂᑦ ᑲᑐᔾᔨᖃᑎᒌᓂᑦ ᐅᑯᓄᖓ:  
 

· ᑲᔪᓯᑎᑦᑎᓗᑎᒃ ᐊᐅᓚᑦᑎᖃᑎᒌᓐᓂᕐᒥᑦ ᐊᒻᒪᓗ ᖃᓄᐃᒋᐊᕈᑕᐅᔪᓄᑦ ᓄᖅᑲᖓᑎᑦᑎᒐᓱᐊᕐᓂᕐᒧᑦ ᐊᒻᒪᓗ 
ᐅᖃᐅᓯᖃᕐᓂᕐᒧᑦ ᐱᓂᕐᓗᒃᑕᐅᕙᑦᑐᓂᑦ ᓄᓇᖃᖅᑳᖅᓯᒪᔪᓂᑦ ᐊᕐᓇᓂᑦ ᐊᒻᒪᓗ ᓂᕕᐊᖅᓯᐊᓂᑦ ᑲᓇᑕᒥ 
ᐅᖃᓪᓚᐅᓯᖃᖅᑎᓪᓗᒋᑦ ᐊᓯᐅᔨᔭᐅᓯᒪᔪᑦ ᐊᒻᒪᓗ ᐃᓄᐊᖅᑕᐅᓯᒪᔪᑦ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ 
ᓂᕕᐊᖅᓯᐊᑦ ᒥᒃᓵᓄᑦ.  
 

· ᐱᒻᒪᕆᐅᓂᖓᓂᑦ ᑲᓇᑕᒥ ᖃᐅᔨᒋᐊᕈᑕᐅᔪᖅ ᐊᓯᐅᔨᔭᐅᓯᒪᔪᑦ ᐊᒻᒪᓗ ᐃᓄᐊᖅᑕᐅᓯᒪᔪᑦ ᓄᓇᖃᖅᑳᖅᓯᒪᔪᑦ 
ᐊᕐᓇᐃᑦ ᐊᒻᒪᓗ ᓂᕕᐊᖅᓯᐊᑦ ᒐᕙᒪᑐᖃᒃᑯᓐᓄᑦ, ᑲᓇᑕᒥ ᐊᕕᑦᑐᖅᓯᒪᔪᓂ ᐊᒻᒪᓗ ᐅᑭᐅᖅᑕᖅᑐᒥ 
ᐊᕕᑦᑐᖅᓯᒪᔪᓂᑦ ᒐᕙᒪᒃᑯᑦ ᐱᓇᓱᐊᕐᓂᖃᖅᑐᑎᒃ ᐃᓚᐅᖃᐅᑦᑎᐊᕐᓗᑎᒃ ᐱᓕᕆᐊᖑᕙᓪᓕᐊᓂᖓᓂ. 

 
· ᐱᕈᖅᐹᓪᓕᕐᓗᑎᒃ ᒫᓐᓇᓕᓴᕐᓂᑦ ᓄᓇᖃᖅᑳᖅᓯᒪᔪᓄᑦ ᐱᓕᕆᑎᑕᐅᔪᓂᑦ ᐃᓚᓕᐅᔾᔭᐅᖁᓪᓗᒍ ᒐᕙᒪᑐᖃᒃᑯᑦ 

ᐃᒃᓯᕙᐅᑕᐅᑉ ᑐᖓᓕᕆᓗᓂᐅᒃ, ᐱᕕᒃᓴᖃᑦᑎᐊᕐᓗᑎ ᐊᓯᐅᔨᔭᐅᓯᒪᔪᑦ ᐊᒻᒪᓗ ᐃᓄᐊᖅᑕᐅᓯᒪᔪᑦ 
ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ ᓂᕕᐊᖅᓯᐊᑦ ᐱᓕᕆᐊᓄᑦ ᐃᓚᓕᐅᑎᓪᓗᒋᑦ ᑲᔪᓰᓐᓇᕐᓂᐊᖅᑐᒃᑯᑦ 
ᐱᓕᕆᖃᑎᒌᒐᓱᐊᖃᑦᑕᕐᓃᑦ, ᖃᐅᔨᓴᖃᑦᑕᕐᓃᑦ ᐱᓕᕆᐊᖑᕙᓪᓕᐊᓂᖓᓂ ᐊᒻᒪᓗ ᓇᓗᓇᐃᖅᓯᓗᑎᒃ 
ᓯᕗᓪᓕᐅᔾᔭᐅᖁᔭᐅᔪᓂᑦ ᖃᓄᐃᒋᐊᕈᑕᐅᖁᔭᐅᔪᓄᑦ, ᐃᓚᓕᐅᑎᓪᓗᒋᑦ ᒐᕙᒪᑐᖃᒃᑯᓐᓄᑦ/ᑲᓇᑕᒥ 
ᐊᕕᑦᑐᖅᓯᒪᔪᓄᑦ/ᐅᑭᐅᖅᑕᖅᑐᒥ ᐊᕕᑦᑐᖅᓯᒪᔪᓄᑦᒥᓂᔅᑕᐃᑦ.  

 
· ᐃᑲᔪᖅᓱᕐᓗᑎᒃ ᐱᕙᓪᓕᐊᑎᑕᐅᓂᖓᓂ ᓄᓇᖃᖅᑳᖅᓯᒪᔪᓄᑦ ᐊᐅᓚᑕᐅᔪᓂᑦ ᐃᓕᖅᑯᓯᑐᖃᓕᕆᓂᕐᒨᖓᔪᓂᑦ, 

ᐃᓚᐃᓐᓈᓐᖏᑦᑐᓂᒃ ᐊᒻᒪᓗ ᐊᔾᔨᒌᑎᑦᑎᔪᓂᑦ ᐊᕐᓇᓂᑦ/ᐊᖑᑎᓂᑦ ᐃᓕᓐᓂᐊᖅᑎᑦᑎᔾᔪᑕᐅᔪᓂᑦ ᑭᒃᑯᓕᒫᓄᑦ 
ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᓄᑦ, ᐸᓖᓯᒃᑯᓐᓄᑦ ᐊᒻᒪᓗ ᐃᖅᑲᖅᑐᐃᕕᓕᕆᔨᒃᑯᓐᓄᑦ ᐃᓚᓕᐅᔾᔭᐅᖁᓪᓗᒋᑦ 
ᐃᓗᓕᖏᑦ ᑕᐅᑐᒐᖃᓗᐊᖅᑐᑦ ᓄᓇᖃᖅᑳᖅᓯᒪᔪᑦ ᖃᓄᐃᖃᑦᑕᖅᓯᒪᓂᖏᓐᓂᑦ ᑕᐃᒪᓐᖓᓂᑦ, ᐊᑦᑐᐃᓂᖏᓐᓂᑦ 



ᒪᓕᒐᐃᑦ, ᒪᓕᒐᕐᔪᐊᑦ ᐊᒻᒪᓗ ᑕᐃᒃᓱᒪᓂ ᐊᒃᓱᕈᖅᑎᑕᒻᒪᕆᐅᓯᒪᓂᖏᓐᓂᑦ.  
· ᓴᖅᑮᓗᑎᒃ ᐊᒻᒪᓗ ᐱᓕᒻᒪᒃᓴᐃᓗᑎᒃ ᐊᔾᔨᒌᖑᔪᓂᑦ ᐱᓕᕆᔾᔪᓯᐅᓂᐊᖅᑐᓂᒃ ᖃᐅᔨᓴᕐᓂᕐᒧᑦ 

ᐱᓕᕆᐊᖑᒋᐊᓕᓐᓄᑦ ᐊᒻᒪᓗ ᓄᖅᑲᐅᒥᑎᑕᐅᒋᐊᓕᓐᓄᑦ ᐃᓅᓯᕐᒥᑦ-ᒪᑭᒪᒐᓱᐊᕐᓂᕐᒥᑦ ᐊᔾᔨᒌᓐᖏᓐᓂᐅᔪᓂᑦ 
ᓄᓇᖃᖅᑳᖅᓯᒪᔪᓄᑦ.  

 
· ᐱᓕᕆᖃᑎᖃᕐᓗᑎᒃ ᐋᖅᑮᒋᐊᖁᓪᓗᒋᑦ ᑐᓴᐅᒪᖃᑎᒌᓐᓂᐅᔪᓂᑦ ᐊᒻᒪᓗ ᐊᐅᓚᑦᑎᖃᑎᒌᓐᓂᐅᔪᓂᑦ 

ᓄᓇᖃᖅᑳᖅᓯᒪᔪᓄᑦ ᐃᓚᔮᕇᓄᑦ ᐊᒻᒪᓗ; ᓄᓇᓕᓐᓄᑦ; ᐱᓂᕐᓗᒃᑕᐅᓯᒪᔪᓄᑦ ᐱᔨᑦᓯᖅᑎᓄᑦ; ᐸᓖᓯᒃᑯᓐᓄᑦ; 
ᐃᖅᑲᖅᑐᐃᕕᓐᓂ ᐃᖅᑲᓇᐃᔭᖅᑎᓄᑦ; ᐊᕐᓇᐃᑦ ᑲᑐᔾᔨᖃᑎᒌᖏᓐᓄᑦ; ᓄᖅᑲᖓᑎᑦᑎᒐᓱᐊᖅᑐᓄᑦ 
ᓂᖓᖃᑦᑕᖅᑐᓂᑦ ᑲᑐᔾᔨᖃᑎᒌᓄᑦ; ᐊᒻᒪᓗ ᕿᒫᕕᓐᓂ ᐃᖅᑲᓇᐃᔭᖅᑎᓄᑦ.  

 
· ᐱᓕᒻᒪᒃᓴᐃᓗᑎᒃ ᐊᑐᓕᖁᔭᐅᔪᒥᑦ ᑲᓇᑕᓕᒫᕐᒥ ᐊᑐᖅᑕᐅᔪᒥᑦ ᓄᖅᑲᖓᑎᑦᑎᒐᓱᐊᕐᓂᕐᒧᑦ ᐊᒻᒪᓗ 

ᐅᔾᔨᕈᓱᑦᑎᑦᑎᒐᓱᐊᕐᓂᕐᒧᑦ ᑐᕌᖓᔪᓂᑦ ᐊᓯᔾᔨᖅᑕᐅᖁᓪᓗᒋᑦ ᑕᖅᑲᒃᑯᐊ ᐃᓱᒪᒋᔭᖏᑦ ᐊᒻᒪᓗ ᐃᓕᖅᑯᓯᕆᔭᖏᑦ 
ᐃᑲᔫᑎᖃᖁᓪᓗᒋᑦ ᓄᖅᑲᖅᑎᑕᐅᒐᓱᐊᖅᑐᒧᑦ ᓂᖓᖅᑕᐅᕙᓐᓂᖏᑦ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ 
ᓂᕕᐊᖅᓯᐊᑦ.  

 
 
ᑐᓴᒐᒃᓴᓪᓗᐊᑕᐃᑦ: 
 
ᐊᓯᐅᔨᔭᐅᓯᒪᔪᑦ ᐊᒻᒪᓗ ᐃᓄᐊᖅᑕᐅᔪᕕᓃᑦ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ ᓂᕕᐊᖅᓯᐊᑦ ᑲᑎᖃᑎᖃᓚᐅᖅᐳᑦ 
ᑲᑎᒪᖃᑕᐅᔪᓂᑦ 2016-ᒥ ᑲᓇᑕᒥ ᑲᑎᒪᓂᖃᖅᑎᓪᓗᒋᑦ ᐃᓛᒃᑯᑦ ᑲᑎᓐᖓᓪᓗᑎᒃ ᐃᑉᐸᒃᓴᖅ ᐅᖃᓪᓚᖃᑎᖃᖅᑐᑎᒃ 
ᑖᒃᑯᓂᖓ ᑲᓇᑕᒥ ᐊᒻᒪᓗ ᐅᑭᐅᖅᑕᖅᑐᒥ ᐊᕕᑦᑐᖅᓯᒪᔪᓂᑦ ᓯᕗᓕᖅᑎᓂᑦ ᐊᑐᓕᖁᔭᖏᓐᓂᑦ ᑐᕌᖓᔪᓂᑦ 
ᒪᓕᒐᓕᕆᓂᕐᒥᑦ ᐊᒻᒪᓗ ᓄᖅᑲᖓᑎᑦᑎᒐᓱᐊᕐᓂᕐᒥᑦ ᓂᖓᖅᑕᐅᖃᑦᑕᖅᑐᓂᒃ  
 
ᐋᓐᑎᐅᕆᐅᒧᑦ ᓯᕗᓕᖅᑎ ᑲᑎᓕᓐ ᕕᓐ ᐅᖃᐅᓯᖃᓚᐅᖅᐳᖅ ᒫᓐᓇᒨᖓᔪᓂᑦ ᑲᓇᑕᓕᒫᒥ ᓄᖅᑲᖓᑎᑦᑎᒐᓱᐊᕐᓂᕐᒥᑦ 
ᐊᒻᒪᓗ ᐅᔾᔨᕈᓱᑦᑎᑦᑎᒐᓱᐊᕐᓂᕐᒥᑦ ᑐᕌᖓᔪᓂᑦ 2015-ᒥ ᑲᓇᑕᒥ ᑲᑎᒪᓐᓇᐅᓚᐅᖅᑐᒥᑦ.  
 
ᐋᓪᕘᑕᒥ ᓄᓇᖃᖅᑳᖅᓯᒪᔪᓕᕆᓂᕐᒧᑦ ᒥᓂᔅᑕ ᕆᑦᓱᑦ ᕖᕼᐊᓐ ᐅᖃᐅᓯᖃᓚᐅᖅᐳᖅ ᒪᓐᓇᒨᖓᔪᓂᑦ 
ᐱᓕᕆᐊᖑᕙᓪᓕᐊᔪᓂᑦ ᓄᓇᖃᖅᑳᖅᓯᒪᔪᓄᑦ ᐱᓕᕆᑎᑕᐅᔪᑎᒍᑦ ᐱᕙᓪᓕᐊᑎᑦᑎᓪᓗᑎᒃ ᐃᓅᓯᓕᕆᓂᕐᒧᑦ-
ᒪᑭᒪᒐᓱᐊᓂᕐᒧᑦ ᖃᓄᐃᒋᐊᕈᑕᐅᓂᐊᖅᑐᓄᑦ ᐸᕐᓇᐅᑎᓂᑦ ᓄᓇᖃᖅᑳᖅᓯᒪᔪᓄᑦ ᐊᕐᓇᓄᑦ. ᐸᕐᓇᐅᑦ 
ᐱᔾᔪᑎᖃᕐᓂᐊᖅᐳᖅ ᐃᓗᐃᒃᑲᕐᒥᑦ ᐊᒃᓱᕈᕈᑕᐅᕙᑦᑐᓂᑦ ᐊᒻᒪᓗ ᐅᓂᒍᑕᐅᕙᑦᑐᓂᑦ ᐊᑦᑐᐃᓂᕐᓗᑦᑐᓂᑦ ᐃᓅᓯᕐᒥᑦ-
ᒪᑭᒪᒐᓱᐊᕐᓂᕐᒥᑦ ᓄᓇᖃᖅᑳᖅᓯᒪᔪᓄᑦ ᐊᕐᓇᓄᑦ. ᑲᑐᔾᔨᓂᐊᖅᐳᖅ ᐊᑐᖅᑕᐅᕙᑦᑐᓂᑦ ᐱᐅᓂᖅᐹᒃᑯᑦ ᐱᓕᕆᐊᖃᕐᓂᕐᒥᑦ 
ᐊᒻᒪᓗ ᓇᓗᓇᐃᖅᓯᓗᑎᒃ ᑲᑐᔾᔨᓗᑎᒃ ᐋᖅᑮᒐᓱᐊᕐᓂᖏᓐᓂᑦ ᐃᓅᓯᕐᒥᑦ-ᒪᑭᒪᒐᓱᐊᓂᕐᒥᑦ ᓄᓇᖃᖅᑳᖅᓯᒪᔪᓄᑦ 
ᐊᕐᓇᓄᑦ.  
 
ᒐᕙᒪᑐᖃᒃᑯᓐᓄᑦ ᒥᓂᔅᑕᐃᑦ ᔫᑎ ᐅᐃᓪᓴᓐ-ᕋᐃᕗ, ᓘᑦᑖᖅ ᑯᐅᕈᓕᓐ ᐱᓂᑦ ᐊᒻᒪᓗ ᐹᑎ ᕼᐊᑦᔪ ᐅᖃᐅᓯᖃᓚᐅᖅᐳᑦ 
ᒫᓐᓇᓕᓴᕐᓂᑦ ᐱᓕᕆᖃᑕᐅᓂᖏᓐᓂᑦ ᐱᓕᕆᐊᖑᕙᓪᓕᐊᓂᖓᓄᑦ ᐊᒻᒪᓗ ᐸᕐᓇᐃᓂᕐᒧᑦ ᑲᓇᑕᒥ ᐱᓕᕆᐊᖑᓂᐊᖅᑐᒧᑦ 
ᐊᓯᐅᔨᔭᐅᓯᒪᔪᓄᑦ ᐊᒻᒪᓗ ᐃᓄᐊᖅᑕᐅᓯᒪᔪᓄᑦ ᓄᓇᖃᖅᑳᖅᓯᒪᔪᓄᑦ ᐊᕐᓇᓄᑦ ᐊᒻᒪᓗ ᓂᕕᐊᖅᓯᐊᓄᑦ. ᑲᑎᒪᖃᑕᐅᔪᑦ 
ᐃᑲᔪᖅᓱᓚᐅᖅᐳᖅ ᑲᓇᑕᒥ ᐱᓕᕆᐊᖑᖁᔨᓪᓗᑎᒃ ᐊᒻᒪᓗ ᐃᓱᒪᒋᔭᒥᓐᓂᒃ ᐅᖃᐅᓯᖃᖅᑐᑎᒃ ᖃᓄᖅ ᐱᐅᓂᖅᐹᒃᑯᑦ 
ᐱᓕᕆᖃᑕᐅᔪᓐᓇᕐᒪᖔᑕ ᐊᒻᒪᓗ ᑐᕌᖓᓗᑎᒃ ᓄᓇᕗᒻᒥ ᐊᕕᑦᑐᖅᓯᒪᔪᓂᑦ ᓴᖅᑭᖁᔭᖏᓐᓂᑦ ᐊᒻᒪᓗ ᐃᓱᒪᒋᔭᖏᓐᓂᑦ.  
 
ᑲᑎᒪᖃᑕᐅᔪᓕᒫᑦ ᐃᖅᑯᓪᓕᐅᑎᖃᕈᒪᕗᑦ ᐱᓕᕆᑦᑎᐊᖅᑐᒻᒪᕆᐅᓚᐅᕐᒪᑕ 2016-ᒥ ᐃᖅᑲᖅᑐᐃᕕᓕᕆᔨᒃᑯᓐᓄᑦ 
ᐃᖅᑲᓇᐃᔭᖅᑏᑦ ᑲᑎᒪᓐᓇᖓᓂ, ᐊᒻᒪᓗ ᐱᓕᕆᐊᖃᕐᓂᐊᖅᐳᑦ ᖃᐅᔨᓴᖅᑕᐃᓐᓇᐅᓗᑎᒃ ᐊᑐᓕᖁᔭᐅᓯᒪᔪᓕᒫᑦ ᐃᓗᐊᓂ 
ᐅᓂᒃᑳᓕᐊᑉ. ᑲᑎᒪᓐᓇᕐᒥ ᑲᑎᓚᐅᖅᐳᑦ 200-ᑲᓴᐃᑦ ᑲᑎᒪᖃᑕᐅᔪᑦ ᓇᑭᑐᐃᓐᓇᖅ ᑲᓇᑕᒦᓐᖔᖅᑐᑦ ᑭᒡᒐᖅᑐᖅᑐᑎᒃ 
ᐃᖅᑲᓇᐃᔭᖅᑎᒻᒪᕆᐅᔪᓂᑦ ᐊᒻᒪᓗ ᐃᖅᑲᓇᐃᔭᖅᑎᓂᑦ ᐱᖓᓱᐃᓕᖅᑲᖓᓪᓗᐊᑕᖅᑐᓂᑦ: ᐱᓂᕐᓗᑦᑕᐅᓯᒪᔪᓄᑦ ᐱᔨᑦᓯᖅᑏᑦ; 
ᐸᓖᓯᓕᕆᔩᑦ; ᐊᒻᒪᓗ ᐃᖅᑲᖅᑐᐃᕕᓕᕆᔩᑦ. 
 



ᐅᖃᓪᓚᖃᑎᒌᖃᑕᐅᔪᑦ ᐃᑲᔪᖅᓱᕐᓂᕋᓚᐅᖅᐳᑦ ᑲᔪᓰᓐᓇᖅᑐᒃᑯᑦ ᐱᓇᓱᐊᕐᓂᖏᓐᓂᑦ ᒐᕙᒪᐅᔪᓕᒫᑦ ᐊᒻᒪᓗ ᑲᑐᔾᔨᖃᑎᒌᑦ 
ᐱᓕᕆᖃᑕᐅᔪᑦ ᓄᖅᑲᖅᑎᑦᑎᒐᓱᐊᖅᑐᑎᒃ ᐱᓂᕐᓗᑦᑕᐅᕙᑦᑐᓂᑦ ᓄᓇᖃᖅᑳᖅᓯᒪᔪᓂᑦ ᐊᕐᓇᓂᑦ ᐊᒻᒪᓗ ᓂᕕᐊᖅᓯᐊᓂᑦ.  
 
ᓇᐃᓈᖅᓯᒪᔪᑦ ᖃᓄᐃᓐᓂᐅᔪᓄᑦ:  
 

· ᐱᓄᕐᓗᒃᓯᖃᑦᑕᕐᓂᖅ ᓄᓇᖃᖅᑳᖅᓯᒪᔪᓂᑦ ᐊᕐᓇᓂᑦ ᐊᒻᒪᓗ ᓕᕕᐊᖅᓯᐊᓂᑦ ᒪᓕᑦᑐᒃᑰᓲᖑᕗᖅ ᑕᕝᕙᐅᓂᖓ 
ᐊᒻᒪᓗ ᑲᓇᑕᒥ ᑐᐊᕕᕐᓇᕆᔭᐅᓪᓗᓂ ᑐᐊᕕᕐᓇᖅᑐᒃᑯᑦ, ᑐᓴᐅᒪᖃᑎᒌᓐᓂᒃᑯᑦ ᐊᒻᒪᓗ ᑲᑐᔾᔨᓂᒃᑯᑦ 
ᖃᓄᐃᒋᐊᕈᑕᐅᓗᓂ.  

 
· ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᐱᖓᓱᐊᖅᑎᖅᑐᒥᑦ ᐱᓂᕐᓗᑦᑕᐅᓂᖅᓴᐅᓲᖑᕗᑦ ᑕᐅᑐᑦᑐᒋᑦ ᓄᓇᖃᑳᖅᓯᒪᓐᖏᑦᑐᑦ 

ᐊᕐᓇᐃᑦ.  
 

· ᒫᓐᓇᓕᓴᐃᑦ ᒐᕙᒪᒃᑯᑦ ᑎᑎᖅᑲᖁᑎᖏᑦ ᐊᓯᐅᔨᔭᐅᓯᒪᔪᑦ ᐊᒻᒪᓗ ᐃᓄᐊᖅᑕᐅᔪᕕᓃᑦ ᓄᓇᖃᖅᑳᖅᓯᒪᔪᑦ 
ᐊᕐᓇᐃᑦ ᐊᒻᒪᓗ ᓂᕕᐊᖅᓯᐊᑦ ᐊᖏᔫᑎᑦᑎᓐᖏᓗᐊᕐᒪᑦ ᐊᒻᒪᓗ ᑭᒡᒐᖅᑐᐃᔾᔪᑕᐅᓐᖏᓗᐊᒪᑦ ᐱᒻᒪᕆᐅᓂᖓ 
ᑕᐅᑐᑦᑐᒍ, ᓱᓕᓗ ᓴᖅᑮᓪᓗᓂ ᐱᔭᕐᓂᖏᑦᑐᒥᑦ ᐊᒻᒪᓗ ᐊᔭᐅᖅᓱᐃᔾᔪᑕᐅᔪᒥᑦ ᐱᓂᕐᓗᑦᑕᐅᕙᓐᓂᖏᓐᓄᑦ 
ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ ᓂᕕᐊᖅᓯᐊᑦ ᓵᑦᑕᐅᒃᑲᔪᑦᑐᑦ ᐱᔾᔪᑎᒋᓪᓗᒋᑦ ᐊᕐᓇᐅᓂᖏᑦ ᐊᒻᒪᓗ 
ᓄᓇᖃᖅᑳᖅᓯᒪᔫᓂᖏᑦ.  

 
· ᐊᒥᓱᑲᓪᓚᓐᓂᑦ ᐅᖃᐅᓯᐅᓯᒪᔪᖃᖅᐳᖅ ᐅᓂᒃᑳᓕᐊᓂᑦ ᐊᒥᓲᓂᖅᓴᐅᒋᐊᖏᑕ, 2014-ᒥ ᐸᓖᓯᒃᑯᑦ 

ᐊᐅᓚᑦᑎᓂᕐᒧᑦ ᕿᒥᕐᕈᔾᔪᑎᖏᓐᓂᑦ ᑎᑎᕋᖅᑕᕕᓂᖏᓐᓂᑦ ᐸᓖᓯᒃᑯᑦ 1,017-ᖑᓚᐅᕐᒪᑕ ᓄᓇᖃᖅᑳᖅᓯᒪᔪᑦ 
ᐊᕐᓇᐃᑦ ᐃᓄᐊᑕᐅᓯᒪᔪᑦ ᐊᑯᓐᓂᖓᓂ 1980 ᐊᒻᒪᓗ 2012 ᐊᒻᒪᓗ 164-ᖑᓪᓗᑎᒃ ᐊᓯᐅᔨᔭᐅᓯᒪᔪᑦ 
ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᖃᐅᔨᓴᖅᑕᐅᓂᑯᐃᑦ ᐱᒋᐊᖅᑐᒍ 1952-ᒥᑦ.  

 
· 2001-ᒥ 2014-ᒧᑦ ᕿᑎᐊᓃᑦᑐᑦ ᐊᒥᓲᓂᖏᑦ ᑕᐅᑐᑦᑐᒋᑦ ᐃᓄᐊᖅᑕᐅᓯᒪᔪᑦ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ 4-

ᕌᖅᑎᖅ ᐊᒥᓲᓂᖅᓴᐅᓚᐅᖅᐳᑦ ᑕᐃᒃᑯᓇᓐᖓᑦ ᐃᓄᐊᖅᑕᐅᓯᒪᔪᓂᑦ ᓄᓇᖃᖅᑳᖅᓯᒪᓐᖏᑦᑐᓂᑦ ᐊᕐᓇᓂᑦ.  
 

· ᓄᓇᖃᖅᑳᖅᓯᒪᔪᑦ ᐊᕐᓇᐃᑦ 16-ᐳᓴᐅᕗᑦ ᐊᕐᓇᓕᒫᓂᑦ ᐃᓄᐊᖅᑕᐅᓯᒪᔪᓂᑦ, ᐊᒻᒪᓗ 11-ᐳᓴᐅᓪᓗᑎᒃ 
ᐊᓯᐅᔨᔭᐅᓯᒪᔪ ᐊᕐᓇᐃᑦ, ᓄᓇᖃᖅᑳᖅᓯᒪᔪᑦ 4.3-ᐳᓴᑐᐃᓐᓇᐅᒐᓗᐊᖅᑐᑎᒃ ᑲᓇᑕᓕᒫᒥ.  

 
2016-ᒥ ᑲᓇᑕᒥ ᑲᑎᒪᓐᓇᖓᓂ ᐊᓯᐅᔨᔭᐅᓯᒪᔪᑦ ᐊᒻᒪᓗ ᐃᓄᐊᖅᑕᐅᓯᒪᔪᑦ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ 
ᓂᕕᐊᖅᓯᐊᑦ ᒥᒃᓵᓄᑦ ᑲᑎᒪᖃᑕᐅᔪᑦ ᐃᓚᐅᓚᐅᖅᐳᑦ ᐃᓚᔮᖏᑦ ᐊᓯᐅᔨᔭᐅᓯᒪᔪᑦ ᐊᒻᒪᓗ ᐃᓄᐊᖅᑕᐅᓯᒪᔪᑦ 
ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ ᓂᕕᐊᖅᓯᐊᑦ, ᒫᓂᑑᕙᒥ ᓯᕗᓕᖅᑎ ᒍᕋᐃ ᓯᓕᓐᔪ, ᐋᓐᑎᐅᕆᐅᒥ ᓯᕗᓕᖅᑎ ᑳᑎᓕᓐ 
ᕕᓐ, ᒐᕙᒪᑐᖃᒃᑯᓐᓄᑦ ᒥᓂᔅᑕᐃᑦ ᐃᖅᑲᖅᑐᐃᕕᓕᕆᓂᕐᒧᑦ, ᓄᓇᖃᖅᑳᖅᓯᒪᔪᓕᕆᔩᑦ ᐊᒻᒪᓗ ᐃᓕᑕᕆᔭᐅᓂᖏᓐᓄᑦ 
ᐊᓇᐃᑦ, ᑲᓇᑕᒥ ᐊᒻᒪᓗ ᐅᑭᐅᖅᑕᖅᑐᒥ ᐊᕕᑦᑐᖅᓯᒪᔪᓂᑦ ᒥᓂᔅᑕᐃᑦ, ᓄᓇᖃᖅᑳᖅᓯᒪᔪᓄᑦ ᑲᑎᒪᔩᑦ ᑲᓇᑕᒥ ᐱᐅᕆ 
ᕕᓕᒑᑦ, ᑲᑎᒪᔨᖏᑦ ᓄᓇᖃᖅᑳᖅᓯᒪᔪᑦ ᐊᖓᔪᖅᑳᖅ ᑐᐊᐃᑦ ᑐᐊᕆ, ᐃᓄᐃᑦ ᑕᐃᕇᑦ ᑲᓇᑕᒥ ᐊᖓᔪᖅᑳᖓ ᑕᐃᓴᓐ ᐆᐱᑦ, 
ᐊᓪᓚᐃᑦ ᑲᓇᑕᒥ ᑲᑎᒪᔨᖏᑕ ᐊᖓᔪᖅᑳᖓᑦ ᑲᓚᒫᓐᑦ ᓵᑎᐊᐃ, ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᑲᑐᔾᔨᖃᑎᒌᖓᑦ ᑲᓇᑕᒥ 
ᐊᖓᔪᖅᑳᖓᑦ ᑖᓐ ᓚᕚᓪ-ᕼᐋᕗᑦ, ᐸᐅᖅᑑᑏᑦ ᐃᓄᐃᑦ ᐊᕐᓇᐃᑦ ᑲᑐᔾᔨᖃᑎᒌᖏᓐᓄᑦ ᐊᖓᔪᖅᑳᖅ ᕇᐱᑲ ᑲᓪᓗᒃ, ᐊᓪᓚᓄᑦ 
ᐊᕐᓇᐃᑦ ᑲᑐᔾᔨᖃᑎᒌᖓᑕ ᐊᖓᔪᖅᑳᖓᑦ ᒥᓚᓂ ᐆᒪᓃᕼᐅ.  
 
ᐃᓚᐅᖃᑕᐅᓚᐅᖅᑐᓕᒫᑦ 2016-ᒥ ᑲᓇᑕᒥ ᑲᑎᒪᓂᖃᖅᑎᓪᓗᒋᑦ ᐊᓯᐅᔨᔭᐅᓯᒪᔪᑦ ᐊᒻᒪᓗ ᐃᓄᐊᖅᑕᐅᓯᒪᔪᑦ 
ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ ᓂᕕᐊᖅᓯᐊᑦ ᒥᒃᓵᓄᑦ ᐃᓚᓕᐅᔾᔭᐅᓯᒪᕗᑦ.  



ᐅᖃᐅᓯᐅᓚᐅᖅᑐᑦ: 
 
 
ᒥᓂᔅᑕ ᐃᖅᑲᖅᑐᐃᕕᓕᕆᔨᒃᑯᓐᓄᑦ ᐊᒻᒪᓗ ᐃᖅᑲᖅᑐᐃᐃᕐᔪᐊᖅ ᑲᓇᑕᒧᑦ ᐊᖓᔪᖅᑳᖅ ᔫᑎ ᕕᐅᓪᓴᓐ-ᕋᐃᐴᑦ: 
“ᓯᕗᓪᓕᐅᔾᔭᐅᖁᔭᐅᔪᑦ ᒐᕙᒪᒃᑎᓐᓄᑦ ᓴᖅᑮᓗᑎᒃ ᐊᖅᑯᑕᐅᓂᐊᖅᑐᒥᑦ ᐃᓗᐃᒃᑲᐅᔪᒧᑦ ᐊᒻᒪᓗ ᓱᓕᓂᖃᑦᑎᐊᖅᑐᒧᑦ 
ᐋᖅᑮᒐᓱᐊᕐᓗᑎᒃ ᐊᒻᒪᓗ ᓄᑖᓐᖑᖅᑎᑦᑎᓗᑎᒃ ᐃᓚᐅᖃᑕᐅᑎᑦᑎᓂᖏᓐᓂᑦ ᓄᓇᖃᖅᑳᖅᓯᒪᔪᓂᑦ ᑲᓇᑕᒥ - ᖃᓄᖅ 
ᐱᓕᕆᐊᕆᓂᕆᓂᐊᖅᑕᕗᑦ ᓄᓇᖃᖅᑳᖅᓯᒪᔪᓕᕆᓂᒧᑦ ᑲᓇᑕᒥ ᑕᐅᕗᖓᓕᒫᖅ ᐃᓕᑕᕆᔭᐅᓯᒪᓂᐊᖅᐳᖅ ᒐᕙᒪᑦᑎᓐᓄᑦ. 
ᐊᒥᓱᑦ ᐊᕐᓇᐃᑦ ᐊᒻᒪᓗ ᓂᕕᐊᖅᓯᐊᑦ ᐊᓯᐅᔨᔭᐅᓯᒪᔪᑦ ᐅᕝᕙᓘᓐᓃᑦ ᐃᓄᐊᖅᑕᐅᓯᒪᔪᑦ ᓇᓗᓇᓐᖏᑦᑐᖅ 
ᐱᕋᔭᑕᐅᓯᒪᒻᒪᑕ, ᑭᓯᐊᓂ ᑕᒪᓐᓇ ᐅᖓᑕᐅᔾᔨᔪᒻᒪᕆᐅᕗᖅ ᐃᖅᑲᖅᑐᐃᕕᓕᕆᔨᒃᑯᑦ, ᐊᒻᒪᓗ ᑕᑯᒋᐊᕆᐊᖃᖅᑐᑕ 
ᐱᔾᔪᑕᐅᓪᓗᐊᑕᖅᑐᓂᑦ ᑕᒪᑐᒧᖓ ᖁᕕᐊᓇᓐᖏᑦᑐᒻᒪᕆᒻᒧᑦ. ᐱᓇᓱᐊᕐᓂᕆᔭᕗᑦ ᖃᐅᔨᓴᕈᒪᓪᓗᑕ ᐱᕙᓪᓕᐊᓂᕆᔭᑦᑎᓐᓂᑦ 
ᓄᖅᑲᐅᒥᑎᑦᑎᒐᓱᐊᖅᑐᑕ ᐃᓅᓯᕐᒥᑦ ᐊᒻᒪᓗ ᒪᑭᒪᒐᓱᕐᓂᕐᒥᑦ ᐊᔾᔨᒌᓐᖏᑎᑦᑎᓂᕐᒥᑦ ᓄᓇᖃᖅᑳᖅᓯᒪᔪᓄᑦ ᓄᓇᓕᓐᓂ, 
ᐊᒻᒪᓗ ᐋᖅᑮᒋᐊᕈᒪᓪᓗᑕ ᑐᓴᐅᒪᖃᑎᒌᓐᓂᕆᕙᑦᑕᑎᓐᓂᑦ ᓄᓇᖃᖅᑳᖅᓯᒪᔪᓂᑦ ᓄᓇᓕᓐᓂ, ᐱᕐᓗᑦᑕᐅᕙᑦᑐᓄᑦ 
ᐱᔨᑦᓯᖅᑎᓂᑦ, ᐸᓖᓯᒃᑯᓐᓂᑦ ᐊᒻᒪᓗ ᐃᖅᑲᖅᑐᐃᕕᒻᒥᐅᓂᑦ, ᑕᒪᓐᓇ ᓴᖅᑮᓂᐊᖅᑐᓂ ᐱᒻᒪᕆᐅᔪᒥᑦ ᐱᒋᐊᕈᑕᐅᓗᓂ 
ᒪᒥᓴᐃᓂᕐᒧᑦ ᑕᒪᑐᒧᓐᖔᖓᔪᒥᑦ.”  
 
ᒥᓂᔅᑕ ᓄᓇᖃᖅᑳᖅᓯᒪᔪᓄᑦ ᐊᒻᒪᓗ ᐅᑭᐅᖅᑕᖅᑐᒥᐅᓄᑦ ᑲᓇᑕᒥ ᐊᖓᔪᖅᑳᖅ ᓘᑦᑖᖅ ᑭᐅᕈᓕᓐ ᕙᓇᑦ: “ᐅᓪᓗᒥ 
ᒐᕙᒪᑐᖃᒃᑯᑦ ᐃᓚᐅᖃᑕᐅᖅᑲᐅᕗᑦ ᐃᓚᔮᖏᓐᓄᑦ, ᓄᓇᖃᖅᑳᖅᓯᒪᔪᑦ ᑲᑐᔾᔨᖃᑎᒌᖏᓐᓄᑦ, ᑲᓇᑕᒥ ᐊᒻᒪᓗ ᐅᑭᐅᖅᑕᖅᑐᒥ 
ᐊᕕᑦᑐᖅᓯᒪᔪᓄᑦ ᐱᓕᕆᐊᖏᓐᓂᑦ ᑲᔪᓯᒋᐊᖅᑎᑦᑎᔪᒻᒪᕆᐅᓪᓗᑎᒃ ᐱᓕᕆᐊᖃᕐᓂᐊᕐᓂᕋᖅᑐᑎᒃ ᐱᑕᖃᕆᐊᓕᒻᒪᕆᒻᒥᑦ 
ᑲᓇᑕᓕᒪᒥ ᖃᐅᔨᓵᖑᔪᒥᑦ. ᑲᓇᑕᒥ ᐊᒻᒪᓗ ᐅᑭᐅᖅᑕᖅᑐᒥ ᐊᕕᑦᑐᖅᓯᒪᔪᑦ ᐃᑲᔪᖅᓱᖅᐳᑦ ᑲᓇᑕᒥ ᐱᓕᕆᐊᖑᔪᒃᑯᑦ 
ᑕᑯᒋᐊᕈᓐᓇᖅᐳᑦ ᐊᒥᓱᓂᑦ ᐱᒻᒪᕆᐅᔪᓂᑦ ᓄᓇᓕᖁᑎᖏᓐᓂᑦ, ᓲᕐᓗ ᓱᕈᓰᑦ ᐃᑲᔪᖅᑕᐅᒋᐊᖃᖅᐸᑦᑐᑦ ᐊᒻᒪᓗ 
ᐸᓖᓯᓕᕆᓃᑦ. ᖁᔭᓐᓇᒦᕈᒪᕙᒃᑲ ᐃᓚᔮᕇᓕᒫᑦ, ᐊᒃᓱᕈᖅᑎᑕᐅᓯᒪᔪᑦ ᐊᒻᒪᓗ ᐃᓐᓇᑐᖃᐃᑦ ᐃᓱᒪᒋᔭᕐᒥᓂᑦ ᐅᖃᐅᓯᖃᕐᒪᑕ 
ᑲᔪᓯᓂᐊᖅᑐᓂ ᐱᒻᒪᕆᐅᖏᓐᓇᕐᓂᖓ ᐋᖅᑭᒃᓱᐃᑎᓪᓗᑕ ᐱᐅᓂᖅᐹᒃᑯᑦ ᖃᓄᐃᒋᐊᕈᑎᒥᑦ. ᐊᒃᓱᕉᑎᖃᑦᑎᐊᖅᐳᒍᑦ ᑕᒪᓐᓇ 
ᐱᓕᕆᑦᑎᐊᕈᒪᓪᓗᑎᒍ, ᐃᓱᒪᒋᓪᓗᒋᑦ ᑕᕐᓂᖏᑦ ᐊᒻᒪᓗ ᕿᒪᐃᓂᖏᑦ ᐊᓯᐅᔨᓯᒪᔭᑦᑕ, ᐊᒻᒪᓗ ᓴᐳᑎᒍᒪᓪᓗᒋᑦ ᓯᕗᓂᑦᑎᓐᓂ 
ᑭᖑᕚᖑᓂᐊᖅᑐᑦ.” 
 
ᒥᓂᔅᑕ ᐃᓕᑕᕆᔭᐅᓂᖏᓐᓄᑦ ᐊᕐᓇᐃᑦ ᐊᖓᔪᖅᑳᖅ ᐹᑎ ᕼᐊᔾᑐ: “ᐱᓂᕐᓗᖃᑦᑕᕐᓂᖅ ᓄᓇᖃᖅᑳᖅᓯᒪᔪᓂᑦ ᐊᕐᓇᓂᑦ 
ᐊᒻᒪᓗ ᓂᕕᐊᖅᓯᐊᓂᑦ ᓄᖅᑲᖅᑎᑦᑎᔾᔮᓐᖏᓚᖅ ᓇᒻᒥᓂᖅ - ᑲᑐᔾᔭᐅᒋᐊᖃᕐᓂᐊᖅᐳᖅ ᒐᕙᒪᐅᔪᓄᑦ, ᑲᑐᔾᔨᖃᑎᒌᓄᑦ 
ᐊᒻᒪᓗ ᐊᑐᓂ ᓄᖅᑲᖓᑎᑦᑎᒐᓱᐊᕐᓗᑎᒃ ᓯᕗᓂᒃᓴᖅᑎᓐᓂ ᖁᕕᐊᓇᓐᖏᑦᑐᒻᒪᕆᒃ ᑲᔪᓯᖁᓇᒍ. ᑕᒪᓐᓇ ᑲᑎᒪᓐᓇ 
ᐱᒻᒪᕆᐅᕗᖅ ᐱᕕᒃᓴᖃᕈᑕᐅᓪᓗᓂ ᕿᓂᖅᑎᓪᓗᒋᑦ ᐋᖅᑮᔾᔪᑕᐅᔪᓐᓇᖅᑐᓂᑦ ᐊᒻᒪᓗ ᓱᓕᕗᖔᕈᐅᓗᓂ - ᑲᓇᑕᒥᐅᑕᐅᓪᓗᑕ 
- ᐱᓕᕆᖃᑎᒌᓐᓂᐊᕐᓂᑎᓐᓂ ᓴᓐᖏᓕᖅᐹᓪᓕᖁᓪᓗᒋᑦ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ ᓂᕕᐊᖅᓯᐊᑦ 
ᐅᓗᕆᐊᓇᖅᑐᒦᖁᓇᒋᑦ ᒫᓐᓇ ᐊᒻᒪᓗ ᓯᕗᓂᒃᓴᖅᑎᓐᓂᑦ.” 
 
ᓯᕗᓕᖅᑎ ᒫᓂᑑᕙᒧᑦ ᒍᕋᒡ ᓯᓕᓐᔪ: “ᐱᔾᔪᑎᒋᓪᓗᒋᑦ ᒫᓂᑑᕙᒥᐅᑦ, ᖁᕕᐊᓱᑉᐳᖓ ᑐᓐᖓᓱᑦᑎᑦᑎᔨᐅᒍᓐᓇᓚᐅᕋᒪ 
ᐊᐃᑉᐸᖓᓂ ᑲᑎᒪᓂᖃᖅᑎᓪᓗᑕ ᐊᓯᐅᔨᔭᐅᓯᒪᔪᑦ ᐊᒻᒪᓗ ᐃᓄᐊᖅᑕᐅᓯᒪᔪᑦ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ 
ᓂᕕᐊᖅᓯᐊᑦ ᒥᒃᓵᓄᑦ. ᐊᑦᑐᖅᑕᐅᓯᒪᔪᒻᒪᕆᐳᕗᖓ ᐅᖃᐅᓯᐅᓚᐅᖅᑐᓂᑦ ᑕᕝᕙᓂ, ᐊᒻᒪᓗ ᐱᓇᓱᐊᕐᓂᕆᔭᖏᓐᓄᑦ 
ᓴᖅᑭᔮᖅᑎᑕᖏᓐᓂᑦ ᑲᑎᒪᖃᑕᐅᔪᑦ ᓯᕗᓕᖅᑏᑦ. ᑕᒪᒃᑯᐊ ᐅᖃᐅᓯᐅᓚᐅᖅᑐᑦ ᐋᓐᓂᓇᖅᑐᑦ ᐊᒻᒪᓗ ᐊᑦᑐᐃᓂᕐᓗᒍᑕᐅᓯᒪᔪᑦ 
ᐊᒃᓱᕈᕐᓇᖅᐳᑦ ᑐᓴᕆᐊᖓ ᑕᐃᒪᓐᓇᑎᒋ ᐊᒃᓱᕈᕐᓇᕐᒪᑕ ᐅᖃᐅᓯᐅᒋᐊᖓ ᐃᓚᔮᖏᓄᑦ ᐊᑐᓚᐅᖅᑕᓂ, ᑭᓯᐊᓂ 
ᐱᒻᒪᕆᐅᕗᖅ ᑕᒪᓐᓇ ᐋᖅᑮᒍᑕᐅᒋᐊᖓ. ᐱᒻᒪᕆᐅᕗᖅ ᐅᕙᑦᑎᓐᓄᑦ ᑐᓴᕆᐊᖓ ᑕᒪᒃᑯᓂᖓ ᐋᓐᓂᕐᓇᖅᑐᓂᑦ 
ᐊᑐᖅᑕᐅᓯᒪᔪᓂᑦ ᐱᓪᓗᒍ ᑐᑭᓯᒋᐊᕈᑕᐅᓂᐊᕐᒪᑕ ᐊᒻᒪᓗ ᖃᐅᔾᔨᐊᓪᓚᒍᑕᐅᓪᓗᑎᑦ ᐱᓕᕆᐊᕆᔭᑦᑎᓐᓄᑦ ᑲᔪᓯᒋᐊᖅᑎᓪᓗᑕ 
ᐅᓗᕆᐊᓇᖅᑐᒦᖁᓇᒋᑦ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ ᓂᕕᐊᖅᓯᐊᑦ. ᐱᓂᕐᓗᑦᑕᐅᓚᐅᕐᓂᖏᑦ 
ᐊᑦᑐᐃᓂᕐᓗᑦᑐᒻᒪᕆᐅᕗᑦ ᐊᓂᒡᒎᑎᒋᐊᖓ, ᐊᒻᒪᓗ ᐅᑉᐱᕈᓱᑦᑎᐊᖅᐳᖓ ᑕᒪᓐᓇ ᑲᑎᒪᓐᓇ ᐊᔭᐅᖅᓱᐃᒋᐊᕈᑕᐅᓂᐊᕐᒪᑦ 
ᓯᕗᓕᖅᑎᓄᑦ ᓇᑭᑐᐃᓐᓈᖅᑐᓄᑦ ᐱᓕᕆᖃᑎᒌᓪᓗᑎᒃ ᑕᒪᑐᒥᖓ ᐊᓂᒍᖅᑎᑦᑎᖁᓪᓗᒍ ᐃᓱᓕᕕᓪᓗᒍ”. 
 
 

ᓯᕗᓕᖅᑎ ᐋᓐᑎᐅᕆᐅᒧᑦ ᑳᑦᓕᓐ ᕕᓐ: “ᐊᒥᓲᓂᖏᑦ ᐊᓯᐅᔨᔭᐅᓯᒪᔪᑦ ᐊᒻᒪᓗ ᐃᓄᐊᖅᑕᐅᓯᒪᔪᑦ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ 
ᐊᒻᒪᓗ ᓂᕕᐊᖅᓯᐊᑦ ᑕᐃᒪᐃᓕᖓᑐᐃᓐᓇᕈᑎᒃᓴᐅᓐᖏᓚᖅ. ᐃᑲᔪᖃᑎᒌᖏᐊᖃᓕᖅᐳᒍᑦ ᖃᓄᐃᒋᐊᕈᑎᖃᕐᓗᑕ ᑲᓇᑕ 
ᐅᓗᕆᐊᓇᓐᖏᓐᓂᖅᓴᐅᖁᓪᓗᒍ ᓄᓇᖃᖅᑳᖅᓯᒪᔪᓕᒫᓄᑦ ᐊᕐᓇᓄᑦ ᐊᒻᒪᓗ ᓂᕕᐊᖅᓯᐊᓄᑦ. ᑲᓇᑕᒥ ᑲᑎᒪᓐᓇᖅ 



ᐃᑲᔫᑎᖃᓚᐅᖅᐳᖅ ᐅᕙᑦᑎᓐᓄᑦ ᑲᔪᓯᒋᐊᖅᑎᑦᑎᓪᓗᑕ ᐊᒥᓱᑲᓪᓚᓐᓂᑦ ᐱᒋᐊᕈᑎᒃᓴᓂᑦ, ᐃᓚᓕᐅᑎᓪᓗᒍ ᐱᕙᓪᓕᐊᑎᑕᐅᓂᖓ 
ᑲᓇᑕᓕᒫᕐᒥ ᐱᔭᖏᖅᓴᐃᓪᓗᑎᒃ ᑕᒪᑐᒥᖓ ᑐᓴᐅᒪᑎᑦᑎᔾᔪᑕᐅᔪᒥᑦ. ᖁᕕᐊᓱᑉᐳᖓ ᐋᓐᑎᐅᕆᐅ ᐱᒋᐊᕈᑎᖃᕐᒪᑦ 
ᐱᕙᓪᓕᐊᑎᑦᑎᑎᓪᓗᑕ ᑕᒪᑐᒥᖓ ᓴᖅᑭᔮᖅᑎᑕᐅᒐᓱᐊᖅᑐᒥᑦ - ᐅᔾᔨᕈᓱᑦᑎᑦᑎᓂᖅ ᓯᕗᓪᓕᖅᐹᖑ5ᕗᖅ ᑲᔪᓯᒋᐊᖅᑎᑦᑎᓂᕐᒧᑦ 
ᐋᖅᑮᖁᓪᓗᑕ ᑕᒪᑐᒥᖓ ᐱᐅᓐᖏᑦᑐᒻᒪᕆᒻᒥᑦ ᐊᒃᓱᕈᕈᑕᐅᔪᒥᑦ.”  

 
ᑲᑐᔾᔨᖃᑎᒌᖓᑦ ᓄᓇᖃᖅᑳᖅᓯᒪᔪᑦ ᐊᖓᔪᖅᑳᖅ ᐱᐅᕆ ᐱᓕᒍᕋᐃᑦ: “ᐱᓕᕆᐊᖑᓂᐊᕐᓂᕋᖅᑕᐅᓯᒪᔪᑦ ᒐᕙᒪᒃᑯᓐᓄᑦ 
ᑭᒡᒐᑐᖅᑎᓄᑦ ᐅᓪᓗᒥ ᑐᓴᕈᒥᓇᕆᕙᕗᑦ ᑭᓯᐊᓂ ᖃᓄᐃᒋᐊᕈᑎᒃᓴᐃᑦ ᑕᕝᕙᓪᓚᑦᑖᓄᑦ ᐱᒻᒪᕆᐅᕗᖅ. ᐅᖃᐅᓰᑦ 
ᓴᖅᑮᒋᐊᖃᖅᐳᑦ ᖃᓄᐃᒋᐊᕈᑕᓪᓚᑦᑖᓂᑦ. ᑲᔪᓯᓂᐊᖅᐳᒍᑦ ᐊᔭᐅᖅᓱᐃᖃᑦᑕᕐᓗᑕ ᓇᐅᒃᑯᑐᐃᓐᓇᖅ ᖃᓄᐃᒋᐊᖁᔨᓗᑕ 
ᓴᖅᑮᔪᓂᑦ ᐅᓗᕆᐊᓇᓐᖏᑦᑐᒥᑦ ᐊᒻᒪᓗ ᐅᓗᕆᐊᓇᖅᑐᒦᓐᓇᓐᖏᑦᑐᒥᑦ ᓄᓇᖃᖅᑳᖅᓯᒪᔪᓄᑦ ᐊᕐᓇᓄᑦ, ᓂᕕᐊᖅᓯᐊᓄᑦ 
ᐊᒻᒪᓗ ᐃᓚᔮᖏᓐᓄᑦ.” 
 
ᑲᑐᔾᔨᖃᑎᒌᖓᑦ ᓄᓇᖃᖅᑳᖅᓯᒪᔪᑦ ᐊᖓᔪᖅᑳᖅ ᓴᐃᓐ ᒑᑦᕗᕇᓴᓐ: “ᓄᖅᑲᖓᑎᑦᑎᔾᔪᑕᐅᓇᓱᐊᖅᑐᑦ ᐊᒻᒪᓗ ᐅᖃᐅᓯᐅᓂᖏᑦ 
ᐱᓄᕐᓗᑦᑕᐅᕙᑦᑐᑦ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ ᓂᕕᐊᖅᓯᐊᑦ ᐱᒋᐊᕈᑎᖃᓐᖏᓚᑦ ᐊᒻᒪᓗ ᐃᓱᓕᒍᑎᖃᕆᐊᖃᓐᖏᓚᑦ 
ᑲᓇᑕᒥ ᐱᓕᕆᐊᖑᖁᔭᕐᒥᑦ. ᐅᓪᓗᒥ ᐆᑦᑑᑎᒋᔪᓐᓇᖅᐸᕗᑦ ᑲᑎᒪᔩᑦ ᐱᓇᓱᐊᕐᓂᖏᑦ, ᐊᒻᒪᓗ ᑕᑯᒋᐊᖃᓕᖅᐳᒍᑦ ᐱᓇᓱᐊᕐᓂᐅᔪᑦ 
ᑲᔪᓯᒋᐊᖅᑕᐅᓪᓚᑦᑖᕐᓗᑎᒃ. ᐅᑕᖅᑭᒍᓐᓇᓐᖏᓚᒍᑦ ᐃᓱᓕᒃᓰᑐᐃᓐᓇᕈᓐᓇᓐᖏᓚᒍᑦ ᖃᐅᔨᒋᐊᕈᐅᑕᐅᔪᒥᑦ ᖃᓄᐃᓐᓂᖏᓐᓂᑦ 
ᒫᓐᓇᐅᔪᖅ. ᐊᒃᓱᕈᕆᐊᕈᓐᓇᖅᐳᒍᑦ ᖃᐅᔨᒪᒋᐊᕐᓗᑕ ᐅᓗᕆᐊᓇᖅᑐᒦᖁᓇᒋᑦ ᐅᓗᕆᐊᓇᖅᑐᒦᓐᓂᖅᐹᖁᑎᕗᑦ.” 
 
ᑲᑎᒪᔨᖏᑦ ᓄᓇᖃᖅᑳᖅᓯᒪᔪᑦ ᑲᓇᑕᒥ ᐊᖓᔪᖅᑳᖅ ᑐᐊᐃᑦ ᑐᐊᕆ: “ᖁᕕᐊᑦᑐᒻᒪᕆᐅᓚᐅᖅᐳᖓ ᓴᖅᑭᔮᖅᑎᑕᐅᔪᓂᑦ 
ᐱᓇᓱᐊᕐᓂᖏᓐᓂᑦ ᐊᒻᒪᓗ ᐱᓕᕆᖃᑎᒌᒐᓱᐊᕐᓂᖏᓐᓂᑦ ᓴᖅᑮᓚᐅᖅᐳᑦ ᑕᒪᑐᒪᓂ ᐱᓇᓱᐊᕈᓯᕐᒥ ᐅᖃᓪᓚᖃᑎᖃᖅᑎᓪᓗᑕ 
ᓄᓇᖃᖅᑳᖅᓯᒪᔪᓂᑦ, ᒐᕙᒪᑐᖃᒃᑯᓐᓂᑦ, ᑲᓇᑕᒥ ᐊᕕᑦᑐᖅᓯᒪᔪᓂᑦ ᐅᑭᐅᖅᑕᖅᑐᒥᓪᓗ ᓯᕗᓕᖅᑎᓂᑦ ᑲᓇᑕᒥᐅᓂᑦ 
ᐅᖃᓪᓚᖃᑎᖃᖅᑎᓪᓗᑕ ᐊᓯᐅᔨᔭᐅᓯᒪᔪᑦ ᐊᒻᒪᓗ ᐃᓄᐊᖅᑕᐅᓯᒪᔪᑦ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ ᓂᕕᐊᖅᓯᐊᑦ 
ᒥᒃᓵᓄᑦ. ᑐᐊᕕᐅᔾᔨᓗᑕ ᐊᒻᒪᓗ ᐃᓱᒪᓕᐅᑦᑎᐊᕆᐊᖃᖅᐳᒍᑦ ᓄᖅᑲᖓᑎᑦᑎᓗᑕ ᐊᒻᒪᓗ ᓄᖅᑲᖅᐹᓪᓕᖅᑎᑦᑎᓗᑕ 
ᐱᐅᓐᖏᑦᑐᒻᒪᕆᒻᒥᑦ ᐱᓂᕐᓗᓐᓇᐅᕙᑦᑐᒥᑦ ᐊᒥᓱᓄᑦ ᐊᕐᓇᓄᑦ ᐊᒻᒪᓗ ᓂᕕᐊᖅᓯᐊᓄᑦ ᐊᑯᓂᐅᓗᐊᖅᑐᖅ 
ᐊᑐᖅᓯᒪᓕᖅᑕᖏᓐᓂᑦ - ᓇᓗᓐᖏᓚᖓ ᐅᖃᓪᓚᖃᑎᒌᓐᓂᐅᓚᐅᖅᑐᑦ ᓯᕗᒧᑦ ᑲᔪᓯᒋᐊᕈᑕᐅᔪᒻᒪᕆᐅᒻᒪᑕ ᐊᒻᒪᓗ 
ᓴᖅᑮᓂᐊᖅᑐᑎᒃ ᐃᑲᔫᑎᖃᕈᓐᓇᖅᑐᓂᒃ.” 
 
ᐃᓄᐃᑦ ᑕᐱᕇᑦ ᑲᓇᑕᒥ ᐊᖓᔪᖅᑳᖓᑦ ᓇᐃᑕᓐ ᐆᐸᑦ: “ᐅᓪᓗᒥ ᐃᓕᑕᖅᓯᒋᐊᖃᖅᐳᒍᑦ ᐱᔪᓐᓇᕐᓂᖅᑎᒍᑦ, 
ᑭᒡᒐᖅᑐᖅᑎᐅᓪᓗᑕ ᒐᕙᒪᒃᑯᓐᓄᑦ ᓲᔪᖅᓴᖅᓯᒪᕗᒍᑦ ᐅᕙᒍᑦ ᐱᔪᓐᓇᕐᓂᖓᒍᑦ, ᑭᒡᒐᖅᑐᖅᑎᐅᓪᓗᑕ ᒐᕙᒪᐅᔪᓄᑦ ᐊᒻᒪᓗ 
ᑲᑐᔾᔨᖃᑎᒌᓄᑦ, ᑲᓇᑕᒥᐅᓪᓗᑕᓗ, ᓄᖅᑲᖅᑎᑦᑎᒍᓐᓇᕋᑦᑕ ᐱᓂᕐᓗᓐᓂᐅᕙᑦᑐᒥᑦ ᓄᓇᖃᖅᑳᖅᓯᒪᔪᓄᑦ ᐊᕐᓇᓄᑦ ᐊᒻᒪᓗ 
ᓂᕕᐊᖅᓯᐊᓄᑦ. “ᖃᐅᔨᓯᒪᕗᒍᒃ ᐃᓱᓕᒋᐊᖃᕐᒪᑦ ᐅᕙᑦᑎᒍᑦ. ᒫᓐᓇ ᓱᒋᐊᕆᐊᖃᓕᖅᐳᒍᑦ ᖃᓄᐃᒋᐊᕐᓂᒃᑯᑦ ᐊᒻᒪᓗ 
ᐊᖏᖃᑎᒌᒃᓯᒪᕗᒍᑦ ᐱᓕᕆᖃᑎᒌᓐᓂᐊᕐᓂᕋᕐᓗᑕ ᓯᕗᓪᓕᐅᔾᔭᐅᖁᓪᓗᑎᒍ ᓇᐅᒃᑯᓕᒫᖅ ᐱᓕᕆᐊᑦᑎᒍᑦ ᐃᖅᑲᓇᐃᔮᒃᑯᑦ 
ᐊᒻᒪᓗ ᐃᓅᓯᑦᑎᒍᑦ.” 
 
ᐊᓪᓚᐃᑦ ᑲᓇᑕᒥ ᑲᑎᒪᔨᖏᑕ ᐊᖓᔪᖅᑳᖓᑦ ᑲᓚᒫᓐᑦ ᓵᑎᐊᐃ: “ᐊᓪᓚᐃᑦ ᓄᓇᖃᖅᑲᖅᓯᒪᔪᖁᑎᖏᑦ 
ᑐᓐᖓᓱᑦᑎᑎᑦᑎᐊᖅᐳᑦ ᓴᓐᖏᓂᖃᖅᑐᒻᒪᕆᒻᒥᑦ ᖃᓄᐃᒋᐊᕈᑕᐅᔪᒥᑦ ᓄᓇᓕᓕᒫᓄᑦ ᐱᓕᕆᐊᖃᖅᑐᑎᒃ 
ᐱᓂᕐᓗᑦᑕᐅᕙᓐᓂᖏᓐᓂᑦ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ ᓂᕕᐊᖅᓯᐊᑦ. ᒐᕙᒪᕗᑦ ᐊᒻᒪᓗ ᓄᓇᓖᑦ ᑕᖃᒍᓐᓇᕋᑎᒃ 
ᐱᓕᕆᐊᖃᖅᐸᑉᐳᑦ ᐋᖅᑮᒋᐊᕋᓱᐊᖅᑐᑎᒃ ᐃᓅᓯᖏᓐᓂᑦ ᐃᓄᖁᑎᑦᑕ ᐊᒻᒪᓗ ᐆᒻᒪᕆᑦᑐᒥᑦ ᑲᔪᓰᓐᓇᖅᑐᒥᓪᓗ 
ᐃᑲᔪᖅᓱᖅᑕᐅᒋᐊᖃᖅᑐᑎᒃ ᐱᓕᕆᐊᒥᓐᓂᑦ ᓴᖅᑮᔪᓐᓇᖁᓪᓗᒋᑦ ᐅᓗᕆᐊᓇᓐᖏᑦᑐᓂᑦ ᓴᐳᔾᔭᐅᑦᑎᐊᖅᑐᓂᓪᓗ. 
 
ᐊᕐᓇᓄᑦ ᐊᓪᓚᓄᑦ ᐊᖓᔪᖅᑳᖅ ᒥᓚᓂ ᐆᒪᓃᕼᐅ: “ᓚ ᕙᒻ ᒥᓯᕝ ᐅᑎᐱᒥᑉᕙᑭ ᐊᕐᓇᐃᑦ ᐊᓪᓚᐃᑦ 
ᓄᓇᖏᓐᓃᓐᖔᖅᑐᑦ ᐅᒍᓱᑦᑐᒻᒪᕆᐅᕗᑦ ᐃᓚᓐᖏᓂᑦ ᐊᖏᔪᑦ ᐱᓕᕆᐊᖃᖅᓯᒪᒻᒪᑕ ᐃᓚᖏᓐᑦ ᐊᔾᔨᒌᓐᑦᑐᓂᑦ 
ᒐᕙᒪᐅᔪᓂᑦ ᓇᑭᑐᐃᓐᓇᖅ ᑲᓇᑕᒥ. ᐃᑲᔪᖅᓱᕐᓂᖏᑎᒍᑦ ᓂᕆᐅᓐᓂᖃᑦᑎᐊᖅᐳᒍᑦ ᑲᔪᓯᔪᓐᓇᕐᓂᐊᕋᑦᑕ 
ᐱᓕᕆᖃᑎᒌᓐᓂᑦᑎᒍᑦ ᐊᓯᔾᔩᔪᒪᓪᓗᑕ ᖃᓄᐃᖃᑦᑕᖅᓯᒪᔪᓂᑦ ᐊᓪᓚᐃᑦ ᐊᕐᓇᐃᑦ ᐊᒻᒪᓗ ᓂᕕᐊᖅᓯᐊᑦ 
ᐃᓱᒪᖅᓱᕈᓐᓇᖁᓪᓗᒋᑦ ᐊᒻᒪᓗ ᐃᓚᐅᑎᑕᐅᑦᑎᐊᕈᓐᓇᖁᓪᓗᒋᑦ ᒥᑭᓪᓕᖅᑎᑕᐅᓯᒪᓐᖏᓪᓗᑎᑦ ᐃᓅᓯᑦᑎᓐᓂᑦ.” 
 
ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᑲᑐᔾᔨᖃᑎᒌᖏᑕ ᑲᓇᑕᒥ ᐊᖓᔪᖅᑲᖓᑦ ᑖᓐ ᓚᕚᓪ-ᕼᐋᕗᑦ: ᑲᑐᔾᔨᖃᑎᒌᓐᓂᖅ 
ᐋᖅᑭᒃᓯᒪᔭᕗᑦ ᑕᒫᓂ ᑲᓇᑕᒥ ᐱᓂᕐᓗᑦᑕᐅᕙᓐᓂᖏᓐᓄᑦ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ ᓂᕕᐊᖅᓯᐊᑦ 



ᓴᓐᖏᔪᒻᒪᕆᐅᕗᖅ. ᑲᓇᑕᓕᒫᕐᒥ ᐃᓱᐊᓂᑦ ᐃᓱᐊᓄᑦ  ᑲᓇᑕᒥ ᓄᓇᖃᖅᑳᖅᓯᒪᔪᑦ ᑲᑐᔾᔨᖃᑎᒌᖏᓐᓂᑦ ᓂᕈᐊᖅᑕᐅᓯᒪᔪᓄᑦ 
ᑲᓇᑕᒥ ᐊᕕᑦᑐᖅᓯᒪᔪᓂᑦ ᐊᒻᒪᓗ ᒐᕙᒪᑐᖃᒃᑯᑦ ᓯᕗᓕᖅᑎᖏᑦ - ᐊᑕᐅᑦᑎᒃᑰᖅᑐᓂᒃ ᑲᑐᔾᔨᔪᓂᒃ ᓴᖅᑭᖅᓯᒪᔪᖃᓕᕐᒪᑦ. 
ᐱᓂᕐᓗᑦᑕᐅᕙᓐᓂᖏᑦ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ ᓂᕕᐊᖅᓯᐊᑦ ᑕᐃᒪᐃᓕᖓᑐᐃᓐᓇᐅᔾᔮᓐᖏᓚᖅ. ᑲᑐᔾᔨᓗᑎᒃ 
ᑲᓇᑕᒥ ᖃᓄᐃᒋᐊᖅᐸᑕ ᐱᒻᒪᕆᐊᓘᕗᖅ. ᓂᕆᐅᓐᓂᖃᖅᐳᒍ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᑲᑐᔾᔨᖃᑎᒌᑦ ᑲᓇᑕᒥ ᑕᒪᑐᒪᓂ 
ᐊᕐᕌᒍᒥ ᑐᑦᑕᕐᕕᑦᑖᕐᓂᐊᕐᒪᑕ ᑕᕝᕙᓪᓚᑦᑖᕐᒥᑦ ᑭᖑᓪᓕᕐᒥ ᐱᓕᕆᐊᖑᓂᖅᑐᒧᑦ ᑲᓇᑕᒥ ᖃᓄᐃᒋᐊᖁᔭᐅᔪᒧᑦ. ᑕᒪᓐᓇ 
ᐱᓕᕆᐊᖑᑦᑎᐊᕆᐊᖃᖅᐳᖅ ᐱᒋᐊᖅᑎᑕᐅᒍᓐᓇᖁᓪᓗᒍ ᓄᖅᑲᐅᒥᑎᑕᐅᒋᐊᖃᕐᓂᖓ ᑲᔪᓰᓐᓇᖅᓯᒪᔫᑉ ᐱᓂᕐᓗᖃᑦᑕᕐᓂᕐᒥᑦ 
ᐅᕙᒍᑦ ᓇᔭᖏᓂᑦ. ᐊᑕᐅᓯᐊᖏᓐᓇᖅ ᐱᕕᒃᓴᖃᖅᐳᒍᑦ ᑕᒪᓐᓇ ᐋᖅᑭᒐᓱᒋᐊᖓ - ᐊᒻᒪᓗ 
ᐅᔾᔨᖅᓱᖅᑎᐊᕋᓱᐊᕆᐊᖃᖅᐳᒍᑦ.” 
 
ᐸᐅᖅᑑᑏᑦ ᐃᓄᐃᑦ ᐊᕐᓇᐃᑦ ᑲᑐᔾᔨᖃᑎᒌᖓᑕ ᑲᓇᑕᒥ ᐊᖓᔪᖅᑳᖓᑦ ᕇᐱᑲ ᑲᓪᓗ: “ᓇᓗᓇᓐᖏᑦᑐᖅ 
ᐃᓕᓐᓂᐊᖅᐳᒍᑦ ᑕᕝᕙᓐᖓᑦ ᐱᓕᕆᐊᖑᖁᔭᐅᔪᒥᑦ, ᑭᓯᐊᓂ ᖃᐅᔨᒪᔪᒻᒪᕆᐅᕗᒍᑦ ᖃᓄᐃᒋᐊᖃᕐᒪᖔᑦᑕ 
ᓄᖅᑲᖓᑭᑦᑎᒐᓱᐊᕐᓂᕐᒧᑦ ᐱᓂᕐᓗᐸᑦᑐᓂᑦ ᐊᒻᒪᓗ ᓂᖓᖅᓯᕙᑦᑐᓂᑦ ᓄᓇᓕᑦᑎᓐᓂᑦ. ᑐᓐᖓᓱᑦᑎᑦᑎᐊᖅᐸᕗᑦ 
ᐱᓇᓱᐊᕐᓂᐅᔪᑦ ᐅᓪᓗᒥ ᑲᓇᑕᒥ ᐅᑭᐅᖅᑕᖅᑐᒥᓗ ᐊᕕᑦᑐᖅᓯᒪᔪᓂᑦ ᐱᓕᕆᖃᑎᒌᓪᓗᑕ ᑲᑐᔾᔨᓗᑕ 
ᖃᓄᐃᒋᐊᕈᑕᐅᓂᐊᖅᑐᓂᒃ ᑲᓇᑕᒥ ᑕᒪᓐᓇ ᐱᓕᕆᐊᖑᑎᓪᓗᒍ ᖃᓄᐃᒋᐊᕈᑕᐅᒋᐊᓕᒃ.” 
 
ᐋᓪᕘᑕᒥ ᒥᓂᔅᑕ ᓄᓇᖃᖅᑳᖅᓯᒪᔪᓕᕆᓂᕐᒧᑦ ᐊᖓᔪᖅᑳᖅ ᕆᑦᓴᑦ ᕖᕼᐊᓐ: “ᐅᐱᒍᓱᑉᐳᖓ ᑭᒡᒐᖅᑐᐃᒋᐊᖓ ᐋᓪᕘᑕᒥᑦ 
ᐃᓚᐅᖃᑕᐅᓪᓗᖓ ᑕᕝᕙᓂ ᑲᓇᑕᒥ ᑲᑎᒪᓂᖃᖅᑎᓪᓗᑕ ᑲᑎᑎᕆᔾᔪᑕᐅᔪᓂᑦ ᐆᒻᒪᑎᖏᓐᓂᑦ ᐊᒻᒪᓗ ᐃᓱᒪᖏᓐᓂᑦ 
ᓄᓇᖃᖅᑳᖅᓯᒪᔪᑦ ᐃᓚᔮᖏᑕ, ᓄᓇᖃᖅᑳᖅᓯᒪᔪᑦ ᓱᕗᓕᖅᑎᖏᑕ ᐊᒻᒪᓗ ᒐᕙᒪᒃᑯᑦ ᑭᒡᒐᖅᑐᖅᑎᖏᑕ. ᑕᒪᑐᒪᓂ ᑲᑎᒪᓐᓇᕐᒥ 
ᐱᕕᖃᖅᐳᒍᑦ ᓈᓚᒍᓐᓴᖅᑐᑕ ᐊᒻᒪᓗ ᐃᓕᒍᓐᓇᖅᑐᑕ, ᐊᒻᒪᓗ ᐱᓕᕆᖃᑎᒌᒍᓐᓇᖅᑐᑕ ᖃᓄᐃᒋᐊᕈᑕᐅᔪᓐᓇᖅᑐᓄᑦ 
ᓄᖅᑲᖓᑎᑦᑎᓂᕐᒧᑦ ᐱᓂᕐᓗᑦᑕᐅᕙᑦᑐᓂᑦ ᓄᓇᖃᖅᑳᖅᓯᒪᔪᓂᑦ ᐊᕐᓇᓂᑦ ᐊᒻᒪᓗ ᓂᕕᐊᖅᓯᐊᓂᑦ.  
 
ᕗᕆᑎᔅ ᑲᓚᒻᐱᐊᒥ ᐊᖓᔪᖅᑳᒻᒪᕆᒃ ᐊᒻᒪᓗ ᐊᖓᔪᖅᑳᖅ ᐃᖅᑲᖅᑐᐃᕕᓕᕆᔨᒃᑯᓐᓄᑦ ᐊᖓᔪᖅᑳᖅ ᓲᓴᓐ ᐋᓐᑕᓐ: 
“ᖃᐅᔨᒪᒋᐊᕐᓂᕗᑦ ᐅᓗᕆᐊᓇᖅᑑᒦᖁᓇᒋᑦ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ ᓂᕕᐊᖅᓯᐊᑦ ᓇᓗᓇᐃᖅᓯᔾᔪᐅᒻᒪᕆᐅᕗᖅ 
ᒫᓐᓇᐅᔪᖅ. ᐅᖃᓪᓚᖃᑎᒌᓐᓂᐅᔪᑦ ᐅᓪᓗᒥ ᐱᔾᔪᑎᖃᓗᐊᖅᐳᑦ ᖃᓄᑎᒋ ᐱᓕᕆᐊᖃᕆᐊᖃᕐᓂᐊᕐᒪᖔᑦᑕ ᐊᓯᔾᔩᔪᓐᓇᖁᓪᓗᑕ 
ᐃᓅᓯᑦᑎᓐᓂ ᓇᔪᖅᑕᑎᓐᓂᑦ. ᕗᕆᑎᔅ ᑲᓚᒻᐱᐊᒥ, ᐅᑉᐱᕈᓱᑉᐳᒍᑦ ᐃᓚᐅᑎᑦᑎᒋᐊᖓ ᐃᓚᔮᕇᓂᑦ ᐱᒻᒪᕆᐅᒋᖓ 
ᑲᔪᓯᑦᑎᐊᕈᓐᓇᖁᓪᓗᒍ ᐱᓇᓱᐊᖅᑕᕗᑦ. ᑕᒪᓐᓇ ᐃᓚᐅᑎᑎᑦᑎᓂᖅ ᓇᓗᓇᐃᖅᓯᔾᔪᑕᓂᐊᖅᐳᖅ ᐱᓕᕆᐊᕆᓇᓱᐊᑕᕗᑦ 
ᑲᔪᓯᕙᓪᓕᐊᒻᒪᑦ, ᐃᓚᓕᐅᑎᓪᓗᒍ ᕗᕆᑎᔅ ᑲᓚᒻᐱᐊ ᐃᓱᒪᒋᔭᖓ ᓴᖅᑭᖅᑕᐅᓂᐊᖅᑐᖅ ᑲᓇᑕᒥ ᐱᓕᕆᐊᖃᕐᓂᖅ. 
ᐃᓕᑕᖅᓯᓪᓗᑕ ᓱᓕ ᐱᓕᕆᐊᒃᓴᖅᑕᓕᒻᒪᕆᐅᒻᒪᑦ, ᒐᕙᒪᕗᑦ ᐱᓇᓱᐊᕐᓂᖃᕈᒪᕗᖅ ᐊᑑᑎᖃᑦᑎᐊᖅᑐᒥᑦ ᑲᔪᓯᖁᓪᓗᒋ 
ᐱᓕᕆᖃᑎᑦᑎᓐᓂᑦ ᑲᑎᒪᔨᓂᑦ ᓇᓂᑐᐃᓐᓇᖅ ᑲᓇᑕᒥ ᐅᓗᕆᐊᓇᖅᑐᒦᖁᓇᒋᑦ ᐊᒻᒪᓗ ᓴᐳᔾᔭᐅᖁᓪᓗᒋᑦ ᓄᓇᖃᖅᑳᖅᓯᒪᔪᑦ 
ᐊᕐᓇᐃᑦ ᐊᒻᒪᓗ ᓂᕕᐊᖅᓯᐊᑦ.” 
 
ᓂᐅ ᕈᕙᓐᓱᐃᒃ-ᒥ ᒥᓂᔅᑕ ᐱᓕᕆᐊᖃᖅᑐᖅ ᓄᓇᖃᖅᑳᖅᑐᓕᕆᓂᕐᒥᑦ ᐊᖓᔪᖅᑳᖅ ᓘᑦᑖᖅ ᐃᐊᑦ ᑑᕼᐅᑎ: “ᑕᒪᓐᓇ 
ᐱᒻᒪᕆᐅᕗᖅ ᐊᑐᖅᑕᐅᔪᓐᓇᖅᑐᓂ ᐱᒋᐊᕈᑕᐅᓗᓂ ᐅᖃᐅᓯᐅᖃᑦᑕᕐᓗᓂ ᐊᒻᒪᓗ ᐱᓕᕆᖃᑎᒌᒍᑕᐅᓗᓂ ᑲᔪᓯᒋᐊᕐᓗᑎᒃ 
ᐱᔾᔪᑕᐅᔪᒥᑦ ᐊᓯᐅᔨᔭᐅᓯᒪᔪᓂᑦ ᐊᒻᒪᓗ ᐃᓄᐊᖅᑕᐅᓯᔪᓂᑦ ᓄᓇᖃᖅᑳᖅᓯᒪᔪᓂᑦ ᐊᕐᓇᓂᑦ ᐊᒻᒪᓗ ᓂᕕᐊᖅᓯᐊᓂᑦ ᑲᓇᑕᒥ. 
ᖁᕕᐊᓱᑉᐳᒍᑦ ᐃᓚᐅᖃᑕᐅᒃᑲᓐᓂᕆᐊᖓ ᑲᑎᒪᓐᓇᕐᒧᑦ ᑕᒪᑐᒪᓂ ᐊᕐᕌᒍᒥ, ᐊᒻᒪᓗ ᐱᓕᕆᖃᑎᖃᕐᓂᐊᕐᓗᑕ ᓴᖅᑮᓗᑕ 
ᐊᑐᖅᑕᐅᓂᐊᖅᑐᓂᑦ ᐋᖅᑮᒋᐊᕈᑕᐅᔪᓐᓇᖅᑐᓄᑦ ᐃᓅᓯᖏᓐᓄᑦ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ ᓂᕕᐊᖅᓯᐊᑦ ᕗᕆᑎᔅ 
ᑲᓚᒻᐱᐊᒥ ᐊᒻᒪᓗ ᓇᓂᓕᒫᖅ ᑲᓇᑕᒥ.”  
 
ᓂᐅᕙᓐᓛᓐᒥ ᐊᒻᒪᓗ ᓛᐸᑐᐊᕆᒥ ᒥᓂᔅᑕ ᐃᖅᑲᖅᑐᐃᕕᓕᕆᔨᒃᑯᓐᓄᑦ ᐊᒻᒪᓗ ᐊᖓᔪᖅᑳᒻᒪᕆᒃ ᐊᖓᔪᖅᑳᖅ ᐋᓐᑐᕉ 
ᐹᓴᓐᔅ: “ᒐᕙᒪᒃᑯᖏᑦ ᓂᐅᕙᓐᓛᓐᒥ ᐊᒻᒪᓗ ᓛᐸᑐᐊᕆᒥ ᓂᕆᐅᓐᓂᖃᑦᑎᐊᖅᐳᑦ ᐱᓕᕆᖃᑎᖃᕆᐊᖓ ᒐᕙᒪᑐᖃᒃᑯᓐᓂᑦ, 
ᐊᓯᖏᓐᓂᑦ ᑲᓇᑕᒥ ᐊᕕᑦᑐᖅᓯᒪᔪᓂᑦ ᐅᑭᐅᖅᑕᖅᑐᓂᓪᓗ ᐊᒻᒪᓗ ᑲᓇᑕᒥ ᓄᓇᖃᖅᑳᖅᓯᒪᔪᑦ ᑲᑐᔾᔨᖃᑎᒌᖏᓐᓂᑦ ᑲᓇᑕᒥ 
ᐱᓕᕆᐊᖑᔪᒥᑦ ᐊᓯᐅᔨᔭᐅᓯᒪᔪᓄᑦ ᐊᒻᒪᓗ ᐃᓄᐊᖅᑕᐅᓯᒪᔪᓄᑦ ᐊᕐᓇᓄᑦ ᐊᒻᒪᓗ ᓂᕕᐊᖅᓯᐊᓄᑦ. ᐱᓇᓱᐊᕐᓂᕗᑦ 
ᑲᔪᓯᑎᑉᐸᕗᑦ ᓄᖅᑲᖅᑎᑦᑎᒐᓱᐊᖅᑐᑕ ᖃᓄᐃᑦᑐᑐᐃᓐᓇᕐᓂᑦ ᐱᓂᕐᓗᓐᓂᐅᔪᓂᑦ ᑖᒃᑯᓄᖓ ᓵᑕᐅᒋᐊᑭᑦᑐᓄᑦ ᐊᒻᒪᓗ 
ᓴᖅᑮᒍᒪᓗᐊᖅᑐᑕ ᐅᓗᕆᐊᓇᓐᖏᑦᑐᓂᑦ ᓄᓇᓕᓐᓂᑦ ᐊᒻᒪᓗ ᐅᓗᕆᐊᓇᖏᑦᑐᒥᑦ ᓄᓇᓕᕐᔪᐊᕐᒥ ᑲᓇᑕᒥᐅᓕᒫᓄᑦ.” 
 
ᓄᓇᑦᓯᐊᕐᒥ ᒥᓂᔅᑕ ᐱᓕᕆᐊᖃᖅᑐᑦ ᐊᕐᓇᐃᑦ ᑲᑐᔾᔨᖃᑎᒌᖏᓐᓂᑦ ᐊᖓᔪᖅᑳᖅ ᑭᐅᕈᓕᓐ ᑳᓐᕆᓐ: “ᓄᓇᑦᓯᐊᕐᒥᐅᑦ 
ᑲᔪᓯᕗᑦ ᐱᓕᕆᐊᖃᕈᒪᓂᖏᓐᓂᑦ ᑕᒪᑐᒥᖓ ᐊᒻᒪᓗ ᐱᓇᓱᐊᒐᖃᖅᑐᑎᒃ ᐱᐅᓂᖅᐹᒃᑯᑦ ᓴᖅᑮᒍᓐᓇᖅᑐᓂᒃ 



ᐱᓕᕆᖃᑎᒌᓐᓂᒃᑯᑦ, ᐱᓗᐊᖅᑐᒥ ᑕᐃᒃᑯᓄᖓ ᐊᑦᑐᖅᑕᐅᓪᓚᑦᑖᖅᑐᓄᑦ ᑕᒪᑐᒧᖓ ᐊᒻᒪᓗ ᒐᕙᒪᒃᑯᓐᓄᑦ ᑲᑐᔾᔨᖃᑎᒌᓄᓪᓗ 
ᑭᒡᒐᖅᑐᖅᑐᓄᑦ. ᑕᒪᓐᓇ ᑲᑎᖃᑎᒌᓐᓂᖅ ᐱᒻᒪᕆᐅᓯᒪᕗᖅ ᐱᕕᒃᓴᖃᕈᑕᐅᓪᓗᓂ ᑲᑎᑎᕆᔾᔪᑕᐅᓪᓗᓂ ᑕᐃᒪᐃᒃᑐᒃᑯᑦ ᐊᒻᒪᓗ 
ᑲᔪᓯᒋᐊᖃᖅᐳᒍᑦ ᐱᓕᕆᐊᕆᓗᑎᒍᑦ ᐊᓯᐅᔨᔭᐅᓯᒪᔪᓄᑦ ᐊᒻᒪᓗ ᐃᓄᐊᖅᑕᐅᓯᒪᔪᓄᑦ ᓄᓇᖃᖅᑳᖅᓯᒪᔪᓄᑦ ᐊᕐᓇᓄᑦ ᐊᒻᒪᓗ 
ᓂᕕᐊᖅᓯᐊᓄᑦ ᑲᑐᔾᔨᖃᑎᒌᓕᒫᑦᑎᓐᓄᑦ.” 
 
ᓅᕙ ᓯᑰᓴᒥ ᒥᓂᔅᑕ ᓄᓇᓕᓐᓂ ᐱᔨᓯᑦᕋᕐᓂᕐᒧᑦ ᐊᒻᒪᓗ ᐊᕐᓇᐃᑦ ᑲᑐᔾᔨᖃᑎᒌᖏᓐᓄᑦ: “ᖁᕕᐊᓱᑦᑎᐊᖅᐳᖓ 
ᐱᕕᒃᓴᖃᖅᑎᑕᐅᒐᒪ ᑲᔪᓯᑎᑦᑎᓂᕐᒥᑦ ᐃᓚᐅᖃᑕᐅᓪᓗᖓ ᑕᒪᑐᒧᖓ ᐱᒻᒪᕆᐅᔪᒧᑦ ᑲᑎᑎᕆᓂᕐᒧᑦ ᐱᓕᕆᐊᒃᓴᓂᑦ. 
ᓂᕆᐅᑉᐳᖓ ᐅᓪᓗᒥ ᐃᓱᒪᓕᐊᕆᔭᕗᑦ ᖃᐅᔨᒪᔾᔪᑕᐅᓂᐊᕐᒪᑕ ᑲᓇᑕᒥᐅᓕᒫᓄᑦ ᐱᓕᕆᖃᑕᐅᒃᑲᓐᓂᕐᓗᑎᓪᓗ 
ᑐᓴᐅᒪᒃᑲᓐᓂᕐᓗᑎᓪᓗ ᑲᔪᓯᒋᐊᖅᑎᓪᓗᑕ ᑕᒪᓐᓇ ᐅᖃᐅᓯᕆᓪᓗᑎᒍ ᐊᔾᔨᒌᓐᖏᓐᓂᖅ ᐊᒥᓲᓂᖏᓐᓂᑦ ᐊᓯᐅᔨᔭᐅᓯᒪᔪᑦ 
ᐊᒻᒪᓗ ᐃᓄᐊᖅᑕᐅᓯᒪᔪᑦ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ ᓂᕕᐊᖅᓯᐊᑦ. ᐱᓗᐊᖅᑐᒥ ᖁᕕᐊᓱᑉᐳᖓ ᐊᒻᒪᓗ 
ᓂᕆᐅᓐᓂᖃᖅᐳᖓ ᐱᓇᓱᐊᕐᓂᕆᔭᑦᑎᓐᓂᑦ ᐅᖃᐅᓯᕇᖃᑦᑕᐃᓐᓇᕐᓂᐊᖅᑐᑎᒍ ᓱᕈᓯᕐᓂᑦ ᑲᒪᑦᑎᐊᕋᓱᐊᕐᓂᖅ.” 
 
ᓄᓇᕗᒻᒥ ᒥᓂᔅᑕ ᐱᓕᕆᐊᖃᖅᑐᖅ ᐊᕐᓇᐃᑦ ᐃᓕᑕᕆᔭᐅᓯᒪᓂᖏᓐᓂᑦ ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: 
“ᐊᒃᓱᕈᖃᑦᑕᕐᓂᖏᑦ ᓄᓇᖃᑳᖅᓯᒪᔪᖁᑎᑦᑕ, ᐊᓪᓚᐃᑦ ᐊᒻᒪᓗ ᐃᓄᐃᑦ ᐊᕐᓇᐃᑦ ᐊᒻᒪᓗ ᓂᕕᐊᖅᓯᐊᑦ 
ᖁᔭᓈᖅᑕᐅᓯᒪᒋᐊᖃᕈᓐᓃᖅᐳᑦ. ᐊᐃᑉᐸᖓᓂ ᑲᓇᑕᒥ ᑲᑎᒪᓐᓇᐅᓚᐅᖅᑐᖅ ᐊᓯᐅᔨᔭᐅᓯᒪᔪᑦ ᐊᒻᒪᓗ ᐃᓄᐊᖅᑕᐅᓯᒪᔪᑦ 
ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ ᓂᕕᐊᖅᓯᐊᑦ ᒥᒃᓴᓄᑦ ᓴᓐᖏᓕᖅᐹᓪᓕᕈᑕᐅᓯᒪᕗᖅ ᑲᑐᔾᔨᓪᓗᑕ 
ᐱᓕᕆᖃᑎᒌᒐᓱᐊᕐᓂᑦᑎᒍᑦ ᑲᔪᓯᒋᐊᖅᑐᑕ ᑲᓇᑕᒥᐅᑕᐅᓪᓗᑕ ᑕᒪᓐᓇ ᐱᐅᓐᖏᑦᑐᒻᒪᕆᒃ ᐃᓱᓕᖁᓪᓗᒍ. ᐱᓂᕐᓗᖃᑦᑕᕐᓂᖅ 
ᓄᓇᖃᖅᑳᖅᓯᒪᔪᓂᑦ ᐊᕐᓇᓂᑦ ᑕᕝᕙᓪᓚᑦᑖᖑᒻᒪᑦ, ᐊᒻᒪᓗ ᐱᓇᓱᐊᕐᓂᖃᖅᐳᒍᑦ ᕿᓂᖅᑐᑕ ᐋᖅᑭᒍᑕᐅᔪᓐᓇᖅᑐᓂᒃ 
ᐃᑲᔪᖅᓱᖅᑕᐅᖁᓪᓗᒋᑦ ᐱᓂᕐᓗᑦᑕᐅᕙᑦᑐᑦ, ᖃᐅᔨᒪᑎᑦᑎᒋᐊᒃᑲᓐᓂᕐᓗᑕ ᐊᒻᒪᓗ ᕿᓂᕐᓗᑕ ᐋᖅᑭᒍᑕᐅᔪᓐᓇᖅᑐᓂᒃ ᑕᒪᓐᓇ 
ᓄᖅᑲᖅᑎᖁᓪᓗᒍ ᑐᐊᕕᕐᓇᖅᑑᔪᖅ.” 
 
ᐳᕆᓐᔅ ᐊᑦᕗᑦ ᐊᐃᓚᓐ ᐊᖓᔪᖅᑲᖓ ᐃᖏᕐᕋᔪᓕᕆᓂᕐᒧᑦ, ᐋᖅᑭᐅᒪᔾᔪᑎᓕᕆᓂᕐᒧᑦ ᐊᒻᒪᓗ ᐆᒻᒪᖅᑯᑎᓕᕆᓂᕐᒧᑦ 
ᐊᒻᒪᓗ ᒥᓂᔅᑕ ᐱᓕᕆᐊᖃᖅᑐᖅ ᐊᕐᓇᐃᑦ ᐃᓕᑕᕆᔭᐅᓯᒪᓂᖏᓐᓂᑦ ᐊᖓᔪᖅᑳᖅ ᐹᓚ ᕕᒐ: 
“ᐊᑦᑐᖅᑕᐅᒻᒪᕆᓚᐅᖅᐳᖓ ᓱᓕᓂᖏᓐᓂᑦ ᐊᒻᒪᓗ ᓴᓐᖏᔫᓂᖏᓐᓂᑦ ᓴᖅᑭᔮᖅᑎᑦᑎᒍᓐᓇᕐᓂᖏᓐᓂᑦ ᐃᓚᔮᖏᑦ ᑕᐃᒃᑯᐊ 
ᐅᖃᐅᓯᖃᓚᐅᖅᑐᑦ ᐊᑐᖅᓯᒪᔭᖏᓐᓂᑦ ᐅᕙᑦᑎᓐᓄᑦ. ᑕᐃᒃᑯᐊ ᐅᖃᐅᓯᕆᓚᐅᖅᑕᖏᑦ ᐊᑐᐊᒐᐅᔪᓐᓇᕐᓂᐊᖅᐳᑦ 
ᐊᑐᖅᑕᐅᒍᓐᓇᓕᕐᓗᑎᓪᓗ ᐱᓕᕆᐊᕆᔭᑦᑎᓐᓄᑦ ᑲᔪᓯᑎᑦᑎᑎᓪᓗᑕ ᑲᑐᔾᔨᓪᓗᑕ ᓄᖅᑲᖅᑎᑦᑎᒐᓱᐊᕐᓂᕐᒥᑦ 
ᐱᓂᕐᓗᑦᑕᐅᕙᑦᑐᓂᑦ ᓄᓇᖃᖅᑳᖅᓯᒪᔪᓂᑦ ᐊᕐᓇᓂᑦ ᐊᒻᒪᓗ ᓂᕕᐊᖅᓯᐊᓂᑦ. ᑲᑐᔾᔨᖃᑎᒌᓪᓗᑕ ᓄᖅᑲᖅᑎᑦᑎᒍᓐᓇᖅᐳᒍᑦ 
ᑲᔪᓰᓐᓇᖅᓯᒪᔪᒥᑦ ᐱᓂᕐᓗᖃᑦᑕᕐᓂᕐᒥᑦ ᐊᒻᒪᓗ ᐱᒋᐊᖅᑎᑦᑎᓗᑕ ᑲᔪᓯᒋᐊᖅᑎᑦᑎᔾᔪᑎᒥᑦ ᒪᒥᓴᕐᓂᕐᒧᑦ ᐊᒻᒪᓗ 
ᐋᖅᑮᖃᑎᒌᓐᓂᕐᒧᑦ.” 
 
ᑯᐸᐃᒥ ᒥᓂᔅᑕ ᐱᓕᕆᐊᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᑦ ᐊᖓᔪᖅᑳᖅ ᔭᕗᕆ ᑭᐊᓕ: “ᐊᒃᓱᕈᖅᓯᒪᔪᒻᒪᕆᐅᒌᖅᐳᑦ 
ᐊᔾᔨᒌᓐᖏᑦᑐᓄᑦ ᐊᒥᓱᓄᑦ ᓴᖅᑭᐊᓯᒪᔪᓂᑦ ᐱᓂᕐᓗᑦᑕᐅᓯᒪᓂᖏᓐᓂᑦ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᐊᓪᓚᐃᑦ 
ᑲᑐᔾᔨᖃᑎᒌᖏᓐᓂᑦ ᑯᐸᐃᒥ, ᑭᓯᐊᓂ ᐱᓕᕆᐊᖃᒃᑲᓐᓂᕋᓱᐊᖏᓐᓇᖅᐳᒍᑦ. ᓇᓗᓐᖏᓚᒍᑦ ᐋᖅᑮᔾᔪᑕᐅᔪᓐᓇᕐᒪᑕ 
ᐱᓕᕆᖃᑎᒌᓐᓂᒃᑯᑦ ᓇᐅᒃᑯᑐᐃᓐᓇᖅ ᒐᕙᒪᐅᔪᒃᑯᑦ, ᓄᓇᖃᑳᖅᓯᒪᔪᑦ ᓯᕗᓕᖅᑎᖏᑎᒍᑦ ᐊᒻᒪᓗ ᓄᓇᓕᒻᒥᐅᑎᒍᑦ. 
ᑕᕝᕙᓃᓐᓂᕗᑦ ᐅᓪᓗᒥ ᓇᓗᓇᐃᑦᓯᓪᓚᑦᑖᖅᐳᑦ ᐱᓇᓱᐊᖃᑕᐅᔪᒪᓂᑦᑎᓐᓂᑦ ᑲᑐᔾᔨᓗᑕ ᒐᕙᒪᐅᖃᑎᒌᖑᔪᓂᑦ ᐊᓯᖏᓐᓂᑦ 
ᑲᓇᑕᒥ ᐊᕕᑦᑐᖅᓯᒪᔪᓂᑦ ᐊᒻᒪᓗ ᐅᑭᐅᖅᑕᖅᑐᓂᑦ ᐊᒻᒪᓗ ᒐᕙᒪᑐᖃᒃᑯᑦ ᐃᓚᐅᖃᑕᐅᓗᑎᒃ ᐊᑐᕈᓐᓇᖅᑕᑎᓐᓂᒃ ᐊᒻᒪᓗ 
ᐊᑐᖅᓯᒪᔭᖅᑎᓐᓂᑦ ᓄᖅᑲᖅᑎᑕᐅᖁᓪᓗᒍ ᐱᓂᕐᓗᓐᓂᐅᕙᑦᑐᖅ ᓄᓇᖃᖅᑳᖅᓯᒪᔪᓂᑦ ᐊᕐᓇᓂᑦ ᐊᒻᒪᓗ ᓂᕕᐊᖅᓯᐊᓂᑦ, 
ᑕᒪᓐᓇ ᐱᓇᓱᐊᕐᓂᓪᓚᑦᑖᕆᓪᓗᑎᒍ.” 
 
ᓴᔅᑳᑦᓱᐋᓐ ᒥᓂᔅᑕᖓ ᒪᓕᒐᓕᕆᓂᕐᒧᑦ ᐊᒻᒪᓗ ᒪᓕᒐᓕᕆᓂᕐᔪᐊᒃᑯᓐᓄᑦ ᐊᖓᔪᖅᑳᖅ ᒍᐊᑕᓐ ᕙᐃᐊᓐᑦ: “ᑲᓇᑕᒥ 
ᑲᑎᖃᑎᒌᓐᓇᖅ ᐱᕕᒃᓴᖃᕈᑕᐅᑦᑎᐊᓚᐅᖅᐳᖅ ᑲᑎᑎᕆᓪᓗᑕ ᐱᓕᕆᖃᑎᒃᑲᓗ ᐊᒻᒪᓗ ᑲᓇᑕᒥ ᓄᓇᖃᖅᑳᖅᓯᒪᔪᓄᑦ 
ᑭᒡᒐᖅᑐᖅᑏᑦ ᖃᓄᐃᒋᐊᕆᐊᖃᕐᒪᖔᑕ ᑲᓇᑕ ᐅᓗᕆᐊᓇᓐᖏᓂᖅᓴᐅᖁᓪᓗᒍ ᓄᓇᖃᖅᑳᖅᓯᒪᔪᓄᑦ ᐊᕐᓇᓄᑦ ᐊᒻᒪᓗ 
ᓂᕕᐊᖅᓯᐊᓄᑦ. ᐱᓕᕆᐊᖃᖅᓯᒪᔪᒻᒪᕆᐅᕗᑦ ᑕᐃᑲᓐᖓᑦ ᐊᒻᒪᓗ ᐊᓯᖏᒍᑦ ᐊᕐᕌᒎᓯᒪᔪᒥᑦ, ᓲᕐᓗ ᓴᖅᑭᑕᐅᓂᖓ ᒐᕙᒪᑐᖃᒃᑯᑦ 
ᑲᓇᑕᒥ ᐊᕕᑦᑐᖅᓯᒪᔪᓂᑦ ᐅᑭᐅᖅᑕᖅᑐᒥᓗ ᐊᕕᑦᑐᖅᓯᒪᔪᓂᑦ ᐃᖅᑲᖅᑐᐃᕕᓕᕆᔨᒃᑯᑦ ᑲᑎᒪᓐᓇᖃᖅᑎᓪᓗᒋᑦ ᐅᐃᓂᐸᐃᒥ 
ᐊᒻᒪᓗ ᒐᕙᒪᑐᖃᒃᑯᑦ ᐃᓚᐅᖃᑕᐅᓂᖏᓐᓂᑦ ᑲᓇᑕᒥ ᐱᓕᕆᐊᖑᔪᒥᑦ ᐃᓄᐊᖅᑕᐅᓯᒪᔪᓄᑦ ᐊᒻᒪᓗ ᐊᓯᐅᔨᔭᐅᓯᒪᔪᓄᑦ 
ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ ᓂᕕᐊᖅᓯᐊᑦ. 
 
ᔫᑳᓐᒥ ᓯᕗᓕᖅᑎᐅ ᑐᖓᓕᐊ ᐊᒻᒪᓗ ᒥᓂᔅᑕ ᐱᓕᕆᐊᖃᖅᑐᖅ ᐊᕐᓇᓄᑦ ᑐᑭᒧᐊᖅᑎ ᐃᓚᐃᓐ ᑕᐃᓗ: “ᑲᑎᒪᔨᕗᑦ 



ᓴᓐᖏᓂᖃᑦᑎᐊᖅᑐᒥᑦ ᐊᒻᒪᓗ ᑲᑐᔾᔨᓂᖃᑦᑎᐊᖅᑐᒥᑦ ᓂᐱᖃᖅᐳᑦ ᐃᑲᔪᖅᓱᖅᑐᑎᒃ ᐃᓚᔮᕇᓂᑦ ᔫᑳᓐᒥ ᐊᓯᐅᔨᔭᐅᓯᒪᔪᑦ 
ᐊᒻᒪᓗ ᐃᓄᐊᖅᑕᐅᓯᒪᔪᑦ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ ᓂᕕᐊᖅᓯᐊᑦ ᐱᓪᓗᒋᑦ.” ᓯᕗᓕᖅᑎᐅᑉ ᑐᖓᓕᐊ ᐃᓚᐃᓐ 
ᑕᐃᓗ ᐅᖃᓚᐅᖅᐳᖅ. “ᓯᕗᓕᖅᑎᐅᓪᓗᑕ ᐱᓇᓱᐊᕐᓂᖃᖅᐳᒍᑦ ᐱᓕᕆᐊᖃᕈᒪᓪᓗᑕ ᐱᓂᕐᓗᑦᑕᐅᕙᑦᑐᓂᑦ 
ᓄᓇᖃᖅᑳᖅᓯᒪᔪᓂᑦ ᐊᕐᓇᓂᑦ ᐊᒻᒪᓗ ᓂᕕᐊᖅᓯᐊᓂᑦ, ᐊᒻᒪᓗ ᑲᑐᔾᔨᓗᑕ ᐱᓕᕆᐊᕆᓗᑎᒍ ᑕᒪᓐᓇ ᐱᒻᒪᕆᐅᔪᖅ ᔫᑳᓐᒥ 
ᐊᒻᒪᓗ ᑲᓇᑕᒥ. ᐱᖓᔪᐊᓂ ᑲᑎᒪᔪᖃᕐᓂᐊᕐᓂᖅᐸᑦ ᔫᑳᓐ ᑐᓐᖓᓱᑦᑎᑦᑎᔨᐅᒍᒪᒐᔭᖅᐳᖅ.” 
 
 
ᑲᑎᒪᖃᑕᐅᓚᐅᖅᑐᑦ:  

 
ᐊᖓᔪᖅᑳᖅ ᒍᕋᒡ ᓯᓕᓐᔪ, ᓯᕗᓕᖅᑎᖓ ᒫᓂᑑᕙ 

ᐊᖓᔪᖅᑳᖅ ᑳᑎᓕᓐ ᕕᓐ, ᓯᕗᓕᖅᑎᖓ ᐋᓐᑎᐅᕆᐅ  

ᐊᖓᔪᖅᑳᖅ ᒍᕋᐃ ᓯᓕᓐᔪ, ᓯᕗᓕᖅᑎ ᒫᓂᑑᕙᒧᑦ 

ᐊᖓᔪᖅᑳᖅ ᑳᑎᓕᓐ ᕕᓐ, ᓯᕗᓕᖅᑎ ᐋᓐᑎᐅᕆᐅᒧᑦ 

ᐊᖓᔪᖅᑳᖅ ᑭᐅᕈᓕᓐ ᕙᓂᑦ, ᒥᓂᔅᑕ ᓄᓇᖃᖅᑳᖅᓯᒪᔪᓄᑦ ᐊᒻᒪᓗ ᐅᑭᐅᖅᑕᖅᑐᒥᐅᓄᑦ, ᒐᕙᒪᑐᖃᒃᑯᓐᓄᑦ 

ᐊᖓᔪᖅᑳᖅ ᔫᑎ ᕕᐅᓪᓴᓐ-ᕋᐃᕗᑦ, ᒥᓂᔅᑕ ᐃᖅᑲᖅᑐᐃᕕᓕᕆᓂᕐᒧᑦ ᐊᒻᒪᓗ ᐃᖅᑲᖅᑐᐃᕕᓕᕆᔨᒃᑯᓐᓄᑦ ᐊᖓᔪᖅᑳᖅ, ᒐᕙᒪᑐᖃᒃᑯᓐᓄᑦ 

ᐊᖓᔪᖅᑳᖅ ᐹᑎ ᕼᐊᔾᔪ, ᒥᓂᔅᑕ ᐊᕐᓇᐃᑦ ᐃᓕᑕᕆᔭᐅᓯᒪᓂᖏᓐᓄᑦ, ᒐᕙᒪᑐᖃᒃᑯᓐᓄᑦ 

ᐊᖓᔪᖅᑳᖅ ᔮᓐ ᕈᔅᑕᑦ, ᒥᓂᔅᑕ ᓄᓇᖃᖅᑳᖅᓯᒪᔪᓕᕆᓂᕐᒧᑦ ᐊᒻᒪᓗ ᐋᖅᑮᒋᐊᕐᓂᕐᒧᑦ, ᕗᕆᑎᔅ ᑲᓚᒻᐱᐊ ᒐᕙᒪᒃᑯᖏᓐᓄᑦ 

ᐊᖓᔪᖅᑳᖅ ᒍᐊᑕᓐ ᕙᐃᐊᓐᑦ, ᒥᓂᔅᑕ ᐃᖅᑲᖅᑐᐃᕕᓕᕆᓂᕐᒧᑦ ᐊᒻᒪᓗ ᐃᖅᑲᖅᑐᐃᕕᓕᕆᔨᒃᑯᓐᓄᑦ, ᒐᕙᒪᒃᑯᖏᓐᓄᑦ ᓴᔅᑳᑦᓱᐊᓐ 

ᐊᖓᔪᖅᑳᖅ ᐃᐅᕆᒃ ᕌᐱᓐᓴᓐ, ᒥᓂᔅᑕ ᓄᓇᖃᖅᑳᖅᓯᒪᔪᓄᑦ ᐊᒻᒪᓗ ᐅᑭᐅᖅᑕᖅᑐᒥᐅᓄᑦ, ᒫᓂᑑᕙᒥ ᒐᕙᒪᒃᑯᓐᓄᑦ 

ᐊᖓᔪᖅᑳᖅ ᑭᐅᕆ ᐃᐅᕆᓐ-ᕌᔅ, ᒥᓂᔅᑕ ᐃᓚᔮᕇᑦᑐᓕᕆᓂᕐᒧᑦ, ᒫᓂᑑᕙᒥ ᒐᕙᒪᒃᑯᓐᓄᑦ 

ᐊᖓᔪᖅᑳᖅ ᒍᐊᑕᓐ ᒫᑭᓐᑖᔅ, ᒥᓂᔅᑕ ᐃᖅᑲᖅᑐᐃᕕᓕᕆᓂᕐᒧᑦ ᐊᒻᒪᓗ ᐃᖅᑲᖅᑐᐃᕕᓕᕆᔨᒃᑯᓐᓄᑦ, ᒫᓂᑑᕙᒥ ᒐᕙᒪᒃᑯᓐᓄᑦ 
ᐊᖓᔪᖅᑳᖅ ᑕᐃᕕᑦ ᔨᒧ, ᒥᓂᔅᑕ ᓄᓇᖃᖅᑳᖅᓯᒪᔪᓄᑦ, ᐋᓐᑎᐅᕆᐅᒥ ᒐᕙᒪᒃᑯᓐᓄᑦ 

ᐊᖓᔪᖅᑳᖅ ᑐᕋᐃᓯ ᒪᒃᓵᕈᔅ,  ᒥᓂᔅᑕ ᐱᓕᕆᐊᖃᖅᑐᖅ ᐊᕐᓇᐃᑦ ᒥᒃᓵᓄᑦ, ᐋᓐᑎᐅᕆᐅᒥ ᒐᕙᒪᒃᑯᓐᓄᑦ 

ᐊᖓᔪᖅᑳᖅ ᔭᕗᕆ ᑭᓕ, ᒥᓂᔅᑕ ᐱᓕᕆᐊᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᑦ, ᑯᐸᐃᒥ ᒐᕙᒪᒃᑯᓐᓄᑦ 

ᐊᖓᔪᖅᑳᖅ ᐃᐊᑦ ᑑᕼᐅᑎ, ᒥᓂᔅᑕ ᓄᓇᖃᖅᑳᓯᒪᔪᓕᕆᓂᕐᒧᑦ, ᕗᕆᑎᔅ ᑲᓚᒻᐱᐊᒥ ᒐᕙᒪᒃᑯᓐᓄᑦ 

ᐊᖓᔪᖅᑳᖅ ᔫᐋᓐ ᕗᓈᑦ, ᒥᓂᔅᑕ ᓄᓇᓕᓐᓂ ᐱᔨᑦᓯᕋᕐᓂᕐᒧᑦ ᐊᒻᒪᓗ ᐊᕐᓇᐃᑦ ᐃᓕᑕᕆᔭᐅᓯᒪᓂᖏᓐᓄᑦ, ᓅᕙ ᓯᑰᓴᒥ 

ᒐᕙᒪᒃᑯᓐᓄᑦᐊᖓᔪᖅᑳᖅ ᐹᓚ ᕕᒍ, ᒥᓂᔅᑕ ᐊᕐᓇᐃᑦ ᐃᓕᑕᕆᔭᐅᓯᒪᓂᖏᓐᓄᑦ, ᐳᕆᓐᔅ ᐊᑦᕗᑦ ᐊᐃᓚᓐ ᒐᕙᒪᒃᑯᖏᓐᓄᑦ 

ᐊᖓᔪᖅᑳᖅ ᐋᓐᑐᕉ ᐹᓇᓐᔅ, ᒥᓂᔅᑕ ᐃᖅᑲᖅᑐᕕᓕᕆᓂᕐᒧᑦ ᐊᒻᒪᓗ ᑕᖅᑲᒃᑯᓄᖓ ᐅᓗᕆᐊᓇᖅᑐᒦᑦᑕᐃᓕᑎᑦᑎᓂᕐᒧᑦ 

ᐊᒻᒪᓗ ᐃᖅᑲᖅᑐᐃᕕᓕᕆᔨᒃᑯᓐᓄᑦ, ᓂᐅᕙᓐᓛᓐ ᐊᒻᒪᓗ ᓛᐸᑐᐊᕆᒥ ᒐᕙᒪᒃᑯᖏᓐᓄᑦ 

ᐊᖓᔪᖅᑳᖅ ᐃᓚᐃᓐ ᑕᐃᓗ, ᓯᕗᓕᖅᑎᐅᑉ ᑐᖓᓕᐊ ᐊᒻᒪᓗ ᒥᓂᔅᑕ ᐱᓕᕆᐊᖃᖅᑐᖅ ᐊᕐᓇᐃᑦ ᑐᑭᒧᐊᖅᑎᖏᓐᓄᑦ ᔫᑳᓐᒥ ᒐᕙᒪᒃᑯᓐᓄᑦ 

ᐊᖓᔪᖅᑳᖅ ᑮᕈᓕᓐ ᑳᒃᕆᓐ, ᒥᓂᔅᑕ ᐱᓕᕆᐊᖃᖅᑐᖅ ᐊᕐᓇᐃᖅ ᐃᓕᑕᕆᔭᐅᓯᒪᓂᖏᓐᓄᑦ, ᓄᓇᑦᓯᐊᕐᒥ ᒐᕙᒪᒃᑯᓐᓄᑦ 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ, ᒥᓂᔅᑕ ᐱᓕᕆᐊᖃᖅᑐᖅ ᐊᕐᓇᐃᑦ ᐃᓕᑕᕆᔭᐅᓯᒪᓂᖏᓐᓄᑦ, ᓄᓇᕗᒻᒥ ᒐᕙᒪᒃᑯᓐᓄᑦ 

ᑲᓇᑕᒥ ᐊᖓᔪᖅᑳᖅ ᐊᓪᓚᓄᑦ ᐱᐅᕆ ᕕᓕᒑᑦ, ᓄᓇᖃᖅᑳᖅᓯᒪᔪᓄᑦ ᐊᖓᔪᖅᑳᖓᑦᑐᐊᐃᑦ ᑑᕆ, ᑲᑎᒪᔨᖏᓐᓂᑦ ᓄᓇᖃᖅᑳᖅᓯᒪᔪᑦ ᑭᓕᒻ 

ᓵᑎᐊᐃᒧ, ᐊᖓᔪᖅᑳᖅ ᐊᓪᓚᐃ ᑲᑎᒪᔨᖏᓐᓄᑦ ᒥᓚᓂ ᐆᒥᓃᕼᐅ, ᐊᖓᔪᖅᑳᖅ ᐊᕐᓇᐃᑦ ᑲᑎᒪᔨᖏᓐᓄᑦ ᒥᓯᕝ ᐅᑎᐱᒥᓯᕙᒃ/ᐊᕐᓇᐃᑦ ᐊᓪᓚᐃᑦ 

ᓄᓇᖏᓐᓂ 

ᐊᖓᔪᖅᑳᖅ, ᑖᓐ ᓚᕚᓪ-ᕼᐋᕗᑦ, ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᑲᑐᔾᔨᖃᑎᒌᖏᑦ ᑲᓇᑕᒥ 

ᐊᖓᔪᖅᑳᖅ ᑕᐃᑕᓐ ᐆᐸᑦ, ᐃᓄᐃᑦ ᑕᐱᕇᑦ ᑲᓇᑕᒥ 

ᐊᖓᔪᖅᑳᖅ ᕇᐱᑲ ᑲᓪᓗᒃ, ᐸᐅᖅᑑᑏᑦ ᐃᓄᐃᒃ ᑲᓇᑕᒥ  

 



2016 ᑲᓇᑕᒥ ᑲᑎᒪᓐᓇᖅ ᐊᓯᐅᔨᔭᐅᓯᒪᔪᓄᑦ ᐊᒻᒪᓗ ᐃᓄᐊᖅᑕᐅᓯᒪᔪᓄᑦ  
ᐊᕐᓇᓄᑦ ᐊᒻᒪᓗ ᓂᕕᐊᖅᓯᐊᓄᑦ:  

 
ᓴᖅᑭᐊᓚᐅᖅᑐᑦ ᐊᒻᒪᓗ ᓯᕗᓪᓕᐅᔾᔭᐅᖁᔭᐅᔪᑦ ᖃᓄᐃᒋᐊᕈᑕᐅᔪᓄᑦ ᓄᖅᑲᖓᑎᑦᑎᒐᓱᐊᕐᓂᕐᒥᑦ 
ᐱᓂᕐᓗᑦᑕᐅᕙᑦᑐᓂᑦ ᓄᓇᖃᖅᑳᖅᓯᒪᔪᓂᑦ ᐊᕐᓇᓂᑦ ᐊᒻᒪᓗ ᓂᕕᐊᖅᓯᐊᓂᑦ  

 
ᓯᕗᓕᐊᕈᑕᖓ 

 
ᑖᓐᓇ ᑎᑎᖅᑲᖅ ᓇᓗᓇᐃᖅᓯᕗᖅ ᓴᖅᑭᐊᓚᐅᖅᑐᓂᑦ ᐊᒻᒪᓗ ᓯᕗᓪᓕᐅᔾᔭᐅᖁᔭᐅᔪᓂᑦ ᓄᖅᑲᖓᑎᑦᑎᒐᓱᐊᕐᓂᕐᒧᑦ 
ᐊᒻᒪᓗ ᐱᓕᕆᐊᖃᕐᓂᕐᒧᑦ ᐱᓂᕐᓗᑦᑕᐅᕙᑦᑐᓂᑦ ᐃᓄᓐᓂᑦ, ᐊᓪᓚᓂᑦ, ᓄᓇᖃᖅᑳᖅᓯᒪᔪᓂᑦ ᐊᕐᓇᓂᑦ ᐊᒻᒪᓗ 
ᓂᕕᐊᖅᓯᐊᓂᑦ ᑲᓇᑕᒥ ᑕᐅᑐᒐᓕᐊᖑᓯᒪᓪᓗᓂ ᐊᐃᑉᐸᖓᓂ ᑲᓇᑕᒥ ᐱᓕᕆᖃᑎᒌᑦᑐᑎᒃ ᑲᑎᒪᓂᖃᖅᑎᓪᓗᒋᑦ 
ᐊᓯᐅᔨᔭᐅᓯᒪᔪᑦ ᐊᒻᒪᓗ ᐃᓄᐊᖅᑕᐅᓯᒪᔪᑦ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ ᓂᕕᐊᖅᓯᐊᑦ ᑲᑎᖃᑎᒌᓚᐅᖅᑐᑦ 
ᐃᒪᔮᖏᑦ ᐊᓯᐅᔨᔭᐅᓯᒪᔪᑦ ᐊᒻᒪᓗ ᐃᓄᐊᖅᑕᐅᓯᒪᔪᑦ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ ᓂᕕᐊᖅᓯᐊᑦ, ᓯᕗᓕᖅᑏᑦ, 
ᒐᕙᒪᑐᖃᒃᑯᑦ, ᑲᓇᑕᒥ ᐊᕕᑦᑐᖅᓯᒪᔪᑦ ᐊᒻᒪᓗ ᐅᑭᐅᖅᑕᖅᑐᒥᐅᑦ ᒥᓂᔅᑕᖏᑦ, ᓄᓇᖃᖅᑳᖅᓯᒪᔪᑦ ᑲᑎᒪᔨᕐᔪᐊᖏᑦ, 
ᓄᓇᖃᖅᑳᖅᓯᒪᔪᑦ ᑲᑎᒪᖏᔨᑦ, ᐃᓄᐃᑦ ᑕᐃᕇᑦ ᑲᓇᑕᒥ, ᐊᓪᓚᐃᑦ ᑲᓇᑕᒥ ᑲᑎᒪᔨᖏᑦ, ᓄᓇᖃᖅᑲᖅᓯᒪᔪᑦ ᐊᕐᓇᐃᑦ 
ᑲᑐᔾᔨᖃᑎᒌᖏᑦ ᑲᓇᑕᒥ, ᐸᐅᖅᑑᑏᑦ ᐊᕐᓇᐃᑦ ᑲᑎᒪᔨᖏᑦ ᑲᓇᑕᒥ, ᐊᒻᒪᓗ ᓚᔅ ᕙᒻ ᒥᓯ- ᐅᑎᐱᒥᓯᕙᒃ/ᐊᓪᓚᐃᑦ 
ᐊᕐᓇᐃᑦ ᑲᑐᔾᔨᖃᑎᒌᖏᑦ ᐅᐃᓂᐸᐃ, ᒫᓂᑑᕙᒥ ᕕᕝᕗᐋᕆ 26, 2016-ᒥ. ᑲᑎᒪᖃᑕᐅᔪᓕᒫᑦ ᐅᖃᖅᓯᒪᓚᐅᖅᐳᑦ 
ᑲᔪᓯᑎᑦᑎᓂᐊᕐᓂᕋᖅᑐᑎᒃ ᐃᓚᔮᕇᓂᑦ ᐊᒻᒪᓗ ᕿᒪᑦᑕᐅᓯᒪᔪᓂᑦ. ᑖᓐᓇ ᑎᑎᖅᑲᖅ ᐱᒋᐊᕈᐅᕗᖅ ᑲᑐᔾᔭᐅᓪᓗᓂ 
ᐱᕙᓪᓕᐊᑎᑕᐅᓯᒪᔪᓂᑦ ᐋᖅᑭᒃᓱᖅᑕᐅᓯᒪᓂᖓᓂ ᖃᓄᐃᒋᐊᕈᑕᐅᓂᐊᖅᑐᓄᑦ ᓄᖅᑲᖓᑎᑦᑎᔾᔪᑕᐅᔪᓄᑦ ᐊᒻᒪᓗ 
ᐱᓕᕆᐊᖑᓂᖏᓄᑦ ᐱᓂᕐᓗᑦᑕᐅᕙᑦᑐᑦ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ ᓂᕕᐊᖅᓯᐊᑦ ᓴᖅᑭᑕᐅᓚᐅᖅᑐᖅ 
ᓯᕗᓪᓕᖅᐹᖓᓂ ᑲᓇᑕᒥ ᐱᓕᕆᖃᑎᒌᑦᑐᑎᒃ ᑲᑎᒪᓂᖃᖅᑎᓪᓗᒋᑦ ᕕᕝᕗᐋᕆ 2015-ᒥ.  
 
ᓄᓇᖃᖅᑳᖅᓯᒪᔪᑦ ᑲᓇᑕᒥ ᑲᑎᒪᖃᑎᒌᑦᑎᓪᓗᒋᑦ ᐊᓯᐅᔨᔭᐅᓯᒪᔪᑦ ᐊᒻᒪᓗ ᐃᓄᐊᖅᑕᐅᓯᒪᔪᑦ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ 
ᓂᕕᐊᖅᓯᐊᑦ ᒥᒃᓵᓄᑦ 2015-ᒥ, ᑲᑎᒪᖃᑕᐅᔪᑦ ᐱᓇᓱᐊᕐᓂᐊᕐᓂᕋᓚᐅᖅᐳᑦ ᑲᑐᔾᔨᓗᑎᒃ ᐊᐅᓚᑦᑎᓗᑎᒃ ᑐᕌᖅᑐᒥᑦ ᐱᓪᓚᑦᑖᒥᑦ 
ᐊᒻᒪᓗ ᐃᓗᐃᒃᑲᕐᒥᑦ ᖃᓄᐃᒋᐊᕐᓂᕐᒧᑦ ᐸᕐᓇᐅᒻᒥᑦ ᓴᖅᑮᖁᓪᓗᒋᑦ ᑕᕝᕙᑲᐅᑎᒋᒥᑦ ᐊᒻᒪᓗ ᐊᑯᓂᐅᓂᐊᖅᑐᒃᑯᑦ ᓴᖅᑮᔪᓂᑦ.  
ᓯᕗᓪᓕᖅᐸᐅᔾᔭᐅᖁᔭᐅᔪᑦ ᓇᓗᓇᐃᖅᑕᐅᓚᐅᖅᑐᑦ 2016-ᒥ ᑲᓇᑕᒥ ᑲᑎᒪᓂᖃᖅᑎᓪᓗᒋᑦ ᐃᓗᐃᒃᑲᐅᒐᑎᒃ ᐅᕝᕙᓘᓐᓃᑦ 
ᐊᑐᓕᖁᔭᓪᓚᑦᑖᖑᒐᑐᒃ; ᑭᓯᐊᓂᓕ ᑐᓐᖓᕕᒋᔭᐅᔪᓐᓇᕐᓂᐊᖅᐳᑦ ᑲᔪᓰᓐᓇᕐᓂᐊᖅᑐᒃᑯᑦ ᐱᓕᕆᖃᑎᒌᒐᓱᐊᖅᑎᓪᓗᑕ 
ᐅᖃᐅᓯᕆᓗᑎᒍ ᐊᒻᒪᓗ ᓄᖅᑲᖓᑎᒐᓱᐊᕐᓗᑎᒍ ᓂᖓᖃᑦᑕᕐᓂᖅ ᓄᓇᖃᖅᑖᖅᓯᒪᔪᓂᑦ ᐊᕐᓇᓂᑦ ᐊᒻᒪᓗ ᓂᕕᐊᖅᓯᐊᓂᑦ.  

 
ᓴᖅᑭᐊᓚᐅᖅᑐᑦ 

 
2015 ᑲᓇᑕᒥ ᑲᑎᒪᓐᓇᖅ ᐊᓯᐅᔨᔭᐅᓯᒪᔪᑦ ᐊᒻᒪᓗ ᐃᓄᐊᖅᑕᐅᓯᒪᔪᑦ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ ᓂᕕᐊᖅᓯᐊᑦ  
ᒥᒃᓵᓄᑦ ᓴᖅᑭᐊᓚᐅᖅᑐᑦ:  

 
· ᐅᖅᓯᒪᓪᓗᑎᒃ ᐊᐃᑉᐸᖓᓂ ᑲᓇᑕᒥ ᑲᑎᒪᓂᖃᕐᓂᐊᕐᓂᕋᖅᑐᑎᒃ 2016-ᒥ 

 
· ᐱᕙᓪᓕᐊᑎᑕᐅᓂᖓ ᓄᖅᑲᖓᑎᑦᑎᒐᓱᐊᕐᓂᕐᒧᑦ ᐊᒻᒪᓗ ᐅᔾᔨᕈᓱᑦᑎᑦᑎᒐᓱᐊᕐᓂᕐᒧᑦ ᓴᖅᑭᔮᖅᑎᑕᐃᑦ  

 
· ᑲᓇᑕᒥ ᑎᑲᑎᒪᓂᖃᕐᓗᑎᒃ ᐸᓖᓯᒃᑯᓐᓄᑦ ᐊᒻᒪᓗ ᐃᖅᑲᖅᑐᐃᕕᒃᑯᓐᓄᑦ ᖃᓄᐃᒍᑕᐅᕙᑦᑐᑦ ᒥᒃᓵᓄᑦ 
 
 
 
 

 
  



 
 
ᐃᓚᐅᖃᑕᐅᓚᐅᖅᑐᑦ 2016-ᒥ ᑲᓇᑕᒥ ᑲᑎᒪᓂᖃᖅᑎᓪᓗᒋᑦ ᐊᖏᕈᑎᖃᓚᐅᖅᐳᑦ ᐱᓕᕆᖃᑎᖃᕐᓂᐊᕐᓂᕋᖅᑐᑎᒃ 
ᐃᓚᔮᕇᓂᑦ ᐊᒻᒪᓗ ᓄᓇᓕᒻᒥᐅᓂᑦ ᑲᑐᔾᔨᖃᑎᒌᓂᑦ ᐅᑯᓄᖓ:  
 
 

· ᑲᔪᓯᑎᑦᑎᓗᑎᒃ ᐊᐅᓚᑦᑎᖃᑎᒌᓐᓂᕐᒥᑦ ᐊᒻᒪᓗ ᖃᓄᐃᒋᐊᕈᑕᐅᔪᓄᑦ ᓄᖅᑲᖓᑎᑦᑎᒐᓱᐊᕐᓂᕐᒧᑦ ᐊᒻᒪᓗ 
ᐅᖃᐅᓯᖃᕐᓂᕐᒧᑦ ᐱᓂᕐᓗᒃᑕᐅᕙᑦᑐᓂᑦ ᓄᓇᖃᖅᑳᖅᓯᒪᔪᓂᑦ ᐊᕐᓇᓂᑦ ᐊᒻᒪᓗ ᓂᕕᐊᖅᓯᐊᓂᑦ ᑲᓇᑕᒥ 
ᐅᖃᓪᓚᐅᓯᖃᖅᑎᓪᓗᒋᑦ ᐊᓯᐅᔨᔭᐅᓯᒪᔪᑦ ᐊᒻᒪᓗ ᐃᓄᐊᖅᑕᐅᓯᒪᔪᑦ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ ᓂᕕᐊᖅᓯᐊᑦ 
ᒥᒃᓵᓄᑦ.  

 
· ᐱᒻᒪᕆᐅᓂᖓᓂᑦ ᑲᓇᑕᒥ ᖃᐅᔨᒋᐊᕈᑕᐅᔪᖅ ᐊᓯᐅᔨᔭᐅᓯᒪᔪᑦ ᐊᒻᒪᓗ ᐃᓄᐊᖅᑕᐅᓯᒪᔪᑦ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ 

ᐊᒻᒪᓗ ᓂᕕᐊᖅᓯᐊᑦ ᒐᕙᒪᑐᖃᒃᑯᓐᓄᑦ, ᑲᓇᑕᒥ ᐊᕕᑦᑐᖅᓯᒪᔪᓂ ᐊᒻᒪᓗ ᐅᑭᐅᖅᑕᖅᑐᒥ ᐊᕕᑦᑐᖅᓯᒪᔪᓂᑦ ᒐᕙᒪᒃᑯᑦ 
ᐱᓇᓱᐊᕐᓂᖃᖅᑐᑎᒃ ᐃᓚᐅᖃᐅᑦᑎᐊᕐᓗᑎᒃ ᐱᓕᕆᐊᖑᕙᓪᓕᐊᓂᖓᓂ.  

 
· ᐱᕈᖅᐹᓪᓕᕐᓗᑎᒃ ᒫᓐᓇᓕᓴᕐᓂᑦ ᓄᓇᖃᖅᑳᖅᓯᒪᔪᓄᑦ ᐱᓕᕆᑎᑕᐅᔪᓂᑦ ᐃᓚᓕᐅᔾᔭᐅᖁᓪᓗᒍ ᒐᕙᒪᑐᖃᒃᑯᑦ 

ᐃᒃᓯᕙᐅᑕᐅᑉ ᑐᖓᓕᕆᓗᓂᐅᒃ, ᐱᕕᒃᓴᖃᑦᑎᐊᕐᓗᑎ ᐊᓯᐅᔨᔭᐅᓯᒪᔪᑦ ᐊᒻᒪᓗ ᐃᓄᐊᖅᑕᐅᓯᒪᔪᑦ ᓄᓇᖃᖅᑳᖅᓯᒪᔪᑦ 
ᐊᕐᓇᐃᑦ ᐊᒻᒪᓗ ᓂᕕᐊᖅᓯᐊᑦ ᐱᓕᕆᐊᓄᑦ ᐃᓚᓕᐅᑎᓪᓗᒋᑦ ᑲᔪᓰᓐᓇᕐᓂᐊᖅᑐᒃᑯᑦ ᐱᓕᕆᖃᑎᒌᒐᓱᐊᖃᑦᑕᕐᓃᑦ, 
ᖃᐅᔨᓴᖃᑦᑕᕐᓃᑦ ᐱᓕᕆᐊᖑᕙᓪᓕᐊᓂᖓᓂ ᐊᒻᒪᓗ ᓇᓗᓇᐃᖅᓯᓗᑎᒃ ᓯᕗᓪᓕᐅᔾᔭᐅᖁᔭᐅᔪᓂᑦ 
ᖃᓄᐃᒋᐊᕈᑕᐅᖁᔭᐅᔪᓄᑦ, ᐃᓚᓕᐅᑎᓪᓗᒋᑦ ᒐᕙᒪᑐᖃᒃᑯᓐᓄᑦ/ᑲᓇᑕᒥ ᐊᕕᑦᑐᖅᓯᒪᔪᓄᑦ/ᐅᑭᐅᖅᑕᖅᑐᒥ 
ᐊᕕᑦᑐᖅᓯᒪᔪᓄᑦᒥᓂᔅᑕᐃᑦ.  

 
· ᐃᑲᔪᖅᓱᕐᓗᑎᒃ ᐱᕙᓪᓕᐊᑎᑕᐅᓂᖓᓂ ᓄᓇᖃᖅᑳᖅᓯᒪᔪᓄᑦ ᐊᐅᓚᑕᐅᔪᓂᑦ ᐃᓕᖅᑯᓯᑐᖃᓕᕆᓂᕐᒨᖓᔪᓂᑦ, 

ᐃᓚᐃᓐᓈᓐᖏᑦᑐᓂᒃ ᐊᒻᒪᓗ ᐊᔾᔨᒌᑎᑦᑎᔪᓂᑦ ᐊᕐᓇᓂᑦ/ᐊᖑᑎᓂᑦ ᐃᓕᓐᓂᐊᖅᑎᑦᑎᔾᔪᑕᐅᔪᓂᑦ ᑭᒃᑯᓕᒫᓄᑦ 
ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᓄᑦ, ᐸᓖᓯᒃᑯᓐᓄᑦ ᐊᒻᒪᓗ ᐃᖅᑲᖅᑐᐃᕕᓕᕆᔨᒃᑯᓐᓄᑦ ᐃᓚᓕᐅᔾᔭᐅᖁᓪᓗᒋᑦ ᐃᓗᓕᖏᑦ 
ᑕᐅᑐᒐᖃᓗᐊᖅᑐᑦ ᓄᓇᖃᖅᑳᖅᓯᒪᔪᑦ ᖃᓄᐃᖃᑦᑕᖅᓯᒪᓂᖏᓐᓂᑦ ᑕᐃᒪᓐᖓᓂᑦ, ᐊᑦᑐᐃᓂᖏᓐᓂᑦ ᒪᓕᒐᐃᑦ, 
ᒪᓕᒐᕐᔪᐊᑦ ᐊᒻᒪᓗ ᑕᐃᒃᓱᒪᓂ ᐊᒃᓱᕈᖅᑎᑕᒻᒪᕆᐅᓯᒪᓂᖏᓐᓂᑦ.  

 
· ᓴᖅᑮᓗᑎᒃ ᐊᒻᒪᓗ ᐱᓕᒻᒪᒃᓴᐃᓗᑎᒃ ᐊᔾᔨᒌᖑᔪᓂᑦ ᐱᓕᕆᔾᔪᓯᐅᓂᐊᖅᑐᓂᒃ ᖃᐅᔨᓴᕐᓂᕐᒧᑦ ᐱᓕᕆᐊᖑᒋᐊᓕᓐᓄᑦ 

ᐊᒻᒪᓗ ᓄᖅᑲᐅᒥᑎᑕᐅᒋᐊᓕᓐᓄᑦ ᐃᓅᓯᕐᒥᑦ-ᒪᑭᒪᒐᓱᐊᕐᓂᕐᒥᑦ ᐊᔾᔨᒌᓐᖏᓐᓂᐅᔪᓂᑦ ᓄᓇᖃᖅᑳᖅᓯᒪᔪᓄᑦ.  
 

· ᐱᓕᕆᖃᑎᖃᕐᓗᑎᒃ ᐋᖅᑮᒋᐊᖁᓪᓗᒋᑦ ᑐᓴᐅᒪᖃᑎᒌᓐᓂᐅᔪᓂᑦ ᐊᒻᒪᓗ ᐊᐅᓚᑦᑎᖃᑎᒌᓐᓂᐅᔪᓂᑦ ᓄᓇᖃᖅᑳᖅᓯᒪᔪᓄᑦ 
ᐃᓚᔮᕇᓄᑦ ᐊᒻᒪᓗ; ᓄᓇᓕᓐᓄᑦ; ᐱᓂᕐᓗᒃᑕᐅᓯᒪᔪᓄᑦ ᐱᔨᑦᓯᖅᑎᓄᑦ; ᐸᓖᓯᒃᑯᓐᓄᑦ; ᐃᖅᑲᖅᑐᐃᕕᓐᓂ 
ᐃᖅᑲᓇᐃᔭᖅᑎᓄᑦ; ᐊᕐᓇᐃᑦ ᑲᑐᔾᔨᖃᑎᒌᖏᓐᓄᑦ; ᓄᖅᑲᖓᑎᑦᑎᒐᓱᐊᖅᑐᓄᑦ ᓂᖓᖃᑦᑕᖅᑐᓂᑦ ᑲᑐᔾᔨᖃᑎᒌᓄᑦ; ᐊᒻᒪᓗ 
ᕿᒫᕕᓐᓂ ᐃᖅᑲᓇᐃᔭᖅᑎᓄᑦ.  

 
· ᐱᓕᒻᒪᒃᓴᐃᓗᑎᒃ ᐊᑐᓕᖁᔭᐅᔪᒥᑦ ᑲᓇᑕᓕᒫᕐᒥ ᐊᑐᖅᑕᐅᔪᒥᑦ ᓄᖅᑲᖓᑎᑦᑎᒐᓱᐊᕐᓂᕐᒧᑦ ᐊᒻᒪᓗ 

ᐅᔾᔨᕈᓱᑦᑎᑦᑎᒐᓱᐊᕐᓂᕐᒧᑦ ᑐᕌᖓᔪᓂᑦ ᐊᓯᔾᔨᖅᑕᐅᖁᓪᓗᒋᑦ ᑕᖅᑲᒃᑯᐊ ᐃᓱᒪᒋᔭᖏᑦ ᐊᒻᒪᓗ ᐃᓕᖅᑯᓯᕆᔭᖏᑦ 
ᐃᑲᔫᑎᖃᖁᓪᓗᒋᑦ ᓄᖅᑲᖅᑎᑕᐅᒐᓱᐊᖅᑐᒧᑦ ᓂᖓᖅᑕᐅᕙᓐᓂᖏᑦ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ 
ᓂᕕᐊᖅᓯᐊᑦ.  

 
 
 
 
 
 
 

  



ᓯᕗᓪᓕᐅᔾᔭᐅᖁᔭᐅᔪᑦ ᐱᓕᕆᐊᖑᓂᐊᖅᑐᓄᑦ: 
 

ᓄᖅᑲᖓᑎᑦᑎᒐᓱᐊᕐᓂᖅ ᐊᒻᒪᓗ ᐅᔾᔨᕈᓱᑦᑎᑦᑎᓂᖅ  
 

ᑕᒪᒃᑮᒃ ᐊᑐᖅᑕᐅᓗᑎᒃ ᓄᖅᑲᖓᑎᑦᑎᒐᓱᐊᕐᓂᑦ ᐊᒻᒪᓗ ᐅᔾᔨᕈᓱᑦᑎᑦᑎᓂᖅ ᐱᓕᕆᐊᖑᑎᓪᓗᒍ ᐃᓅᓯᕐᒥᑦ ᐊᒻᒪᓗ 
ᒪᑭᒪᒐᓱᐊᕐᓂᕐᒥᑦ ᐊᔾᔨᒌᑎᑦᑎᓐᖏᓐᓂᐅᔪᑦ ᓄᓇᖃᖅᑳᖅᓯᒪᔪᓄᑦ ᐱᔾᔪᑕᐅᓪᓗᐊᑕᖅᑐᓄᑦ ᐃᓚᓕᐅᑎᕗᑦ 
ᐱᓂᕐᓗᒍᑕᐅᓕᖅᐸᑦᑐᓂ ᓄᓇᖃᖅᑳᖅᓯᒪᔪᓂᑦ ᐊᕐᓇᓂᑦ. ᓄᖅᑲᖓᑎᑦᑎᒐᓱᐊᕐᓂᐊᖅᐸᑕ ᐱᓂᕐᓗᓐᓂᐅᕙᑦᑐᒥᑦ 
ᐊᕐᓇᓂᑦ ᓄᓇᖃᖅᑳᖅᓯᒪᔪᒥᑦ ᐋᖅᑭᒋᐊᕆᐊᖃᖅᐳᑦ ᐊᔾᔨᒌᑭᑦᑎᒋᐊᖃᕐᓂᕐᒥᑦ ᐊᑐᖅᑕᐅᕙᑦᑐᓂᑦ, ᓲᕐᓗ 
ᐋᓐᓂᐊᖅᑐᓕᕆᓂᕐᒥᑦ, ᐃᓕᓐᓂᐊᖅᑐᓕᕆᓂᕐᒥᑦ, ᒪᒥᓴᐃᓂᕐᒥᑦ ᐊᒻᒪᓗ ᐃᖅᑲᓇᐃᔭᖅᑎᑦᑎᓂᕐᒥᑦ, 
ᓄᓇᖃᖅᑳᖅᓯᒪᔪᓕᒫᓄᑦ, ᐊᒻᒪᓗ ᒫᓐᓇᑲᐅᑎᒋᐅᓂᖅᓴᖅ ᐱᓕᕆᐊᖑᒋᐊᓕᓐᓂᑦ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ 
ᐅᓗᕆᐊᓇᖅᑐᒦᓐᖏᓂᖅᓴᐅᖁᓪᓗᒋᑦ. ᓄᓇᖃᖅᑳᖅᓯᒪᔪᑦ ᐊᒻᒪᓗ ᐊᓯᐅᔨᔭᐅᓯᒪᔪᑦ ᐊᒻᒪᓗ ᐃᓄᐊᖅᑕᐅᓯᒪᔪᑦ 
ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ ᓂᕕᐊᖅᓯᐊᑦ, ᐊᒻᒪᓗ ᑲᔪᓯᑎᑦᑎᓗᑎᒃ ᐱᓕᕆᐊᓂᑦ ᐋᖅᑮᒐᓱᐊᕐᓂᕐᒥᑦ, 
ᑐᑭᓯᕚᓪᓕᖅᑎᑦᑎᖁᔨᓪᓗᑕ ᐱᓕᕆᐊᕆᒋᐊᓕᖏᓐᓂᑦ ᑲᓇᑕᒥᐅᓕᒫᑦ ᓄᖅᑲᖅᑎᑦᑎᒋᐊᖃᖅᑐᑕ ᑕᒪᑐᒥᖓ 
ᐱᓂᕐᓗᓐᓂᐅᕙᑦᑐᒥᑦ. ᐱᕈᖅᐸᓪᓕᐊᑎᑦᑎᓗᑕ ᐱᓕᕆᐊᖏᓐᓂᑦ ᓄᓇᖃᖅᑳᖅᓯᒪᔪᑦ ᑲᑎᒪᓐᓇᖓᓂ, ᑲᓇᑕᒥ 
ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᑲᑎᒪᓐᓇᖏᓐᓂᑦ, ᓄᓇᖃᖅᑳᖅᓯᒪᔪᓕᕆᔨᑦ ᐱᓕᕆᑎᑕᐅᔪᑦ, ᐊᒻᒪᓗ 
ᐃᓕᓐᓂᐊᕆᐊᖃᑦᑕᖅᑐᕕᓂᕐᓂᑦ ᒪᒥᓴᐃᓂᖅ, ᐊᒻᒪᓗ ᐊᓯᖏᑦ ᐱᓇᓱᐊᕐᓂᖏᑦ ᒐᕙᒪᑐᖃᒃᑯᑦ, ᑲᓇᑕᒥ 
ᐊᕕᑦᑐᖅᓯᒪᔪᓂᑦ ᐊᒻᒪᓗ ᓄᓇᓕᒻᒥᐅᑎᒍᑦ, ᐊᑖᓂ ᑎᑎᕋᑦᓯᒪᔪᑦ ᐃᓱᒪᒃᓴᖅᓯᐅᕈᑕᐅᓂᐊᖅᐳᑦ ᓄᓇᓕᓐᓂ 
ᓯᕗᓪᓕᐅᔾᔭᐅᖁᔭᐅᓪᓗᑎᒃ:  

 
ᐱᐅᓯᕚᓪᓕᖅᑎᑦᑎᓂᖅ ᐅᓗᕆᐊᓇᖅᑐᒦᑦᑕᐃᓕᔾᔪᑕᐅᔪᓂᑦ ᓄᓇᖃᖅᑳᖅᓯᒪᔪᓄᑦ ᐊᕐᓇᓄᑦ ᐊᒻᒪᓗ ᓂᕕᐊᖅᓯᐊᓄᑦ  

 
1. ᐋᖅᑮᒋᐊᕐᓂᖅ ᐃᓕᖅᑯᓯᑐᖃᕐᓄᑦ ᑐᕌᖓᔪᓂᑦ ᐃᑲᔪᕈᑕᐅᕙᑦᑐᓂᒃ ᐱᓂᕐᓗᒍᑕᐅᔪᓂᑦ ᐃᓚᔮᕇᓄᑦ ᐊᒻᒪᓗ 

ᐊᐃᑉᐸᕇᓄᑦ  
ᐃᓗᐃᒃᑲᒃᑯᑦ ᒪᑭᒪᐃᓂᖅ, ᖃᓄᐃᓐᖏᑦᑎᐊᕋᓱᐊᕐᓂᖅ ᐊᒻᒪᓗ ᐅᑎᖅᑎᑦᑎᓂᖅ ᐱᓂᕐᓗᒍᑕᐅᓯᒪᔪᓂᑦ ᐋᖅᑮᓂᖅ 
ᐱᒻᒪᕆᐅᕗᑦ ᐃᓕᖅᑯᓯᑐᖃᒃᑰᖓᓪᓗᑎᒃ ᐊᑐᖅᑕᐅᔪᓐᓇᖅᑐᑦ ᐱᓕᕆᐊᖃᖅᑎᓪᓗᒋᑦ ᐊᒃᓱᕈᕐᓇᖅᑐᒻᒪᕆᒻᒥᑦ, 
ᐃᓱᒪᒥᒍᑦ ᐋᓐᓂᐊᖅᑐᓄᑦ ᐊᒻᒪᓗ ᐊᔪᓕᖅᓯᒪᔪᓄᑦ ᐊᒃᓱᕈᕈᑕᐅᕙᑦᑐᓄᑦ ᓄᓇᖃᖅᑳᖅᓯᒪᔪᓄᑦ ᐃᓚᒌᓄᑦ 
ᐊᑐᓚᐅᖅᑐᓄᑦ ᐃᓕᖅᑯᓯᑐᖃᕐᓂᑦ ᐊᓯᔾᔩᒐᓱᐊᖅᑎᓪᓗᒋᑦ, ᐃᓚᓕᐅᑎᓪᓗᒍ ᐃᓕᓐᓂᐊᕐᕕᓐᓂᑦ 
ᓇᔪᕐᕕᐅᕙᓚᐅᖅᑐᓂᑦ ᖃᓄᐃᓕᐅᖅᑕᐅᔪᕕᓃᑦ, ᐊᒻᒪᓗ ᐅᕕᓂᖃᑎᒌᓐᖏᑦᑐᓂᑦ ᐊᔾᔨᒌᑎᑦᑎᓐᖏᓐᓂᖅ. 

 
2. ᐋᖅᑮᒋᐊᕐᓗᑎᒃ ᐊᑐᐃᓐᓇᐅᑎᑕᐅᔪᓂᑦ ᑐᐊᕕᕐᓇᖅᑐᓂᑦ ᐊᒻᒪᓗ ᕿᒫᕕᓐᓂᑦ, ᐱᓗᐊᖅᑐᒥ 

ᐅᖓᓯᑦᑐᓃᓐᓂᖅᓴᐃᑦ ᐊᒻᒪᓗ ᓄᓇᓕᕋᓛᖑᓂᖅᓴᐃᑦ. ᑐᐊᕕᕐᓇᖅᑐᖃᖅᑎᓪᓗᒍ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ 
ᓴᐳᔾᔭᐅᒋᐊᖃᖅᐳᑦ ᐃᑲᔪᖅᓱᖅᑕᐅᓗᑎᒃ ᓄᓇᓕᖏᓐᓂᑦ ᖃᓂᓐᓂᖅᓴᓂᑦ.  

 
3. ᐱᕙᓪᓕᐊᑎᑦᑎᓗᑎᒃ ᐸᕐᓇᐅᒻᒥᑦ ᐃᓚᓕᐅᔾᔨᔪᓂᑦ ᐊᖑᑎᓕᒫᓂᑦ ᐊᒻᒪᓗ ᓄᑲᑉᐱᐊᓂᑦ 

ᐱᓕᕆᐊᖃᖅᑎᓪᓗᒋᑦ ᓄᖅᑲᖓᑎᑦᑎᒐᓱᐊᕐᓂᕐᒥᑦ ᐱᓂᕐᓗᑦᑕᐅᕙᑦᑐᓂᑦ ᓄᓇᖃᖅᑳᖅᓯᒪᔪᓂᑦ ᐊᕐᓇᓂᑦ ᐊᒻᒪᓗ 
ᓂᕕᐊᖅᓯᐊᓂᑦ.  

 
 

ᑐᓴᐅᒪᑎᑦᑎᕚᓪᓕᕐᓂᖅ 
 

4.  ᐱᓕᒻᒪᒃᓴᐃᓗᑎᒃ ᑕᓇᑕᓕᒫᕐᒥ ᓄᖅᑲᖓᑎᑦᑎᒐᓱᐊᕐᓂᕐᒥᑦ ᐊᒻᒪᓗ ᑐᓴᐅᒪᑎᑦᑎᓂᕐᒥᑦ ᑕᐅᑐᒐᖃᕐᓗᑎᒃ  
ᐊᓯᔾᔩᖁᓪᓗᒋᑦ ᑕᖅᑲᒃᑯᐊ ᐃᓱᒪᒋᔭᖏᓐᓂᑦ ᐊᒻᒪᓗ ᐃᓕᖅᑯᓯᖏᓐᓂᑦ ᐃᑲᔪᖁᓪᓗᒋᑦ 
ᓄᖅᑲᖅᑎᑦᑎᒐᓱᐊᖅᑎᓪᓗᑕ ᐱᓂᕐᓗᑦᑕᐅᕙᑦᑐᓂᑦ ᐊᕐᓇᓂᑦ ᐊᒻᒪᓗ ᓂᕕᐊᖅᓯᐊᓂᑦ.  
 



5. ᑐᕌᖓᑎᑕᐅᓗᑎᒃ ᐊᑐᖅᑕᐅᔪᓐᖅᑐᑦ ᒐᕙᒪᒃᑯᓐᓃᓐᖔᖅᑐᑦ ᓄᓇᖃᖅᑳᖅᓯᒪᔪᓄᑦ ᐊᕐᓇᓄᑦ 
ᐱᓕᕆᐊᖃᓗᐊᕐᓗᑎᒃ ᓄᖅᑲᖓᑎᑦᑎᒐᓱᐊᕐᓂᕐᒥᑦ ᐊᒻᒪᓗ ᓄᖅᑲᖅᑎᑦᑎᓂᕐᒥᑦ ᐱᓂᕐᓗᑦᑕᐅᕙᑦᑐᓂᑦ 
ᓄᓇᖃᖅᑳᖅᓯᒪᔪᓂᑦ ᐊᕐᓇᓂᑦ ᐊᒻᒪᓗ ᓂᕕᐊᖅᓯᐊᓂᑦ ᐊᒻᒪᓗ ᐃᑲᔪᖅᓱᕐᓗᒋᑦ ᐱᓕᕆᐊᖑᔪᑦ 
ᐊᓯᐅᔨᔭᐅᓯᒪᔪᑦ ᐊᒻᒪᓗ ᐃᓄᐊᖅᑕᐅᓯᒪᔪᑦ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ ᓂᕕᐊᖅᓯᐊᑦ 
ᐃᓚᔮᖏᓐᓄᑦ, ᓴᓐᖏᓕᖅᐹᓪᓕᖁᓪᓗᒋᑦ ᐊᑦᑐᐊᖃᑎᒌᓐᓂᖏᑦ ᒐᕙᒪᒃᑯᑦ, ᓄᓇᖃᖅᑳᖅᓯᒪᔪᓄᑦ 
ᑲᑐᔾᔨᖃᑎᓯᒌᑦ ᐊᒻᒪᓗ ᐃᓚᔮᕇᑦ. 

 
6. ᐃᑲᔪᖅᓱᕐᓗᒋᑦ ᐱᕙᓪᓕᐊᑎᑕᐅᓂᖏᑦ ᓄᓇᖃᖅᑳᖅᓯᒪᔪᑦ ᐃᓕᖅᑯᓯᑐᖃᖏᒍᑦ ᓈᒻᒪᑦᑐᑦ ᐊᒻᒪᓗ 

ᐃᓚᐃᓐᓈᓐᖏᑦᑐᑦ ᐅᕕᓂᖃᑎᒌᓐᖏᑦᑐᓂᒃ ᐃᓕᓐᓂᐊᕈᑎᒃᓴᐃᑦ ᑭᒃᑯᓕᒫᓄᑦ ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᑐᓄᑦ ᓇᓂᑐᐃᓐᓇᖅ ᒐᕙᒪᐅᔪᓂᑦ, ᐸᓖᓯᒃᑯᓐᓂᑦ ᐊᒻᒪᓗ ᐃᖅᑲᑦᑐᐃᕕᓕᕆᔨᒃᑯᓐᓂᑦ 
ᐃᖅᑲᓇᐃᔭᖅᑐᑦ ᐃᓚᓕᐅᔾᔭᐅᖁᓪᓗᒋᑦ ᑕᐅᑐᑦᑕᐅᓗᑎᒃ ᓄᓇᖃᖅᑳᖅᓯᒪᔪᑦ ᖃᓄᐃᑕᐅᖃᑦᑕᖅᓯᒪᓂᖏᑦ, 
ᐊᑦᑐᐃᓂᖏᑦ ᒪᓕᒐᕐᓂᑦ, ᒪᓕᒐᕐᔪᐊᕐᓂᑦ ᐊᒻᒪᓗ ᑕᐃᒪᒃᓱᒪᓂ ᐊᒃᓱᕈᖅᑎᑕᐅᖃᑦᑕᖅᓯᒪᓂᖏᑦ. 

 
ᐋᖅᑮᖃᑎᒌᓐᓂᖅ 

 
 
7. ᐱᓕᕆᖃᑎᒌᓪᓗᑎᒃ ᐱᓕᒻᒪᒃᓴᐃᑎᓪᓗᒋᑦ ᐊᑐᓕᖁᔭᐅᔪᓂᑦ ᐃᓕᓐᓂᐊᕆᐊᖃᑦᑕᖅᑐᕕᓂᕐᓄᑦ ᒪᒥᓴᐃᓂᕐᒧᑦ 

ᑲᑎᒪᔩᑦ. ᐋᖅᑮᖃᑎᒌᒐᓱᐊᕐᓂᖅ ᐱᒻᒪᕆᐅᕗᖅ ᑕᒪᒃᑮᓐᓄᑦ ᓄᖅᑲᖓᑎᑦᑎᒐᓱᐊᕐᓂᕐᒧᑦ ᐊᒻᒪᓗ 
ᐱᓕᕆᐊᖃᕐᓂᕐᒧᑦ ᐱᓂᕐᓗᑦᑕᐅᓯᒪᔪᓂᑦ ᓄᓇᖃᖅᑳᖅᓯᒪᔪᓂᑦ ᐊᕐᓇᓂᑦ ᐊᒻᒪᓗ ᓂᕕᐊᖅᓯᐊᓂᑦ, 
ᑲᔪᓯᑎᑦᑎᑎᓪᓗᑕ ᐋᖅᑮᒐᓱᐊᖅᑐᑕ ᐃᓅᖃᑎᒌᓐᓂᕐᒥᑦ ᐅᑉᐱᕆᖃᑦᑕᐅᑎᑦᑎᐊᕐᓗᑎᒃ ᑕᒪᑭ ᐃᓄᓕᒫᑦ ᐊᒻᒪᓗ 
ᓄᓇᖅᑲᑎᒌᑦ ᑲᓇᑕᒥ.  

 
8. ᐃᑲᔪᖅᓱᕐᓂᖅ ᓄᑖᓂᑦ ᐊᒻᒪᓗ ᐱᑕᖃᕇᖅᑐᓂᑦ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᑲᑎᒪᔨᖏᓐᓂᑦ 

ᐊᒻᒪᓗ/ᐅᕝᕙᓘᓐᓃᑦ ᑲᑐᔾᔨᖃᑎᒌᖏᓐᓂᑦ, ᓇᒻᒥᓂᖅ ᓄᓇᓖᑦ ᐊᒡᒍᖅᓯᒪᔪᓂᑦ, 
ᓴᓐᖏᓕᖅᐹᓪᓕᖅᑎᖁᓪᓗᒋᑦ ᐊᔪᓐᖏᓐᓂᖏᑦ ᐊᒻᒪᓗ ᐅᖃᐅᔾᔨᒋᐊᕈᑎᓕᐅᕐᓗᑎᒃ ᐊᑐᐊᒐᓕᐅᕐᓗᑎᓪᓗ 
ᒐᕙᒪᒃᑯᓐᓄᑦ ᖃᓄᖅ ᐋᖅᑮᖏᐊᕈᓐᓇᕐᒪᖔᑕ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᒪᑭᒪᒐᓱᐊᕈᑎᒃᓴᖏᓐᓄᑦ, 
ᐃᓚᓕᐅᑎᓪᓗᒍ ᐅᓗᕆᐊᓇᖅᑐᒦᑦᑕᐅᓕᑎᑦᑎᓂᖅ ᐊᒻᒪᓗ ᓄᖅᑲᖅᑎᑦᑎᓂᖅ ᐱᓂᕐᓗᓐᓂᐅᕙᑦᑐᓂᑦ.  

 
ᐅᖃᐅᓯᖃᕐᓂᖅ ᐃᓅᓯᓕᕆᓂᕐᒥᑦ ᐊᒻᒪᓗ ᒪᑭᒪᒐᓱᐊᓂᕐᒥᑦ ᐊᔾᔨᒌᑎᑦᑎᓐᖏᓐᓂᐅᔪᒥᑦ  

 
 
9. ᐋᖅᑮᒋᐊᕐᓗᑎᒃ ᐃᓅᓯᕐᒥ ᐱᔾᔪᑕᐅᔪᑦ ᐋᓐᓂᐊᖅᑐᓕᕆᔭᐅᓂᖏᓐᓄᑦ ᓄᓇᖃᖅᑳᖅᓯᒪᔪᑦ. ᑕᒪᓐᓇ 

ᐃᑲᔪᖅᓱᖅᑕᐅᓂᐊᖅᐳᖅ ᐋᖅᑮᒋᐊᕐᓗᑎᒃ ᐊᑐᐃᓐᓇᐅᑎᑕᐅᔪᓂᑦ: ᐃᓕᓐᓂᐊᖅᑐᓕᕆᓂᕐᒧᑦ ᐊᒻᒪᓗ 
ᐃᓕᓐᓂᐊᕋᒃᓴᓄᑦ ᐊᑐᐃᓐᓇᐅᔪᑦ; ᐅᓗᕿᐊᓇᓐᖏᑦᑐᓂᑦ ᐊᒻᒪᓗ ᐊᑭᑐᓗᐊᓐᖏᑦᑐᓂᑦ ᐃᓪᓗᓂᑦ ᐊᖏᕐᕋᓂᑦ; 
ᐸᐃᕕᕕᓐᓂᑦ ᐊᒻᒪᓗ ᐱᔨᑦᓯᕋᐅᑎᓂᑦ; ᐱᓕᕆᐊᓂᑦ ᐃᑲᔪᖅᓱᖅᑐᓂᑦ ᐊᓈᓇᒋᔭᐅᔪᓄᑦ/ᐊᑖᑕᒋᔭᐅᔪᓄᑦ, 
ᕿᑐᕐᖓᕆᔭᐅᔪᓄᑦ ᒪᒃᑯᑦᑐᓄᑦ ᐊᒻᒪᓗ ᐃᓚᔮᕇᓄᑦ; ᐊᒻᒪᓗ ᐋᓐᓂᐊᖅᑐᓕᕆᓂᖅ ᐃᓚᓕᐅᑎᓪᓗᒍ 
ᐃᓱᒪᒥᒎᖅᑐᑦ ᐊᒻᒪᓗ ᐊᔪᓕᖅᓯᒪᔪᓄᑦ ᓱᕐᕋᓴᖅᑐᓄᑦ ᐱᔨᑦᓯᕈᑏᑦ. ᐋᖅᑭᒋᐊᖅᑕᐅᓗᑎᒃ ᑕᒪᒃᑯᐊ 
ᐊᑐᐃᓐᓇᐅᑎᑕᐅᔪᑦ ᐱᔨᑦᓯᕋᐅᑏᑦ ᓄᓇᖃᖅᑳᖅᓯᒪᔪᓕᒫᓄᑦ ᐋᖅᑮᒋᐊᕈᑕᐅᔪᓐᓇᕐᒪᑕ ᐃᓅᓯᖏᓐᓄᑦ ᐊᒻᒪᓗ 
ᒪᑭᒪᒐᓱᐊᕐᓂᖏᓐᓄᑦ, ᓴᖅᑮᓂᐊᖅᑐᓂ ᐊᑯᓂᐅᓂᐊᖅᑐᒃᑯᑦ ᓄᖅᑲᖅᐹᓪᓕᕈᑕᐅᓗᓂ ᓄᓇᖃᖅᑳᖅᓯᒪᔪᑦ 
ᐊᕐᓇᐃᑦ ᐊᔾᔨᒌᑦᑎᑕᐅᓐᖏᓐᓂᖏᑦ ᐊᒻᒪᓗ ᓂᖓᖅᑕᐅᓂᖅᓴᐅᕙᓐᓂᖏᑦ.  

 
10. ᓴᖅᑮᓗᑎᒃ ᐊᒻᒪᓗ ᐱᓕᒻᒪᒃᓴᐃᓗᑎᒃ ᐊᑐᖅᑕᐅᒃᑲᒧᑦᑐᓂᑦ ᖃᐅᔨᓴᖅᑎᓪᓗᒋᑦ ᑐᕌᖓᔪᓂᑦ 

ᓄᖅᑲᐅᒥᑎᑦᑎᒐᓱᐊᕐᓂᕐᒥᑦ ᐃᓅᓯᕐᒥ ᐊᒻᒪᓗ ᒪᑭᒪᒐᓱᐊᕐᓂᒃᑯᑦ ᐊᔾᔨᒌᓐᖏᑦᑎᑕᐅᕙᓐᓂᖏᓐᓂᑦ 
ᓄᓇᖃᖅᑳᖅᓯᒪᔪᑦ.  

 
 
 



  
 

ᓄᓇᓕᓐᓂᑦ ᐅᓗᕆᐊᓇᓐᖏᑦᑐᒦᑎᑦᑎᓂᖅ 
 

ᐱᕙᓪᓕᐊᑎᑦᑎᓂᖅ ᐅᓗᕆᐊᓇᖅᑐᒦᑦᑕᐃᓕᑎᑦᑎᓂᕐᒧᑦ ᐸᕐᓇᐅᑎᓂᑦ ᑐᕌᖓᔪᓂᑦᐊᔾᔨᐅᓐᖏᑦᑐᓄᑦ 
ᐃᓕᖅᑯᓯᑐᖃᕐᒧᑦ, ᐃᓕᖅᑯᓯᕐᒧᑦ ᐊᒻᒪᓗ ᐃᓅᓯᕐᒥ ᒪᑭᒪᒐᓱᐊᕈᑕᐅᒋᐊᓕᓐᓄᑦ ᐊᒻᒪᓗ ᖃᓄᐃᓐᓂᓪᓚᑦᑖᖑᔪᓂᑦ 
ᓄᓇᖃᖅᑳᖅᓯᒪᔪᑦ ᓄᓇᓕᖁᖏᓐᓂᑦ, ᑲᑐᔾᔨᖃᑎᒌᓂᑦ ᐊᒻᒪᓗ ᑭᒃᑯᑐᐃᓐᓇᕐᓂᑦ ᐱᒻᒪᕆᐅᒋᔭᐅᓪᓗᓂ 
ᐱᓕᕆᐊᖑᒋᐊᖃᖅᑐᓂ ᐊᒻᒪᓗ ᓄᖅᑲᖓᑎᑕᐅᒐᓱᐊᕆᐊᖃᖅᑐᓂ ᐱᓂᕐᓗᖃᑦᑕᕐᓂᖅ ᓄᓇᖃᖅᑳᖅᓯᒪᔪᓂᑦ 
ᐊᕐᓇᓂᑦ ᐊᒻᒪᓗ ᓂᕕᐊᖅᓯᐊᓂᑦ. ᑕᒪᓐᓇ ᐃᓚᖃᕋᔭᖅᐳᖅ ᐃᑲᔪᖅᓱᕐᓂᕐᒧᑦ ᐸᕐᓇᐅᓯᐅᕐᓂᕐᒥᑦ 
ᐊᑑᑎᖃᖅᑐᓂᒃᓄᖅᑲᖓᑎᑦᑎᒐᓱᐊᕐᓂᕐᒧᑦ ᐊᒻᒪᓗ ᐱᓕᕆᐊᖑᕙᑦᑐᓄᑦ ᐱᓂᕐᓗᑦᑕᐅᔪᓄᑦ ᓄᓇᖃᖅᑳᖅᓯᒪᔪᓄᑦ 
ᐊᕐᓇᓄᑦ ᐊᒻᒪᓗ ᓂᕕᐊᖅᓯᐊᓄᑦ. ᐱᕈᖅᐹᓪᓕᖅᑎᑦᑎᓗᑎᒃ ᐱᓕᕆᐊᕆᓯᔭᖏᓐᓂᑦ ᓯᕗᓪᓕᖅᐹᖓᓂ ᑲᓇᑕᒥ 
ᑲᑎᒪᓂᖃᖅᑎᓪᓗᒋᑦ, ᐊᑖᓂ ᖃᓄᐃᒋᐊᖁᔭᐃᑦ ᐃᓱᒪᖅᓴᖅᓯᐅᕈᑕᐅᓂᐊᖅᐳᑦ ᓄᓇᓖᑦ ᐊᕕᑦᑐᖅᓯᒪᔪᑎᒍᑦ 
ᓯᕗᓪᓕᐅᔾᔭᐅᖁᔭᐅᔪᓃᓐᖔᕐᓗᑎᒃ ᐋᖅᑮᒋᐊᕈᑕᐅᓂᐊᖅᑐᑦ ᓄᓇᓖᑦ ᐅᓗᕆᐊᓇᖅᑐᒦᖁᓇᒋᑦ ᖃᓄᐃᒋᐊᕈᑕᐅᔪᓄᑦ 
ᓄᓇᖃᖅᑳᖅᓯᒪᔪᓄᑦ, ᐃᓚᔮᕇᓄᑦ ᐊᒻᒪᓗ ᓄᓇᓕᓐᓄᑦ:  

 
 
11. ᐃᑲᔪᖅᓱᕐᓂᖅ ᐱᕙᓪᓕᐊᑎᑕᐅᓂᖓᓂ ᓄᓇᓕᓐᓂ ᐅᓗᕆᐊᓇᓐᖏᑦᑐᒦᑎᑦᑎᓂᕐᒧᑦ ᐸᕐᓇᐅᒻᒥᑦ 

ᐃᑲᔫᑕᐅᓂᐊᖅᑐᒥᑦ ᓇᓗᓇᐃᖅᓱᐃᑎᓪᓗᒋᑦ ᐅᓗᕆᐊᓇᕐᓂᖏᓐᓂᑦ ᐊᑐᓕᕈᑕᐅᕙᑦᑐᓂᑦ ᐱᕋᔭᓐᓂᕐᒧᑦ 
ᐊᒻᒪᓗ ᐱᓂᕐᓗᒃᓯᓂᕐᒧᑦ, ᐱᕈᖅᐹᓪᓕᕆᐊᕐᓗᑎᒃ ᐊᑐᕐᓗᑎᒃ ᓄᓇᓕᓐᓂ ᐃᑲᔪᖅᓲᑕᐅᔪᓂᑦ 
ᐊᑐᐃᓐᓇᐅᒌᖅᑐᓂᒃ, ᐊᒻᒪᓗ ᓇᓗᓇᐃᖅᓯᓗᑎᒃ ᐃᓚᑰᓂᖏᓂᑦ ᐱᓕᕆᐊᖃᖅᑎᓪᓗᒋᑦ 
ᐅᓗᕆᐊᓇᕈᓐᓇᖅᑐᓂᒃ. ᑕᒪᓐᓇ ᐱᓕᕆᐊᖑᒐᔭᖅᐳᖅ ᐱᓕᕆᖃᑎᒌᓐᓕᒃᑯᑦ ᓄᓇᖃᖅᑳᖅᓯᒪᔪᑦ 
ᓄᓇᓕᖏᓐᓂᑦ, ᓄᓇᓕᓐᓂᑦ, ᐅᖓᓯᑦᑐᒥᐅᓂᑦ, ᓄᓇᓕᕋᓛᓂᑦ ᐊᒻᒪᓗ ᒥᑭᓐᓂᖅᓴᓂᑦ ᓄᓇᓕᓐᓂᑦ, 
ᓄᓇᖃᖅᑳᖅᓯᒪᔪᓄᑦ, ᑲᓇᑕᒥ ᐊᕕᑦᑐᖅᓯᒪᔪᓄᑦ ᐅᑭᐅᖅᑕᖅᑐᒥᓗ ᐊᕕᖅᑐᖅᓯᒪᔪᓄᑦ ᒐᕙᒪᓄᑦ ᐊᒻᒪᓗ 
ᒐᕙᒪᑐᖃᒃᑯᓐᓄᓪᓗ. 

 
12.  ᐊᖏᓪᓕᒋᐊᕐᓗᒋᑦ ᓄᓇᖃᖅᑳᖅᓯᒪᔪᓄᑦ ᒪᒥᓴᕐᕖᑦ ᐊᒻᒪᓗ ᐃᓗᐃᒃᑲᐅᔪᒃᑯᑦ ᒪᒥᓴᕐᓂᕐᒧᑦ ᐱᓕᕆᐊᑦ, 

ᐃᓚᓕᐅᑎᓪᓗᒋᑦ ᑭᖑᕐᖓᒍᑦ ᐃᑲᔪᖅᑕᐅᒋᐊᖃᖅᑐᓄᑦ ᐱᓕᕆᐊᑦ ᑐᕌᖓᓗᑎᒃ ᐊᒻᒪᓗ 
ᐃᓱᒪᒋᔭᖃᑦᑎᐊᕐᓗᑎᒃ ᐊᑐᖅᓯᒪᓂᖏᓐᓂᑦ ᐊᒻᒪᓗ ᒪᒥᓴᐃᔾᔪᓯᖏᓐᓂᑦ ᓄᓇᖃᖅᑳᖅᓯᒪᔪᑦ. ᑕᒪᓐᓇ 
ᐊᑐᖅᑕᐅᔪᓐᓇᖅᑐᖅ ᐃᓚᓕᐅᔾᔨᒐᔭᖅᐳᖅ ᐃᑲᔪᖅᓱᕐᓂᐅᔪᓂᑦ ᓄᓇᓕᒻᒥᐅᑎᒍᑦ ᐊᒻᒪᓗ ᐃᒻᒥᒎᖅᑐᒃᑯᑦ, 
ᐃᓚᓕᐅᑎᓪᓗᒋᑦ ᐱᓕᕆᐊᖑᓂᖏᑦ ᑭᖑᕚᕇᓄᑦ ᐊᑦᑐᐃᓂᐅᓯᒪᔪᑦ ᐃᓕᓐᓂᐊᕆᐊᖅᑎᑕᐅᖃᑦᑕᓚᐅᖅᑐᓄᑦ.  

 
13. ᑲᔪᓯᑎᑦᑎᓗᑎᒃ ᑲᑐᔾᔨᓪᓗᑎᒃ ᐱᓕᕆᖃᑎᒌᒐᓱᐊᕐᓂᖏᓐᓂᑦ ᖃᑦᑏᓐᓇᕈᕆᐊᖅᑕᐅᖁᓪᓗᒋᑦ ᐊᒥᓲᓂᖏᑦ 

ᓄᓇᖃᖅᑳᖅᓯᒪᔪᑦ ᓱᕈᓰᑦ ᑲᒪᒋᔭᐅᒋᐊᓖᑦ, ᐊᒻᒪᓗ ᓴᖅᑭᔮᖅᑎᑦᑎᓗᑎᒃ ᐱᐅᓂᖅᓴᒃᑯᑦ, ᖃᐅᔨᓴᖅᑕᐅᔪᒃᑯᑦ 
ᐊᒻᒪᓗ ᐃᓕᖅᑯᓯᑐᖃᕐᒧᑦ ᑐᕌᖓᓂᖅᓴᒃᑯᑦ ᑲᒪᑦᑎᐊᕐᓂᕐᒥᑦ ᑕᐃᒃᑯᓂᖓ ᓱᕈᓯᕐᓂᑦ ᑎᒍᐊᓐᖑᐊᕆᔭᐅᕙᑦᑐᓂᑦ 
ᐃᓄᓕᕆᔨᒃᑯᑎᒍᑦ ᐱᓯᒪᔭᐅᔪᓂᑦ.  

 
14. ᐱᐅᓯᕚᓪᓕᖅᑎᑕᐅᓗᑎᒃ ᓄᓇᓕᒻᒥᐅᑎᒎᖅᑐᑦ ᐃᑲᔪᖅᓱᕈᑏᑦ ᓄᓇᖃᖅᑳᖅᓯᒪᔪᑦ 

ᐊᓈᓇᒃᑯᖏᓐᓄᑦ/ᐊᑖᑕᒃᑯᖏᓐᓄᑦ, ᕿᑐᕐᖓᖏᓐᓄᑦ ᐊᒻᒪᓗ ᐃᓚᔮᖏᓐᓄᑦ (ᓲᕐᓗ ᐊᖓᔪᖅᑳᖑᓂᕐᒧᑦ 
ᓱᖁᓯᕐᓄᑦ, ᓱᕈᓯᕐᓂᑦ ᑲᒪᑦᑎᐊᕐᓂᕐᒧᑦ, ᑕᖃᐃᖅᓯᕈᓐᓇᕐᓂᕐᒧᑦ, ᓂᕿᑦᑎᐊᕙᓕᕆᓂᕐᒧᑦ ᐊᒻᒪᓗ ᓇᒻᒥᓂᖅ 
ᑲᒪᑦᑎᐊᕈᓐᓇᕐᓂᕐᒧᑦ). ᒐᕙᒪᑐᖃᒃᑯᑦ/ᑲᓇᑕᒥ ᐊᕕᑦᑐᖅᓯᒪᔪᑦ/ᐅᑭᐅᖅᑕᖅᑐᒥ ᐊᕕᑦᑐᖅᓯᒪᔪᑦ 
ᐱᓕᕆᖃᑎᖃᕈᓐᓇᖅᐳᑦ ᓄᓇᖃᖅᑳᖅᓯᒪᔪᑦ ᓄᓇᓕᖏᓐᓂᑦ, ᐃᓚᓕᐅᔾᔭᐅᓗᑎᒃ ᓄᓇᓖᑦ, ᐅᖓᓯᑦᑐᒥᐅᑦ, 
ᓄᓇᓕᕋᓛᑦ ᐊᒻᒪᓗ ᓄᓇᓕᕋᓛᖑᓂᖅᓴᐃᑦ, ᖃᐅᔨᓴᕐᓗᑎᒃ ᐊᑐᐃᓐᓇᐅᓂᖏᓐᓂᑦ ᐊᒻᒪᓗ ᐱᐅᓂᖏᓐᓂᑦ 
ᓄᓇᓕᒻᒥᐅᑎᒎᖅᑐᑦ ᐃᑲᔪᖅᓱᕈᑏᑦ ᓱᕈᓯᓕᓐᓄᑦ ᐊᖓᔪᖅᑳᓄᑦ, ᓱᕈᓯᕐᓄᑦ ᐊᒻᒪᓗ ᐃᓚᔮᕇᓄᑦ ᐊᒻᒪᓗ 
ᐱᓕᕆᐊᖃᕐᓗᑎᒃ ᐃᓚᑰᓂᖏᓐᓂᑦ ᓇᓗᓇᐃᖅᑕᐅᓯᒪᔪᓂᑦ.  



 
 
 
15. ᐋᖅᑮᒋᐊᕐᓗᑎᒃ ᑲᑐᔾᔨᔪᒃᑯᑦ ᐃᓚᐃᓐᓈᓐᖏᑦᑐᒃᑯᑦ ᑕᕝᕙᓪᓚᑦᑖᑦ ᐱᔨᑦᓯᖅᑏᑦ ᐃᑲᔪᖅᓱᖅᑎᐅᓪᓗᑎᒃ 

ᓄᓇᖃᖅᑳᖅᓯᒪᔪᓄᑦ ᐃᑲᔪᖅᑕᐅᒋᐊᓕᓐᓄᑦ ᖃᓄᐃᑕᕕᓂᕐᓄᑦ ᐊᒻᒪᓗ ᐊᔭᐅᖅᓱᐃᓗᑎᑦ 
ᐃᖅᑲᓇᐃᔭᓕᖅᑎᑦᑎᖁᓪᓗᒋᑦ ᐃᖅᑲᓇᐃᔭᐃᓐᓇᖅᑎᑦᑎᒐᓱᐊᕐᓗᑎᓪᓗ ᓄᓇᖃᖅᑳᖅᓯᒪᔪᓂᑦ 
ᐃᖅᑲᓇᐃᔭᖅᑎᓂᑦ ᑕᒪᒃᑯᓄᖓ ᐱᔨᑦᓯᖅᑎᐅᓂᐊᖅᑐᓂᒃ.  

 
ᐃᓕᖅᑯᓯᑐᖃᕐᓅᖓᓂᖅᓴᒃᑯᑦ ᐸᓖᓯᓕᕆᔭᐅᕙᓪᓗᑎᒃ ᐊᒻᒪᓗ ᐃᖅᑲᖅᑐᐃᕕᓕᕆᔭᐅᕙᓪᓗᑎᒃ  

 
ᐊᑐᖅᑕᐅᔪᓐᓇᖅᑐᑦ ᐱᓕᕆᔾᔪᑕᐅᓗᑎᒃ ᐱᓂᕐᓗᒃᓯᖃᑦᑕᕐᓂᕐᒧᑦ ᓄᓇᖃᖅᑳᖅᓯᒪᔪᓂᑦ ᐊᕐᓇᓂᑦ ᐊᒻᒪᓗ 
ᓂᕕᐊᖅᓯᐊᓂᑦ ᐱᑕᖃᐅᖅᐳᑦ ᓇᐅᒃᑯᑐᐃᓐᓇᖅ ᐃᖅᑲᖅᑐᐃᕕᓕᕆᓂᕐᒥᑦ ᐊᒻᒪᓗ ᐊᑦᑐᐊᖃᑎᖃᖅᑐᑎ 
ᐊᓯᖏᓐᓂᑦ ᐃᖅᑲᖅᑐᐃᕕᓕᕆᕕᓐᓂᑦ. ᐊᒥᓱᑲᓪᓚᐃᑦ ᐅᓂᒃᑳᓕᐊᑦ ᐱᒻᒪᕆᐅᓯᒪᕗᑦ ᖃᓄᖅ 
ᐃᖅᑲᖅᑐᐃᕕᓕᕆᓂᖅ ᐱᓕᕆᐊᖑᓯᒪᒻᒪᖔᖅ ᐱᓂᕐᓗᑦᑕᐅᓯᒪᔪᓄᑦ ᓄᓇᖃᖅᑳᖅᓯᒪᔪᓄᑦ ᐊᕐᓇᓄᑦ ᐊᒻᒪᓗ 
ᓂᕕᐊᖅᓯᐊᓄᑦ. ᐱᕈᖅᐸᓪᓕᐊᓪᓗᑎᒃ ᐱᓕᕆᐊᕆᓯᒪᔭᖏᓐᓂᑦ ᓄᓇᖃᖅᑳᖅᓯᒪᔪᓄᑦ ᐱᓕᕆᐊᖑᔪᓄᑦ ᑲᑎᒪᔪᓄᑦ, 
ᐱᓕᕆᐊᖑᓯᒪᔪᓂᑦ ᒐᕙᒪᑐᖃᒃᑯᓐᓄᑦ/ᑲᓇᑕᒥ ᐊᕕᑦᑐᖅᓯᒪᔪᓄᑦ/ᐅᑭᐅᖅᑕᖅᑐᒥ ᐊᕕᑦᑐᖅᓯᒪᔪᓄᑦ 
ᐃᖅᑲᖅᑐᐃᕕᓕᕆᕕᓐᓄᑦ ᒥᓂᔅᑕᓄᑦ, ᐊᒻᒪᓗ ᑐᓴᐅᒪᑎᑕᐅᓗᑎᒃ ᓴᖅᑭᐊᓚᐅᖅᑐᓂᑦ 2016 ᐃᖅᑲᖅᑐᐃᕕᒻᒥ 
ᐃᖅᑲᓇᐃᔭᖅᑏᑦ ᑲᑎᒪᓐᓇᖓᓂ, ᐊᑖᓂ ᖃᓄᐃᒐᐊᕈᐅᖁᔭᐃᑦ ᐃᓱᒪᒃᓴᖅᓯᐅᕈᑕᐅᓂᐊᖅᐳᑦᖅ ᓄᓇᓖᑦ 
ᐊᒡᒍᖅᓯᒪᔪᑎᒍᑦ ᓯᕗᓪᓕᐅᔾᔭᐅᖁᔭᐅᔪᓄᑦ ᐋᖅᑮᒋᐊᖁᓪᓗᒋᑦ ᐸᓖᓯᓕᕆᔾᔪᓯᐅᕙᑦᑐᑦ ᐊᒻᒪᓗ 
ᐃᖅᑲᖅᑐᐃᕕᓕᕆᔾᔪᓯᐅᕙᑦᑐᑦ ᓄᓇᖃᖅᑳᖅᓯᒪᔪᓄᑦ, ᐃᓚᔮᕇᓄᑦ ᐊᒻᒪᓗ ᓄᓇᓕᓐᓄᑦ: 

 
16. ᐋᖅᑮᒋᐊᕐᓗᑎᒃ ᐱᓂᕐᓗᑦᑕᐅᓯᒪᔪᑦ ᐱᔨᑦᓯᕈᑏᑦ ᐊᑐᐃᓐᓇᐅᔪᑦ ᐱᓂᕐᓗᑦᑕᐅᕙᑦᑐᑦ ᓄᓇᖃᖅᑳᖅᓯᒪᔪᑦ 

ᐊᕐᓇᐃᑦ ᐊᒻᒪᓗ ᓂᕕᐊᖅᓯᐊᑦ ᐃᓚᔮᖏᑦ “ᐃᓕᖅᑯᓯᑐᖃᖏᒍᑦ ᐅᓗᕆᐊᓇᖅᑐᒦᖁᓇᒋᑦ”, ᐊᒻᒪᓗ 
ᐊᑦᑐᐊᖓᑎᓪᓗᒋᑦ ᑕᒪᒃᑯᐊ ᐱᔨᑦᓯᕐᓃᑦ ᓄᓇᓕᒻᒥᐅᑎᒎᖅᑐᒃᑯᑦ ᐃᖅᑲᖅᑐᐃᕕᓕᕆᔨᒃᑯᑦ ᐊᒻᒪᓗ ᒪᒥᓴᐃᓂᒃᑯᑦ, 
ᐊᑐᐃᓐᓇᐅᑉᐸᑕ. ᑕᒪᓐᓇ ᑐᑭᖃᕋᔭᖅᐳᖅ ᖃᐅᔨᒪᒋᐊᕐᓗᑎᒃ ᐱᕐᓗᑦᑕᐅᕙᑦᑐᓄᑦ ᐱᔨᑦᓯᕈᑏᑦ 
ᐅᑉᐱᕐᓂᓕᕆᓂᕐᒨᖓᓗᑎᒃ, ᐃᓅᓯᓕᕆᓂᕐᒧᑦ ᐊᒻᒪᓗ ᐃᑉᐱᓐᓂᐊᔭᐅᔪᓄᑦ ᐅᓗᕆᐊᓇᓐᖏᑦᑐᒃᑯᑦ, ᐊᒻᒪᓗ 
ᑎᒥᒧᑦ ᐅᓗᕆᐊᓇᓐᖏᑦᑐᒃᑯᑦ ᓄᓇᖃᖅᑳᖅᓯᒪᔪᓄᑦ. ᐃᓕᖅᑯᓯᑐᖃᕐᒥᑦ ᐅᓗᕆᐊᓇᓐᖏᑦᑐᒦᑎᑦᑎᓂᖅ 
ᑕᐅᑐᒐᖃᓗᐊᖅᐳᖅ ᐊᖏᖃᑎᒌᒍᑕᐅᔪᒃᑯᑦ ᐃᓱᒪᒋᔭᖃᑦᑎᐊᕐᓂᕐᒥᑦ, ᐅᑉᐱᕈᓱᑦᑎᐊᕐᓂᕐᒥᑦ ᐊᒻᒪᓗ ᑲᑐᔾᔨᓂᕐᒥᑦ 
ᖃᓄᐃᑕᐅᖃᑦᑕᖅᓯᒪᓂᖏᓐᓂᑦ ᓄᓇᖃᖅᑳᖅᓯᒪᔪᑦ.  

 
17. ᐃᑲᔪᖅᓱᕐᓗᑎᒃ ᐱᕙᓪᓕᐊᑎᑕᐅᓂᖓᓂ ᓄᓇᓕᓐᓂ ᐱᓕᕆᖃᑎᒌᓐᓂᕐᒧᑦ ᐸᕐᓇᐅᑏᑦ 

ᑐᓴᐅᒪᖃᑎᒌᑦᑎᐊᖁᓪᓗᒋᑦ ᓄᓇᖃᖅᑳᖅᓯᒪᔪᑦ ᓄᓇᓕᖏᑦ ᐊᒻᒪᓗ ᐸᓖᓯᒃᑯᑦ, ᐃᖅᑲᖅᑐᐃᕕᓕᕆᔨᒃᑯᑦ 
ᐊᓯᖏᓪᓗ ᑲᑐᔾᔨᖃᑎᒌᑦ ᐋᖅᑭᒃᓱᐃᑎᓪᓗᒋᑦ ᐊᒻᒪᓗ ᐱᕙᓪᓕᐊᑎᑦᑎᑎᓪᓗᒋᑦ ᒪᓕᒐᕐᓂᑦ, ᐱᓕᕆᐊᓂᑦ ᐊᒻᒪᓗ 
ᐱᔨᑦᓯᕈᑎᓂᑦ ᐊᑦᑐᐃᓂᖃᕋᔭᖅᑐᓂᑦ ᓄᓇᖃᖅᑳᖅᓯᒪᔪᓂᑦ ᐊᕐᓇᓂᑦ ᐊᒻᒪᓗ ᓂᕕᐊᖅᓯᐊᓂᑦ.  

 
18. ᐱᔭᖏᖅᓴᐃᓗᑎᒃ ᐃᓚᐃᓐᓈᓐᖏᑦᑐᒥᑦ ᐊᒻᒪᓗ ᖃᑭᒪᑦᑎᐊᖅᑐᓂᒃ ᐊᑐᖅᑕᐅᔪᓐᓇᖅᑐᓂᒃ 

ᓄᓇᖃᖅᑳᖅᓯᒪᔪᓄᑦ ᐸᓖᓯᓕᕆᔾᔪᑕᐅᔪᓂᑦ ᓄᓇᖃᖅᑳᖅᓯᒪᔪᓄᑦ ᐸᓖᓯᓕᕆᓂᕐᒧᑦ ᐱᓕᕆᐊᒃᑯᑦ. 
  
19. ᕿᒥᕐᕈᓗᑎᒃ ᐊᒻᒪᓗ ᐋᖅᑮᒋᐊᕐᓗᑎᒃ, ᐱᓕᕆᖃᑎᖃᕐᓗᑎᒃ ᓄᓇᖃᖅᑳᖅᓯᒪᔪᑦ ᑲᑐᔾᔨᖃᑕᐅᔪᓄᑦ, 

ᑕᒻᒪᖅᓯᒪᓐᖏᑦᑐᓂᑦ ᐊᒻᒪᓗ ᐊᑦᑕᑎᒋᔭᐅᔪᓐᓇᑦᑎᐊᖅᑐᓂᑦ ᓄᐊᑕᐅᓯᒪᔪᓂᑦ ᑎᑎᖅᑲᖃᕐᓗᑎᒃ ᐊᒻᒪᓗ 
ᖃᕋᓴᐅᔭᒃᑰᖅᑐᖃᕐᓗᑎᒃ ᓄᓇᓕᒻᒥᐅᑎᒍᑦ ᐊᒻᒪᓗ ᐊᒡᒍᖅᓯᒪᔪᑎᒍᑦ ᖃᐅᔨᒪᔭᐅᒋᐊᖁᓪᓗᒋᑦ 
ᐱᑕᖃᖅᐸᓐᓂᖏᓐᓂᑦ ᐱᓂᕐᓗᖃᑦᑕᕐᓂᕐᒥᑦ ᐊᑭᕋᖅᑐᖅᑐᑦ ᓄᓇᖃᖅᑲᖅᓯᒪᔪᓂᑦ (ᓄᓇᖃᖅᖅᓯᒪᔪᑦ 
ᓇᓂᒥᐅᑕᐅᒐᓗᐊᖅᐸᑕ, ᐊᓪᓚᐃᑦ, ᐃᓄᐃᑦ) ᐊᕐᓇᐃᑦ ᐊᒻᒪᓗ ᓂᕕᐊᖅᓯᐊᑦ, ᐃᓚᓕᐅᑎᓪᓗᒋᑦ 
ᐊᓯᐅᔨᔭᐅᓯᒪᔪᑦ ᐊᒻᒪᓗ ᐃᓄᐊᖅᑕᐅᓯᒪᔪᑦ ᐊᕐᓇᐃᑦ ᐊᒻᒪᓗ ᓂᕕᐊᖅᓯᐊᑦ.  

 



20. ᖃᐅᔨᓴᖅᑕᐃᓐᓇᐅᓗᑎᒃ ᐊᑐᓕᖁᔭᐅᔪᓕᒫᑦ ᑕᐃᑲᓐᖓᑦ 2016-ᒥ ᐃᖅᑲᖅᑐᐃᕕᓕᕆᔩᑦ 
ᑲᑎᒪᓐᓇᖓᓐᓃᓐᖔᓚᐅᖅᑐᑦ, ᐊᒻᒪᓗ ᑲᔪᓯᑎᑦᑎᓗᑎᒃ ᐱᓕᕆᖃᑎᒌᓐᓂᖏᓐᓂᑦ ᐋᖅᑮᒋᐊᖁᓪᓗᒋᑦ 
ᑐᓴᐅᒪᖃᑎᒌᒍᑎᓂᑦ ᐊᒻᒪᓗ ᐱᓕᕆᖃᑎᒌᒍᑎᖏᓐᓂᑦ ᓄᓇᖃᖅᑳᖅᓯᒪᒧᑦ ᐃᓚᔮᕇᑦ ᐊᒻᒪᓗ ᓄᓇᓖᑦ, 
ᐱᓂᕐᓗᑦᑕᐅᓯᒪᒧᓄᑦ ᐱᔨᑦᓯᕈᑏᑦ, ᐸᓖᓯᓕᕆᓃᑦ, ᐃᖅᑲᖅᑐᖅᑕᐅᒋᐊᓕᓐᓂᑦ ᐃᖅᑲᖅᑐᐃᔩᑦ ᐊᒻᒪᓗ ᐊᓯᖏᑦ 
ᐃᖅᑲᖅᑐᐃᕕᓕᕆᓂᕐᒧᑦ ᐃᖅᑲᓇᐃᔭᖅᑎᒻᒪᕇᑦ.  

 
ᖃᓄᐃᖃᑦᑕᖅᓯᒪᓂᖏᑦ: 

 
ᐃᓚᓕᐅᔾᔭᐅᓪᓗᓂ ᓯᕗᓪᓕᖅᐹᖓᓂ ᐅᖃᓪᒪᖃᑎᒌᑦᑎᓪᓗᒋᑦ ᑲᑎᒪᓐᓇᕐᒥ ᐊᖏᖃᑎᒌᓚᐅᖅᐳᑦ 
ᖃᓄᐃᒋᐊᕆᐊᖃᕐᓂᖏᓐᓂᑦ ᑐᐊᕕᕐᓇᖅᑐᒃᑯᑦ ᐊᒻᒪᓗ ᐊᒃᓱᕈᕆᐊᒃᑲᓐᓂᕆᐊᖃᖅᑐᒃ ᖃᐅᔨᓴᕐᓗᑎᒃ 
ᐱᕙᓪᓕᐊᓂᑦᑎᓐᓂᑦ ᖃᐅᔨᒪᒐᓱᐊᖅᓯᓐᓈᕐᓗᑎᒃ ᖃᓄᓕᒫᖅ ᐱᔪᓐᓇᕐᓂᖏᒍᑦ ᐱᓇᓱᐊᕐᒪᑕ ᐅᓗᕆᐊᓇᖅᑐᒦᖁᓇᒋᑦ 
ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ ᓂᕕᐊᖅᓯᐊᑦ. ᑲᓇᑕᒥ ᑲᑎᒪᓐᓇᐅᔪᖅ ᐱᓕᕆᖃᑎᒌᓐᓂᕐᒧᑦ ᐊᔾᔨᐅᓐᖏᑦᑐᒥᑦ 
ᓴᖅᑮᓯᒪᕗᖅ ᒐᕙᒪᑐᖃᒃᑯᓐᓄᑦ, ᑲᓇᑕᒥ ᐊᕕᑦᑐᖅᓯᒪᔪᓂᑦ ᐅᑭᐅᖅᑕᖅᑐᒥ ᐊᕕᖅᑐᖅᓯᒪᔪᓂᑦ ᐊᒻᒪᓗ 
ᓄᓇᖃᖅᑳᖅᓯᒪᔪᓄᑦ ᒐᕙᒪᐅᔪᓂᑦ ᐊᒻᒪᓗ ᑲᑐᔾᔨᖃᑎᒌᓂᑦ ᑲᑎᖃᑎᖃᖅᑐᑎᒃ ᐃᓚᔮᕇᓂᑦ ᐊᒻᒪᓗ ᓇᓪᓕᒋᔨᖏᓐᓂᑦ 
ᑕᐃᒃᑯᐊ ᐃᓄᐊᖅᑕᐅᓯᒪᔪᑦ ᐊᒻᒪᓗ ᐊᓯᐅᔨᔭᐅᓯᒪᔪᑦ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ ᓂᕕᐊᖅᓯᐊᑦ ᑲᔪᓯᖁᓪᓗᒋᑦ 
ᐊᐅᓚᑕᐅᑦᑎᐊᖅᑐᒃᑯᑦ, ᓄᖅᑲᖓᑎᑦᑎᔾᔪᑕᐅᔪᓐᓇᖅᑐᒃᑯᑦ ᐊᒻᒪᓗ ᐋᖅᑮᔾᔪᑕᐅᔪᓐᓇᖅᑐᒃᑯ.ᑦ  
 
ᐱᓇᓱᐊᕐᓂᖏᑦ ᑲᓇᑕᒥ ᑲᑎᒪᓐᓇᐅᔪᓂᑦ ᐅᑯᐊᖑᕗᑦ:  
 

1.  ᑲᔪᓯᓗᑎᒃᑎᑎᕋᖅᑕᐅᓂᖏᓐᓂᑦ ᓇᐅᒃᑯᑐᐃᓐᓇᖅ ᒐᕙᒪᐅᔪᓂᑦ, ᓄᓇᖃᖅᑳᖅᓯᒪᔪᑦ 
ᑭᒡᒐᖅᑐᖅᑎᖏᓐᓄᑦ ᐊᒻᒪᓗ ᐃᓚᔮᕇᓄᑦ ᐱᓕᕆᐊᖑᑦᑎᐊᖁᓪᓗᒍ ᑐᐊᕕᕐᓇᖅᑐᖅ 
ᐱᓂᕐᓗᑦᑕᐅᓯᒪᔪᓄᑦ ᓄᓇᖃᖅᑳᖅᓯᒪᒧᓄᑦ ᐊᕐᓇᓄᑦ ᐊᒻᒪᓗ ᓂᕕᐊᖅᓯᐊᓄᑦ.  

2.  ᓇᓗᓇᐃᖅᑕᐅᓗᑎᒃ ᐊᑐᖅᑕᐅᒍᓐᓇᖅᑐᑦ ᐊᒻᒪᓗ ᑲᑎᑎᖅᑕᐅᓯᒪᔪᑦ 
ᑲᔪᓯᒋᐊᖅᑎᑕᐅᔪᓐᓇᕐᓂᖏᑦ, ᐃᓚᓕᐅᑎᓪᓗᒋᑦ ᑲᔪᓰᓐᓇᖅᑐᒃᑯᑦ ᐃᓚᐅᖃᑕᐅᓂᖏᑦ 
ᓄᓇᖃᖅᑳᖅᓯᒪᔪᑦ, ᐃᓚᔮᖏᑦ ᐊᒻᒪᓗ ᓄᓇᓖᑦ ᓄᖅᑲᐅᒥᑎᑦᑎᖁᓪᓗᒋᑦ ᐊᒻᒪᓗ 
ᓄᖅᑲᖅᑎᑦᑎᖁᓪᓗᒋᑦ ᖃᓄᑐᐃᓐᓇᖅ ᐱᓂᕐᓗᓐᓂᐅᕙᑦᑐᓂᑦ. 

 
 
 
ᐅᖃᖅᓯᒪᒻᒪᑦ 2014-ᒥ ᒐᕙᒪᑐᖃᒃᑯᑦ ᐱᓕᕆᐊᒃᓴᓄᑦ ᐸᕐᓇᐅᑎᖓᓂ ᐱᓕᕆᐊᖑᔪᓄᑦ ᐃᓚᔮᕇᑦ 
ᐱᓂᕐᓗᖃᑦᑕᖅᑐᓄᑦ ᐊᒻᒪᓗ ᐱᓂᕐᓗᑦᑐᒻᒪᕆᒃᑯᑦ ᐱᕋᔭᑕᐅᕙᓐᓂᖏᓐᓄᑦ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ 
ᓂᕕᐊᖅᓯᐊᑦ “…ᑲᑐᔾᔨᖃᑎᒌᒥᑦ ᐅᕝᕙᓘᓐᓃᑦ ᓇᓕᐊᓐᓂᑐᐃᓐᓇᖅ ᒐᕙᒪᐅᔪᒥᑦ ᓇᒻᒥᓂᖅ 
ᓄᖅᑲᖅᑎᑦᑎᔪᖃᕈᓐᓇᓐᖏᓚᖅ ᑕᒪᑐᒥᖓ ᐱᓂᕐᓗᓐᓂᐅᕙᑦᑐᒥᑦ ᑕᒪᓐᓇ ᐱᓕᕆᐊᖑᒋᐊᖃᖅᐳᖅ 
ᑲᑐᔾᔭᐅᓗᓂ ᒐᕙᒪᑐᖃᒃᑯᓐᓄᑦ, ᑲᓇᑕᒥ ᐊᕕᑦᑐᖅᓯᒪᔪᓄᑦ ᐊᒻᒪᓗ ᐅᑭᐅᖅᑕᖅᑐᒥ ᐊᕕᑦᑐᖅᓯᒪᔪᓄᑦ ᐊᒻᒪᓗ 
ᓯᕗᓕᖅᑎᖏᑎᒍᑦ ᓄᓇᖃᖅᑳᖅᓯᒪᔪᑦ ᓄᓇᓕᓐᓂ ᐊᒻᒪᓗ ᑲᑐᔾᔨᖃᑎᒌᓂᑦ.” 
 
ᑕᒪᓐᓇ ᑲᔪᓯᑎᒋᐊᕈᓐᓇᖁᓪᓗᒍ ᐊᒻᒪᓗ ᐱᓕᕆᓗᑎᒃ ᑲᑐᔾᔨᖃᑎᒌᓐᓂᒃᑯᑦ, ᐊᑖᓂ ᐱᖓᓱᑦ 
ᓯᕗᓪᓕᐅᔾᔭᐅᖁᔭᐅᓯᒪᒧᑦ ᓇᓗᓇᐃᖅᑕᐅᓯᒪᕗᑦ ᐅᖃᐅᓯᐅᓂᐊᕐᓗᑎᒃ ᑲᓇᑕᒥ ᐱᓕᕆᖃᑎᒌᑦᑎᓪᓗᒋᑦ 
ᐅᖃᐅᓯᖃᖅᑐᑎᒃ ᐊᒥᓱᒻᒪᕆᐅᓂᖏᓐᓂᑦ ᐊᓯᐅᔨᔭᐅᓯᒪᔪᑦ ᐊᒻᒪᓗ ᐃᓄᐊᖅᑕᐅᓯᒪᔪᑦ ᓄᓇᖃᖅᑳᖅᓯᒪᔪᑦ 
ᐊᕐᓇᐃᑦ ᐊᒻᒪᓗ ᓂᕕᐊᖅᓯᐊᑦ:  
 
 



1.  ᓄᖅᑲᖓᑎᑦᑎᒐᓱᐊᕐᓂ ᐊᒻᒪᓗ ᐅᔾᔨᕈᓱᑦᑎᑦᑎᓂᖅ 
2. ᓄᓇᓕᓐᓂᑦ ᐅᓗᕆᐊᓇᓐᖏᑦᑐᒦᑎᑦᑎᓂᖅ 
3. ᐸᓖᓯᒃᑯᑦ ᐱᓕᕆᓂᖏᑦ ᐊᒻᒪᓗ ᐃᖅᑲᖅᑐᐃᕕᒃᑯᑦ ᖃᓄᐃᓐᓂᕆᕙᑦᑕᖏᑦ 

 
 

  ᑐᑦᑕᕐᕕᐅᔪᓄᑦ ᐊᑐᐊᒐᐅᑦ 
 
ᐃᓚᐅᖃᑕᐅᔪᑦ ᑲᓇᑕᐅᒥ ᑲᑎᖃᑎᒌᓐᓇᕐᒥ ᐅᑉᐱᕈᓱᑉᐳᑦ ᐱᒻᒪᕆᐅᒋᐊᖓ ᑐᑦᑕᕐᕕᖃᖅᐊᑦ ᑕᒪᑐᒧᖓ 
ᐋᖅᑭᒃᓱᖅᓯᒪᔪᒧᑦ ᐊᖏᕈᑎᖃᕐᓂᖅ ᐋᖅᑭᒃᓱᖅᑕᐅᓯᒪᔪᓂᑦ ᐊᑐᐊᒐᓪᓗᐊᑕᕐᓂᑦ ᐊᑐᖅᑕᐅᓂᐊᖅᑐᓂᒃ ᖃᓄᖅ 
ᐱᓕᕆᖃᑎᒌᓐᓂᐊᕐᒪᖔᑕ ᓄᖅᑲᖓᑎᑦᑎᒐᓱᐊᕐᓗᑎᒃ ᐊᒻᒪᓗ ᐱᓕᕆᐊᖃᕐᓗᑎᒃ ᐱᓂᕐᓗᑦᑕᐅᕙᑦᑐᓂᑦ 
ᓄᓇᖃᖅᑳᖅᓯᒪᔪᓂᑦ ᐊᕐᓇᓂᑦ ᐊᒻᒪᓗ ᓂᕕᐊᖅᓯᐊᓂᑦ. ᐃᓚᐅᖃᑕᐅᔪᑦ ᑲᓇᑕᒥ ᑲᑎᒪᓐᓇᕐᒥ ᐱᓕᕆᖃᑎᒌᑦᑐᓄᑦ 
ᐅᑯᓂᖓ ᐊᑐᐊᒐᕐᓂᑦ ᓴᖅᑮᓚᐅᖅᐳᑦ:  

 
ᑭᒃᑯᓕᒫᓄᑦ ᐱᔪᓐᓇᐅᑏᑦ: ᐱᓂᕐᓗᖃᑦᑕᕐᓂᖅ ᓄᓇᖃᖅᑳᖅᓯᒪᔪᓂᑦ ᐊᕐᓇᓂᑦ ᐊᒻᒪᓗ ᓂᕕᐊᖅᓯᐊᓂᑦ 
ᐱᔾᔪᑎᖃᖅᐳᖅ ᐊᒥᓱᓂᑦ ᐃᓄᓕᒪᔪᑦ ᐱᔪᓐᓇᐅᑎᖏᑦ ᐃᓚᓕᐅᑎᓪᓗᒍ ᐃᓅᔪᓐᓇᕐᓂᕐᒧᑦ, 
ᐅᓗᕆᐊᓇᖅᑐᒦᓐᖏᓐᓂᕐᒧᑦ, ᐊᔾᔨᒌᑎᑦᑎᓂᕐᒧᑦ ᐊᒻᒪᓗ ᐱᓂᕐᓗᑦᑕᐅᓐᖏᓐᓂᕐᒧᑦ.  

 
ᑲᑐᔾᔨᓂᖅ ᐱᓕᕆᐊᒃᓴᓂᑦ: ᓄᖅᑲᖓᑎᑦᑎᒐᓱᐊᕐᓂᖅ ᐊᒻᒪᓗ ᐱᓕᕆᐊᖃᕐᓂᖅ ᐱᓂᕐᓗᑦᑕᐅᕙᓐᓂᖏᓐᓂᑦ 
ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ ᓂᕕᐊᖅᓯᐊᑦ ᑲᑐᔾᔨᐅᒋᐊᖃᖅᐳᖅ ᐱᓕᕆᐊᖑᓂᖓ, ᑲᑐᔾᔨᓂᒃᑯᑦ 
ᐱᓕᕆᓇᓱᐊᕐᓗᑎᒃ ᓇᐅᒃᑯᑐᐃᓐᓇᖅ ᒐᕙᒪᒃᑯᑎᒍᑦ ᐊᒻᒪᓗ ᓄᓇᓕᒻᒥᐅᑎᒍᑦ.  

 
ᓄᓇᓕᒻᒥᐅᑎᒎᖅᑐᑦ ᐋᖅᑮᔾᔪᑏᑦ: ᐋᖅᑮᔾᔪᑕᐅᔪᓐᓇᖅᑐᑦ ᓄᖅᑲᖓᑎᑦᑎᒐᓱᐊᖅᑐᓄᑦ ᐊᒻᒪᓗ ᓄᖅᑲᖅᑕᐅᖁᓪᓗᒍ 
ᐱᓂᕐᓗᓐᓂᐅᕙᑦᑐᖅ ᓄᓇᖃᖅᑳᖅᓯᒪᔪᓂᑦ ᐊᕐᓇᓂᑦ ᐊᒻᒪᓗ ᓂᕕᐊᖅᓯᐊᓂᑦ ᓄᓇᓕᒻᒥᐅᑎᒎᕆᐊᖃᖅᐳᖅ 
ᐊᐅᓚᑕᐅᓗᓂᓗ ᓄᓇᓕᓐᓄᑦ, ᐃᓕᑕᕆᔭᐅᓪᓗᑎᒃ ᐊᔾᔨᒌᓐᖏᑦᑑᑎᒻᒪᕆᐅᓂᖏᑦ ᓄᓇᓕᓐᓂ ᖃᓄᐃᓐᓂᐅᔪᑦ, ᐊᒻᒪᓗ 
ᓈᒻᒪᒃᑯᒃᑯᑦ ᐃᑲᔪᖅᓱᕐᓗᑎᒃ ᐱᕈᖅᐹᓪᓕᖅᑎᑦᑎᔾᔪᑕᐅᔪᑦ ᓄᓇᓕᒻᒥᐅᑎᒍᑦ ᐊᑐᖅᑕᐅᔪᓐᓇᖅᑐᑦ.  
 
ᑕᐅᑐᒐᖃᕐᓂᖅ ᒪᒥᓴᕐᓂᕐᒥᑦ: ᐱᓕᕆᐊᖃᕐᓂᖅ ᐊᑭᕋᖅᑐᖅᑐᑎᒃ ᐱᓂᕐᓗᑦᑕᐅᕙᑦᑐᓂᑦ ᓄᓇᖃᖅᑳᖅᓯᒪᔪᓂᑦ 
ᐊᕐᓇᓂᑦ ᐊᒻᒪᓗ ᓂᕕᐊᖅᓯᐊᓂᑦ ᓇᓗᓇᐃᖅᓯᕗᖅ ᐱᑕᖃᕆᐊᖃᕐᓂᖓᓂ ᐋᖅᑮᒋᐊᕈᑕᐅᔪᓐᓇᖅᑐᑦ ᐊᐃᑉᐸᕇᓄᑦ 
ᒪᓕᑦᑐᑎᒃ ᐃᓱᒪᒋᔭᖃᑦᑎᐊᕐᓂᕐᒥᑦ ᐊᒻᒪᓗ ᑐᑭᓯᐊᑦᑎᐊᕐᓂᕐᒥᑦ ᓄᓇᖃᖅᑳᖅᓯᒪᔪᓂᑦ ᐊᒻᒪᓗ ᐊᓯᖏᓐᓂᑦ 
ᑲᓇᑕᒥᐅᓂᑦ ᐊᒻᒪᓗ ᐱᑕᖃᕆᐊᖃᕐᓂᖓ ᐃᓗᐃᒃᑲᒃᑯᑦ ᐃᑲᔪᖅᓱᖅᑕᐅᓗᑎᒃ ᒪᒥᓴᐃᓂᕐᒧᑦ ᑭᒃᑯᑐᐃᓐᓇᕐᓄᑦ ᐊᒻᒪᓗ 
ᓄᓇᓕᓐᓄᑦ.  

 
ᑲᑎᑎᕆᓂᖅ ᑕᐅᑐᒐᐅᔪᓂᑦ: ᓄᓇᖃᖅᑳᖅᓯᒪᔪᑦ ᑲᑐᔾᔨᖃᑎᒌᒋᐊᖃᖅᐳᑦ ᐱᕙᓪᓕᐊᑎᑦᑎᓗᑎᒃ ᐊᒻᒪᓗ 
ᐱᓕᒻᒪᒃᓴᐃᓗᑎᒃ ᖃᓄᐃᒍᑕᐅᖁᔭᐅᔪᓄᑦ ᐱᓕᕆᐊᖃᖅᑎᓪᓗᒋᑦ ᓄᖅᑲᖓᑎᑦᑎᒐᓱᐊᕐᓂᕐᒥᑦ ᐱᓂᕐᓗᑦᑕᐅᕙᑦᑐᓂᑦ 
ᓄᓇᖃᖅᑳᖅᓯᒪᔪᓂᑦ ᐊᕐᓇᓂᑦ ᐊᒻᒪᓗ ᓂᕕᐊᖅᓯᐊᓂᑦ.  
 
ᓴᖅᑮᒐᓱᐊᕐᓂᖅ ᐃᓕᖅᑯᓯᕐᓂᑦ ᐊᓯᔾᔩᓂᕐᒥᑦ: ᐱᓕᕆᐊᖃᕐᓗᑎᒃ ᐊᒻᒪᓗ ᓄᖅᑲᖓᑎᑦᑎᒐᓱᐊᕐᓗᑎᒃ 
ᐱᓂᕐᓗᓐᓂᐅᕙᑦᑐᒥᑦ ᓄᓇᖃᖅᑳᖅᓯᒪᔪᓂᑦ ᐊᕐᓇᓂᑦ ᐊᒻᒪᓗ ᓂᕕᐊᖅᓯᐊᓂᑦ ᐊᓯᔾᔩᔾᔪᑕᐅᒋᐊᖃᖅᐳᖅ ᐃᓅᓯᕐᒥ 
ᐱᖅᑯᓕᐅᔪᓂᑦ ᐊᒻᒪᓗ ᐃᓕᖅᑯᓯᐅᔪᓂᑦ, ᑭᒃᑯᓕᒫᓄᑦ, ᓱᕝᕕᐅᔪᓄᑦ ᐊᒻᒪᓗ ᑲᑐᔾᔨᖃᑎᒌᓄᑦ, ᐃᓚᓕᐅᑎᓪᓗᒋᑦ 
ᐊᖑᑏᑦ ᐊᒻᒪᓗ ᓄᑲᑉᐱᐊᑦ, ᑕᐃᒃᑯᐊ ᐊᑦᑐᖅᑕᐅᓗᐊᖅᑐᑦ ᐊᓯᔾᔩᓂᕐᒧᑦ.  
 
ᐊᓯᔾᔩᓂᑦ ᐊᑐᖅᑕᐅᓲᓂᑦ: ᐱᒋᐊᖅᑎᑦᑎᓂᖅ ᓄᓇᖃᖅᑳᖅᓯᒪᔪᓂᑦ ᐊᒻᒪᓗ ᐊᓯᖏᓐᓂᑦ ᓄᓇᓕᓐᓂᑦ ᐊᓯᔾᔩᓗᑎᑦ 
ᖃᓄᖅ ᐅᖃᐅᓯᖃᖅᐸᒻᒪᖔᑦᑕ ᑕᒪᒃᑯᓂᖓ ᐃᑲᔫᑕᐅᑯᔪᓐᓇᖅᑐᓂᒃ ᐊᓯᔾᔩᓂᕐᒧᑦ ᓱᕝᕕᐅᔪᑦ ᖃᓄᐃᒍᓯᕆᕙᑦᑕᖏᓐᓂᑦ, 
ᓄᓇᓖᑦ ᐃᓱᒪᒋᔭᖏᓐᓂᑦ ᐊᒻᒪᓗ ᑭᒃᑯᑐᐃᓐᓇᐃᑦ ᐃᓕᖅᑯᓯᖏᓐᓂᑦ.  



 
 
 
 ᖃᓄᐃᒍᑕᐅᓯᒪᔪᓂᑦ ᖃᐅᔨᒋᐊᕐᓂᖅ ᐊᒻᒪᓗ ᑲᑐᔾᔨᓂᖅ ᓴᖅᑭᐊᔪᓂᑦ  

 
ᐃᓚᐅᖃᑕᐅᔪᓕᒫᑦ ᑲᓇᑕᒥ ᐱᓕᕆᖃᑎᒌᓐᓇᐅᔪᒥ ᐱᓕᕆᐊᖃᕐᓂᐊᕐᓂᕋᖅᓯᒪᕗᑦ ᐱᓕᕆᖃᑎᒌᓪᓗᑎᒃ 
ᖃᓄᐃᒋᐊᕈᑕᐅᓂᐊᖅᑐᓄᑦ ᓄᖅᑲᖓᑎᑦᑎᒐᓱᐊᕐᓂᕐᒧᑦ ᐊᒻᒪᓗ ᓄᖅᑲᖅᑎᑦᑎᓂᕐᒧᑦ ᐱᓂᕐᓗᓐᓂᐅᕙᑦᑐᓂᑦ 
ᓄᓇᖃᖅᑳᖅᓯᒪᔪᓄᑦ ᐊᕐᓇᓄᑦ ᐊᒻᒪᓗ ᓂᕕᐊᖅᓯᐊᓄᑦ. ᐃᓚᖁᑕᐅᔪᓕᒫᑦ ᐱᓕᕆᖃᑎᖃᕐᓂᐊᕐᓂᕋᖅᓯᒪᕗᑦ 
ᑖᒃᑯᓂᖓᓪᓚᑦᑖᖅ ᓄᓇᖃᖅᑳᖅᓯᒪᔪᓂᑦ ᐃᓚᔮᕇᓂᑦ, ᓄᓇᓕᓐᓂᑦ ᐊᒻᒪᓗ ᑲᑐᔾᔨᖃᑎᒌᓂᑦ ᑲᔪᓯᒋᐊᖁᓪᓗᒋᑦ 
ᑕᒪᒃᑯᓄᖓ ᓴᖅᑭᐊᔪᓄᑦ ᐊᒻᒪᓗ ᓯᕗᓪᓕᐅᔾᔭᐅᖁᔭᐅᔪᓄᑦ ᓇᓗᓇᐃᖅᓱᑦᑎᐊᖅᓯᒪᔪᒃᑯᑦ ᒪᓕᑦᑐᓂᒃ ᐱᓕᕆᐊᒃᑯᑦ.  
 
ᑕᖅᑲᒃᑯᐊ ᐱᓕᕆᖃᑕᐅᒋᐊᖃᕐᓂᖏᑦ ᐱᒻᒪᕆᐊᓘᕗᑦ ᑲᔪᓯᓂᐊᖅᑎᓪᓗᒋᑦ ᐱᓕᕆᐊᖃᖅᑐᑎᒃ 
ᓄᖅᑲᖓᑎᑦᑎᒐᓱᐊᕐᓂᕐᒥᑦ ᐱᓂᕐᓗᑦᑕᐅᕙᑦᑐᓄᑦ ᓄᓇᖃᖅᑳᖅᓯᒪᔪᓄᑦ ᐊᕐᓇᓄᑦ ᐊᒻᒪᓗ ᓂᕕᐊᖅᓯᐊᓄᑦ, 
ᐃᓚᓕᐅᑎᓪᓗᒋᑦ ᐱᐅᓐᖏᑦᑐᒻᒪᕆᒃ ᐊᓯᐅᔨᔭᐅᓯᒪᔪᑦ ᐊᒻᒪᓗ ᐃᓄᐊᖅᑕᐅᓯᒪᔪᑦ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ 
ᐊᒻᒪᓗ ᓂᕕᐊᖅᓯᐊᑦ. ᑕᐃᑲᓐᖓᑦ, ᐱᓕᕆᖃᑕᐅᔪᓕᒫᑦ ᑲᓇᑕᒥ ᑲᑎᒪᓐᓇᐅᔪᒥᑦ ᐱᓕᕆᖃᑕᐅᓂᐊᕐᓂᕋᖅᓯᒪᕗᑦ 
ᐊᑐᕐᓗᑎᒃ ᐅᓂᒃᑳᓕᐊᕐᒥᓂᒃ ᐊᒻᒪᓗ ᐊᑑᑎᖃᑦᑎᐊᕐᓂᐅᔪᒃᑯᑦ ᐊᑐᖅᑐᑎᒃ ᐅᓂᒃᑳᓕᐅᖃᑦᑕᕐᓂᖏᒍᑦ 
ᖃᓄᐃᓕᐅᖅᐸᓪᓕᐊᓂᖏᓐᓂᑦ ᐊᒻᒪᓗ ᐱᓕᕆᐊᕆᕙᓪᓕᐊᔭᖏᓐᓂᑦ ᐊᒻᒪᓗ ᐊᒃᓱᕈᒃᑲᓐᓂᕐᓂᐊᖅᑐᑎᒃ 
ᐱᐅᓯᕚᓪᓕᖅᑎᑦᑎᓪᓗᑎᒃ ᑕᖅᑲᒃᑯᓄᖓ ᐅᓂᒃᑳᓕᐅᖅᐸᑦᑕᖏᓐᓂᑦ, ᐊᒻᒪᓗ ᑲᑐᔾᔨᕙᓐᓂᖏᓐᓂᑦ ᑐᑭᓯᒋᐊᕈᑎᓂᒃ 
ᐊᑑᑎᖃᑦᑎᐊᖅᑐᒃᑯᑦ ᐱᓕᕆᖃᑎᒌᒐᓱᐊᖅᑐᑎᒃ ᑕᒪᒃᑮᑦ ᐊᒻᒪᓗ ᓇᐅᒃᑯᓕᒫᖅ ᓄᓇᓖᑦ ᐊᕕᑦᑐᖅᓯᒪᔪᓂᑦ, 
ᑲᑐᔾᔨᖃᑎᒌᓂᑦ ᐊᒻᒪᓗ ᓄᓇᓕᓐᓂᑦ.  

